
SAN LUCAS
]esucrlstupaq escrlbenqan

Lucasqa Jesucristuman creyicoq nunam car-
gan. Pemi escriberqgan Jesucristu rurashgancu-
nata y yachatsicushqancunata musyanantsicpag.
Péqa jampicoq doctormi carqgan. Apostol Pablu
Jesuspa alli willaquininta willacur puriptinmi,
Lucaspis pewan purergan. Tsemi Jesucristuta
mana ricashqa carpis, cOsa musyapacorgan y
tapupdcorqan que libruta escribinanpag.

Lucasqa manam israel nunatsu carqgan,
sinoga juc castam cargan. Amigun Teofiluman
escribishqa captinpis, manam pellapaqtsu
escribergan, sinoqa llapan nunacuna Jesuspaq
yachacuydnanpagmi escriberqgan.

Lucasqa escribergqan “San Lucas” nishqgan li-
brutay “Hechos” nishqan librutapis juclibrunolla
cayananpagmi. Lucaspita masta musyanequipaq
leyinqui Hechos libruta 16.10-17; 20.5-15; 21.1-
18; 27.1-28.16; Colosenses 4.14; Filemon 24; 2
Timoteu 4.11.

San Lucas escribin Teyta Jesuspaq willacur

13 Cuyé reqishqa Teofilo, Diosnintsic que
tiempucho imapis rurashgancunatam atscaq
nunacuna escribiyashqana cayénaq. Tse
escribiyashqanga Jesuspa disipuluncuna
yachatsimashgantsicnollam. Pecunam Jesuswan
qallanqanpita puri, wiyashqa vy ricashqa
car, rasonpa testigoga cayan. Tsenollam
noqgapis  yachatsicuyanganta  wiyarir vy

escribiyashqancunata leyirir, gallananpita
llapanta alleq musyarir, qamman escribimu.
4 Tsemi qampis queta leyirirnin, musyanqui
yachacongequi rasonpa canganta.

Zacariasta juc anjel yuripun

5 Judea marcacho Herodis nishgan rey que-
captinmi, carqan juc saserdoti Zacarias jutiyog;
y warminnam cargan Isabel. Ishcanpis caydnaq
Dios sirweq saserdoticunapa castan: Zacarias
Abiaspa, Isabelnam Aaronpa. 6 Ishcanpis Diospaq
alli ruraqllam cayarqan, Dios mandacushgancu-
nataimachopis cédsucurnin. 7”Manam wamrancuna
carqantsu, Isabel qolloq car; mana wawata re-
giptin, y tsatsaydcushqanam cayarqgan.

8 Juc cutinam Zacariasta saserdoti mayin-
cunatawan tocayarqan Jerusalen templucho
Diosta sirwiydnan. 9 Costumbrincunamannomi
saserdoticuna sortiyayarqan, y Zacariastam
tocarerqan altarcho insiensiuta qoyéatsinanpagq.
Tsenam templu ruri sagradu cuartuman
yecurerqan. 10 Insiensiuta qoyéatsenganyaqnam
wagqtacho atscaq nunacuna Diosman
mafaquicayarqgan. 11 Tseno quecaptinnam,
insiensiuta  qoyatsiydnan altarpa  derechu
laduncho Dios cachamushgan anjel yuripicorgan.
12 Anjelta riquecurninnam, Zacarias allapa
mantsacar, imano quetapis puederqgantsu.
13 Anjelnam queno nergan:

—Zacarias, ama mantsaquétsu. Dios
wiyashqam mafiacongequicunata; warmiqui
Isabelchomi ollqu tsuriqui yurenga. Pepa

jutinmi churanqui “Juanta”. 14 Pe yuririptinmi,

allapa cushicunqui; y waquincunapis allapam
cushicuyanqa. 15 Diospa nopanchopis baleq
nunam canga. Manam imepis binuta
ni  washcucunata  upongatsu, manaraq
yuricushganpita Santu Espirituwan carnin.
16 Perecurmi Diosta atscaq israel nunacuna yape
cdsucuyanqa. 17 Teytallantsic shamunanpagmi
Santu  Espiritupa  poderninwan  Eliasno
yachatsiconqa. Tseno yachatsicuptinmi,
papéanincuna  tsurincunawan amishtayanga.
Y puntata Diosta mana  cdsucoqcunam
cdsucuyanqa. Tsenam nunacuna listuna cayanga
Teytallantsicta chasquiydnanpagq.

18 Zacariasnam anjelta queno taporgan:

—c¢Imanotaq nimangequeqa canqa? Noqada al-
lapa auquinnam cd, y warmipis tsatsanam.

19 Tsenam anjel queno nerqan:

—Noqgaqa Gabrielmi cd, Diospa sirweqnin.
Pemi cachamashqa que alli notisiata
willanagpaq. 20 Willashgagnollam pasaconga, y
mana creyimangequirecurmi, pe yuriconganyaq
mudu ticrarinqui.

21 Anjel parlapanqanyagnam, waqtacho nuna-
cuna Zacariasta shuyardyarqan, queno nishpa:

—¢Imanirraq templupita yarqamuntsu?

22 Zacarias yarqurirnam, parleta pued-
erqgantsu.

Nunacunanam ninacuyarqgan:

—iRuri templuchochi Dios imatapis ricatsishqa!

Zacariasnam muduyashqga carnin, sefiasllawan
parlarqan.

23 Templucho sirwir ushapécurirnam, wayin-
man cuticorqan. 24 Tsepitanam warmin Isabel

geshyaq tucurerqan. Pitsqa quillam wayinllacho
cacorqan. 25> Tsemi queno nerqan:

—Dios yanapamaptinmi, queno queca.
Cananga mananam nunacuna pen-
gapdydmanganatsu, “mana wachacoq warmi”
nirnin.

Anjelyuripun Mariata

26 Jsabel joqta quillayoqna qeshyaq quecaptin-
nam, anjel Gabrielta Dios cacharqgan Galilea-
cho Nazaret marcaman 27 Maria nishqan don-
sellaman. Tse warmeqa casacuydnanpaq par-
lashgqanam cayarqgan une rey Davidpa castan Jose
jutiyoqg nunawan. 28 Anjelnam Maria quecanqan-
man yurircur, nergan:

—iCushiqul, Maria! Dios acrashqanmi canqui.
Pemi qamwan quecan. ,Waquin warmicunapi-
tam qamtaqga Dios acrashorqonqui.,

29 Anjel tseno niptinnam, Maria mantsacar
shonquncho, queno nerqgan:

—ilmanirraq anjel tseno niman!

30 Anjelnam nerqgan:

—Maria, ama mantsaquétsu. Diosmi gqamta
acrashorqonqui. 3! Tsemi geshyaq tucunqui. Y
ollqum wamrequi canqa. Yuricuriptinmi, jutin
churanqui “Jesusta”. 32 Pemi allapa puedeq
canga, y sielucho Diospa tsurin nishqam canga.
Pepa une awilitun Davidta mandacoq canan-
paq churashgannollam, Jesusta Dios churanga
mandacunanpaq. 33 Israel nunacunapa manda-
cogninmi canga imecamayaqpis; y pepa man-
daquinenga manam ushacangqatsu.

34Tsenam anjelta Maria taporgan:

—¢Imanotaq tse nimangequi canga? Nogaqa
donsellam cact.

35 Anjelnam nerqgan:

—Santu Espiritu qamman shamurninmi,
camanga juc wamrata, sielucho quecaq Diospa
poderninwan geshyaq tucurinequipaq. Santu
wawequinam Diospa tsurin canga. 36 Musyé,
primequi Isabelpis tsatsa queninchomi “mana
wachacoq” nicayaptinpis joqta quillayogna
geshyaq quecan. 37 Porqui Diospagqa manam
imapis sasatsu.

38 Tsenam Maria nerqan:

—Nogaga Diospa sirweqninmi cd. Qam niman-
gequino callatsun.

Tsenam anjel eucorqgan.

Maria ewan Isabelta watucaq

39 Tsepeqnam Maria ajalla alistacurir
Judea marcapa jallganman Isabel caqta
eucorgan. 40Zacariaspa wayinman yecurirnam,
Isabelta taririr, saludarerqan. 4! Maria tseno
saludariptinnam, Isabelpa pachancho wamra
cushicurnin cuyorgan. Isabelnam Santu

Espiritupa poderninwan 42 fuertipa queno
nerqan:

—Waquin warmicunapitapis gamtam Dios
bendisishorqonqui, y wawequipis benditum.
43 sPitaq noqallda cd, Dioslldpa maménin
watuquecamadnequipaq! 4% Saludamangqequita
wiyariptimi, pachdcho wamra cushicurnin
cuyushqga. 45 Dios nishongequi cumplicdnanpaq
caqta creyinqequirecurmi, bendisishqga canqui,
nir.

Maria Teyta Diosta alaban
46 Tsenam Maria queno nergan:
“Diostam noqa allapa alabecti.
47 Salbamaqgni Diospagmi shonqulla allapa cushi-
n

48 Qollmi shonqu sirweqnin cangétam, pe rica-
mashqa.

Cananpita witsepanam llapan nunacuna
willanacuyanga Dios bendisimashqganta.

4 Diosmi puedeq queninwan, nogapaq allicunata
rurashqa.

Péga santu carmi, allapa alli.

50 Mandacushqancunata wiyacogqcunatam Dios
ancupan;

castancunatapis ancupandgaim.

>1 Puedeq queninwanmi ima sasa cagcunatapis
ruran.
Alli tucogcunatam mana baleqgpaq churan.

52 Mandacoqcunatam mandacuyanqanpita gar-
qurerqa,

gollmi shonquyoqcunatanam mandacuyananpaq
churarerqan.

53 Wactsacunatanam imecanpis qoycorgan.

Ricucunapataqga llapannintam ushacératserqan.

>4 Sirweqnin israel nunacunatam ancuparnin,

55 une awiluntsic Abrahamta castancunatawan
anerqan,

imecamayaqpis ancupédnanpaq” nir.
56 Tsecho Maria Isabelwan quima quilla
técurirnam, wayinman cuticorqan.

Bautisacoq Juanpa yuriquinin
57 Isabelpa quillan tincuriptinnam,
geshpicurergan juc ollqu wamrata. 58 Tseta

besinuncuna castancunawan musyarirninnam,
Isabelman ewar allapa  cushicuyarqan,
“Diosmi ancuparnin, wawan qoycushqa”
nirnin. 59 Wamra semanayoq quecaptinnam,
shaydmorqan sefalatseq.  Tsechonam papénin
Zacariaspa jutinta chureta munayarqan. 60 Peru
maméaninnam queno nerqan:

—iAma! jJutenqa Juanmi canga! —nir.

61 Nunacunanam niyargan:

—¢Imanir? jCastequicunacho manataq pipis
cantsu Juan jutiyoq!

62 Tseno nirninnam, Zacariasta sefiasllapa tapu-
yarqan:

—Tsuriquipa jutin ¢imatataq churanqui? —
nishpa.

63 Tsenam ichic tablata mafiacurir, escribirergan
queno: “Jutenqa Juanmi canqa” nishpa. Tseta
leyirirnam, nunacuna mantsacashqa quedari-
yarqan. %4 Tsellanam Zacarias parlar qallecorgan,
Diosta alabarnin. 65 Jinantin Judea jirca marcacu-
nachominunacuna mantsacashqa willacuyargan
tse llapan pasacushganta. 66 Tseta wiyarirnam,
yarpacacharnin queno ninacuyargan:

—Tse wamraqga ¢imano caqraq canga, Diospa
muneninwan quecarnin? —nir.

Zacarias willacun salbador shamunanta
67 Papédnin Zacariasnam Santu Espiritupa
poderninwan queno nerqgan:
68 “Israel marca mayicuna, llapantsic grasiasta
gor, jalabashun Diosnintsicta!
Pemi noqantsicta rescatamarnintsic,
salbamaéshun.

69 Salbaménantsicpagmi Diospa sirweqnin une rey
Davidpa castancho,

juc puedeq salbador yuricunanpaq quecan.

70 Que salbador yuricunanpagmi Diosnintsic
dnicurnin,

une profetancunatawan  willacatsimorqan,
queno nishpa:

71 ‘Chiquiyédshoqgniquicunapitam noqa jorquyashqe-
quiy salbayashqequi’ nir.

72Une castantsiccunata ancuparninmi,

tse dnenganta Dios canan cumplenga.

73Une awiluntsic Abrahamtam Dios dnergan

74 chiquimagnintsiccunapita salbaménantsicpagq,

y pellatana mana mantsacushpa sirwinantsicpag.

75 Tsemi pellapagna car allicunata rurarnin,

cawenintsiccho sirwishun.

76 Y qam llullu wamra, sielucho quecaq Diospa
profetanmi canqui.

Diospa tsurin shamunanpagmi puntata ewar,
nunacunata willapanqui,

77 queno nishpa: ‘Israel nunacuna jutsa ru-
rayashgequicunapitam,

Dios perdonaydashurniqui, salbaydshunqui’ nir.

78 Diosmi allapa ancupdmarnintsic,

imeca inti qoyapa yarqamoqtano cachamonga
actsimdanantsicpaq.

79 Tsemi paqascho cawaquicaqcunapadg,

y wanita mantsaquicagcunapad actsin canga.

iTsenam shumaq cawacushun Diospa cushiqui

nanincho!” . .
Quecunatam Zacarias willacorqan salbador-

paq.

80 Tsepitanam jentiyarnin, Juan allita ruraq car-
gan. Tsunyaqcunachomi tdcorqan, manaraq israel
nunacunata willapar.

2

Jesus yuricun Belen marcacho

(Mateo 1.18-25)

1Tse junagcunam, Augustu cesar mandacorgan
jinantin munducho llapan nunacuna sensashqa
caydnanpaq. 2 Que sensutam rurayarqan Siria
probinsiacho Sirenio nishgan gobernador
quecaptin. 3 Llapan nunacunam ewayarqan
une castancunapa marcancunaman sensashqa
cayananpaq.

4 Tsemi Galileacho Nazaret marcapita
Josepis allapa caruta ewarqan, Judeacho
Belen marcaman. Porqui une awilun rey
Davidmi tsecho yuricushqa carqgan. > Mariatapis
pusharganmi Belen marcaman sensacoq,
casacuydnanpaq parlashqgana carnin. Mariaqa

geshpicunanpagnam quecarqan. 6 Tsecho
quecayaptinnam, Mariapa geshpicunan
quilla  tincuriptin, pachan  tsaripicorqgan.

7 Posadacuydnanpaq wayita mana tarirninmi,
animalcuna watardnan rdmadallacho wamagqshu
wawanta geshpiquicorqan. Ayurirnam,
animalcunapa micucuyénanllaman iscaratsergan.

Anjelcuna yuripuyan iisha mitseqcunata

8 Tse paqasmi Belen marcapa wac laduncho
Ushancunata mitseq nunacunapis tapaquicayarqan.
9 Tsemanmi illagpita anjel yurircuptin, vy
Diospa poderninwan imeca relampaguno limpu

actsicuptin, tapacoqcuna mantsaquecuyarqgan.
10 Anjelnam queno nergan:

—Ama mantsacdyétsu. Llapan nunacunawan
cushicuydnequipagmi, canan willayashqequi:
11 Une rey Davidpa marcan Belenchomi
salbaydshogniquicuna canan yuricurishqa. jPéqa
Teytantsic Dios Acrashganmi! 12 Diospita
rasonpa canganta musyaydnequipaqmi, canan
ewar, llullu wamrata tariyanqui animalcunapa
micucuyédnancho ayuwan pitushqa iscarécaqta.

13 Anjel tseno nicaptinnam, juclla atscaq anjel-
cuna yurircur, Diosta alabarnin, queno niyarqan:

14 —;sSielucho Dios, alabecuyaqmi! jCananpitam
que patsacho Dios cushitseqcuna alli pasaqui-
chona cayanga! —nir.

15 Tseno nirirninnam, anjelcuna sieluman
cuticuyarqan. Mitseqcunanam  queno
ninacuyarqan:

—iDios willatsimangantsicno acu jinallacho Be-
len marcaman ewar, ricamushun!

16 Jicutellapa ewarnam, taririyarqan Joseta,
Mariata y llullutanam animalcunapa micu-
cuydnanllacho iscarécaqta. 17 Tseta ricarirnam
mitsicoqcuna willacuyarqan lullupaq anjel
llapan nenqanta. 18 Niyanganta wiyecurnam,
nunacuna espantacuyarqgan. 19 Peru Mariaqa
shonqunllachomi tsecunapaq llapanta
yarpacachar cacorqan. 20 Mitseqcunanam anjel
willaconqannolla llulluta ricarir, queno nishpa
cushishga cuticuyarqgan: “jDiosqa allapa allim!
jGrasiastam qonantsic!” nir.

Jesusta apayan Jerusalen templuman

21 Wamra semanayoq quecaptinnam, papénin
mamadaninwan Sefalatsiyarqan.  Jutinnam chura-
yargqan Jesusta, manaraq qeshyaq captin an-
jel yuripur nengannolla. 22 Moises manda-
cushgan ley nenganno limpiu caydnanpaq ju-
naqcuna tincuriptinnam, Josewan Mariapis ewa-
yarqan Jerusalencho templuman llullunta Dios-
man presentaydnanpaq. 23 Tseno ruraydnanpaqqa
Diospa palabranmi queno escribirécan: “Wa-
magqshu ollqu tsuriqueqa Diosllapagqmi canga”™
nir. 24 Dios mandacushqan leymi escribirécan:
“Ishque cullcuta o ishque llullu palumacunata
qaraydmanqui”™ nishpa. Que leytapis cumpleqmi
Jose Mariawan ewayargan.
25 Jerusalenchomi juc nuna térarqan, Simeon
jutiyoq, Diosta allapa cuyaq nuna. Pemi allil-
lata rurar, shuyararqan Israel nasion librashqa
cananta, y Teyta Diospa Santu Espiritunmi pewan
cargan. 26 Tsemi Santu Espiritu jucpin musyat-
serqan: “Dios Acrashqanta ricarirninran, wanun-
qui” nirnin. 27 Tsenam Santu Espiritu pushap-
tin, tse junaq templuman ewargan. Tsemannam
Jesusta chératsiyarqan Jose Mariawan ley manda-
cushganno rurayénanpaq. 28 Wamrata ricarirnin-
nam, mellgarcur Diosta alabarnin, queno nergan:
29 “Dioslld, noqa sirweqniquita dnilldmashqgequitam
canan cumplirillarqgonqui.

Canan si, cushishqgana wanuculléshagq.

30 jsalbaydmagnita ricarillataq!

31Qam nengequinomijinantincho nunacunata pe
salbangqa.

* 2:23 Ex132,12 © 2:24 1v12.638

32Jinantin nasion nunacunapaqpis actsi cuentam
canga.

Perecurmi, sirwishoqniquiisrael nunacunapis al-
lapa reqishqa cayanqa.”

33 Llullupaq Simeon nishqanta papénin
mamaéninwan wiyarninnam, espantacuyarqan.
34Tsenam pecunata Simeon nergan:

—Dios qamcunata bendisicuyashi.

Jesuspa mamaénintanam nergan:

—Que wawequirecurmi, waquin israel

nunacuna condenacuyanga; waquin
cagcunanam allicho yarquriyanga. Pécho
Dios milagrunta ricatsiquicaptinpis, manam
chasquiyanqatsu. 35 Tsenomi nunacuna

musyatsicuyanga shonquncunacho imanopis
cayanqanta. Peru qamnam Maria, perecur
jipanqui  imeca cutsiluwan shonqiquita
tucsicaydmuptin nanatsicogqno. 36 Tsechomi juc
tsatsa warmipis carqan Diospa profetan, Ana.
Péga cargqan une awilun Aserpa willcanmi.
Papédninnam carqan Fanuel. Shipashlla
casaconganpitam qanchis watalla qowanwan
tdrdyargan. 37 Qowan wanuriptinnam, japallan
tdcorgan y puwaq chunca chuscu (84) watayoqmi
cargan. Templullachomi pagaspa junaqgpa
ayunar, Diosman mafacur cacoq. 38 Tseman
Ana chérirnam, wamrata ricarir, nerqan:

—Dios, gamtam allapa agradisicoq que wamra-
paq —nir.

Nunacunatanam nergan:

—Que wamram nogantsic israel nunacuna un-
epita shuyacongantsic, y pemi rescatamarnintsic
salbamédshun —nir.

39 Tsepitanam Dios mandacushgan leycunata
Jose Mariawan rurar usharirnin, Galileacho
Nazaret marcancunaman cuticuyarqgan.
40 Wamranam winarnin, allapa yacheyoq cargan,
y Diosmi imecachopis peta yanapargan.

Jerusalen templucho Jesus parlan ley yachatsi-
coqcunawan

41 Cada watam Jerusalenman Jose Mariawan
ewayaq Pascua fiesta pasaq. 4% Jesus chunca
ishque (12) watayoq quecaptinnam, israel
nunacunapa costumbrincunamanno Pascua
fiestaman ewayarqan. 43 Tse Pascua fiesta
ushariptinnam, marcancunaman cuticuyargan.
Jesusnam Jerusalencho quedacushqa canagq,
Jose y Maria mana maécuyanganyaq. 44 Pecuna
pensaydnaq:  “Que atscaq nunacunawanchi
shamican” nishpash. Qanyasninpi ewecarnam,
pullan ndnicho tardiydquicuptinna,  Jesusta
ashiyarqgan, castancunata y reqinacuyashqancu-
nata tapucurnin. 45 Mana tarirninnam, tsellapeq
Jerusalenman cuticuyargan ashirnin.

46 Quima junaq ashiyanganchonam, Jesusta
templucho taririyargan, ley yachatsicogqcunapa
chopincho pecunata wiyar, tapuparnin técaqta.
47 Jesus alli yachaq car, tapuyangancunata
imano shumaq yasquiptinmi, wiyaqnin llapan
nunacunapis espantacur, imano (quetapis
puediyargantsu. 48 Jesusta ricarirnam, papénin
y mamanin espantacuyarqgan. Mamaninnam
nerqan:

—A, wawa@, ¢imanirtaq queta rurayamanqui? Al-
lapa llaquishgam papéniquiwan ashiyarqoq.

49 Tsenam Jesus nerqan:

—¢Imanirtaq  ashiydmarqonqui? ¢Manacu
musyayanqui Papénipa munenincho quecana
presisanganta?

50 Tseno nenganta pecuna manam ichicllapis
cayiyarqgantsu.

51 Tsepitanam pecunawan Nazaretman cuti-
corgan, mandayangancunata rurarmi carqgan.
Mamaninnam shonqunllacho llapan pasangancu-
nata yarpacacharqgan. 352 Jesusnam winar jenti-
yarnin, alli yachaq carqan. Diospaq y nunacuna-
paqpis allapa allim cargan.

3

Bautisacoq Juan tsunyaqcunacho yachatsicun
(Mateo 3.1-12; Marcos 1.1-8; Juan 1.19-28)

1 Tiberio jutiyoq cesar chunca pitsqa (15)
watana Romacho mandacoq quecaptinmi, Poncio
Pilatu Judea probinsiacho mandacoq quecarqan,
Galilea probinsiachonam Herodis, Iturea vy
Traconite probinsiacunachonam Herodispa
wauqin Felipi, Abilinia probinsiachonam
Lisanias. 2 Jerusalenchonam Anas y Caifas mas
mandacoq saserdoticuna quecayarqan. Tsepinmi
tsunyaqcho Zacariaspa tsurin Juan quecaptin
Dios palabranta peta rebelar gallarqan. 3 Tsemi
Jordan mayu cuchun marcacunapa purirnin,
nunacunata willaparqan jutsancunata jaqirir,
bautisacuydnanpaq, y tsenopa perdonashqa
cayananpagq.

4Tseno Juan willacunanpaqmi Diospa une pro-
fetan Isaias queno escribishqa carqan:

“Tsunyaqchomi juc nuna gayaripa queno willa-
conga:

‘Nénicunata derechar limpiaq cuenta

prebinicuyé Teytata Chasqulyanequlpaq,

5> feyu nénicunata parejaqno, jircacunata pampat-

saqno,
wicsu ndanicunata derechaqno, rumi rumi
nanicunata limpiaqgno,

prebinicuyé chasquiyénequipaq.
6 Jinantin marcacunachomi llapan nunacuna
musyayandga,
Diospita salbasion chdmushganta.” ”
7 Tsenam bautisacuyédnanpaq nunacuna Juan-
man ewayaptin, waquincunata nergan:

—A, bibora cuenta nunacuna, ¢imanopataq al-
lapa feyu castigupita salbacuyanqui! & Jutsa
rureniquicunata rasonpa jaqiricur, allicunatana
rurayé. Ama nicachayétsu: ‘Abrahampa castan
cangantsicrecurmi castigupita salbacushun’ nir.
Porqui niyagmi: Diosqa que rumicunatapis Abra-
hampa castanqa ticraratsinmanmi. °Imanomijuc
nunajachanwan mana wayucoq montita siquipita
wallurir, ninacho ushacératsin, tsenomi llapan
mana alli ruragcunapaqqga Dios listu quecan
ushacaratsinanpagq.

10 Tseno niptinnam, nunacuna tapuyargan:

—Tseno captenga, ¢imatataq rurayashaq? —nir.

HJuannam nerqgan:

—Ishque camsequi caydpushuptiquega, mana
capoqta goycuy€é. Micunequicuna captinpis, mal-
lagecaqcunata qarecuyé.

* 3:6 1s40.3-5

12 Impuestu cobragcunanam Juanman witi-
yarqan bautisacoq, queno tapurnin:

—Mayestru, ¢imatataq noqacunaga rurayashaq?

13 Tsenam Juan nerqgan:

—Contribusionllata cobrayanqui. Ama mas-
taqga cobracuyanquitsu.

14 Tsenollam soldaducunapis ewar,
tapuyarqgan:

—Noqgacunaqa, ¢imatataq rurayashaq?

Pecunatanam nerqgan:

—Ama nunacunapa imancunatapis malas
qgochiyanquitsu, ni ulicurcur lebantacuyan-
quitsu. Pagayashushgequiwan conformi cayanqui.

15 Tsenam nunacuna cushishga quiquincunal-
lacho queno niyargan:

—Shuyacongantsic Dios Acrashganchi péqa —
nir.

16 Tsenam, Juan queno nerqan:

—Noqgaqa yacullawanmi bautisayag;
peru jucmi shamun nogapita mas pueded.
Nogaga manam sirwitsu qonquricur pepa
llanginpa watunta pascarillatapis. Péga
ninano rupecagqwan bautisaydshurniquim, Santu
Espiritunta qoyashunqui. 17 Ichicllanam pishin,
imeca eracho triguta wauyaqno nunacunata
pe acrananpag. Trigutam wardacunanman
wardanga y pajatanam mana upeq ninacho
cayeconga.

18 Tseno nirninnam, tuquilayapa nunacunata
yachatserqan  Diospa alli  willaquininta.
19 Tsepitanam mandacoq Herodista llapan mana
alli rurenincunapita Juan pifiaparnin nergan:



SAN LUCAS 3:20 xvii SAN LUCAS 3:27

—Ama wauqiquipa warmin Herodiaswan
wadtanaquitsu. jTseqa manam allitsu! —nir.

20 Tseno niptinmi, mana alli ruranqancunapita
mas mana allita rurar Herodis carselman Juanta
llawiratserqgan.

Juan Jesusta bautisan
(Mateo 3.13-17; Marcos 1.9-11)

21 Peru manaraq Juanta Herodis presu tsarit-
siptinmi,, llapan nunacuna bautisacuyanqancho
Jesuspis bautisacorgan. Tsechonam Diosman
Jesus mafiacuptin, sielupita 22 imeca palumano
Santu Espiritu urdmur, Jesusman chdmorqan.
Sielupeqgnam Dios queno nimorgan:

—Qammi cuyé tsuri canqui. Qamrecurmi al-
lapa cushictii —nir.

Jesuspa castancuna
(Mateo 1.1-17)

23 Jesus quima chunca (30) watayoq
quecarninnam, pepa willaquinincunata
nunacunata willapar qallecorqgan. Tsenam
parlayarqan queno: “Jesusqa Josepa tsurinmi.”
Joseqa Elipa tsurinmi. 24 Eleqa Matatpa tsurinmi.
Matatga Levipa tsurinmi. Leveqa Melquipa
tsurinmi. Melqueqa Janaipa tsurinmi. Janaeqa
Josepa tsurinmi. 25 Joseqa Matatiaspa tsurinmi.
Matatiasqa Amospa tsurinmi. Amosga Nahumpa
tsurinmi. Nahumgqa Eslipa tsurinmi. Esleqa
Nagaipa tsurinmi. 26 Nagaeqa Mahatpa tsurinmi.
Mahatqa Matatiaspa tsurinmi. Matatiasqa
Semeipa tsurinmi. Semeeqa Josecpa tsurinmi.
Josecqa Joiadapa tsurinmi. 27 Joiadaga Joananpa
tsurinmi. Joananga Resapa tsurinmi. Resaqa

Zorobabelpa tsurinmi. Zorobabelga Salatielpa
tsurinmi. Salatielqa Neripa tsurinmi. 28 Nereqa
Melquipa tsurinmi. Melqueqa Adipa tsurinmi.
Adeqa Cosampa tsurinmi. Cosamqa Elmadampa
tsurinmi. Elmadamgqa Erpa tsurinmi. 29 Erqa
Jesuspa tsurinmi. Jesusqa Eliezerpa tsurinmi.
Eliezerqga Jorimpa tsurinmi. Jorimqga Matatpa
tsurinmi. 30 Matatqa Levipa tsurinmi. Leveqa
Simeonpa tsurinmi. Simeonga Judapa tsurinmi.

Judaga Josepa tsurinmi. Joseqa Jonampa
tsurinmi. Jonamqga Eliaquimpa tsurinmi.
31 Eliaquimga Meleapa tsurinmi. Meleaqa

Menapa tsurinmi. Menaqga Matatapa tsurinmi.
Matataqa Natanpa tsurinmi. 32 Natanqa Davidpa
tsurinmi. Davidga Jesepa tsurinmi. Isaeqa
Obedpa tsurinmi. Obedga Boozpa tsurinmi.
Boozqa Selahpa tsurinmi. Selahqa Nahasonpa
tsurinmi. 33 Nahasonqa Aminadabpa tsurinmi.
Aminadabgqa Arampa tsurinmi. Aramga
Hesronpa tsurinmi. Hesronga Farespa tsurinmi.
Faresqa Judapa tsurinmi. 34 Judaqa Jacobpa
tsurinmi. Jacobqga Isaacpa tsurinmi. Isaacqa
Abrahampa tsurinmi. Abrahamgqa Terahpa
tsurinmi. Terahqa Nahorpa tsurinmi. 35 Nahorqga
Serugpa tsurinmi. Serugga Ragaupa tsurinmi.
Ragaoqa Pelegpa tsurinmi. Pelegqa Eberpa
tsurinmi. Eberqa Selahpa tsurinmi. 36 Selahqga
Cainanpa tsurinmi. Cainanga Arfaxadpa
tsurinmi. Arfaxadqa Sempa tsurinmi. Semgqa
Noepa tsurinmi. Noeqa Lamecpa tsurinmi.
37 Lamecqa Matusalenpa tsurinmi. Matusalenqa
Henocpa tsurinmi. Henocqa Jeredpa tsurinmi.

Jeredqa Mahalaleelpa tsurinmi. Mahalaleelqa
Cainanpa tsurinmi. 38 Cainanga Enospa tsurinmi.
Enosqga Setpa tsurinmi. Setqa Adanpa tsurinmi.
Adanga Dios camashganmi carqgan.

4

Jesusta tenteta munan diablu

(Mateo 4.1-11; Marcos 1.12-13)

1 Bautisacurirnam Jesus Santu Espiritupa
poderninwan Jordan mayupita cuticorqan.
Tsenam Santu Espiritu pushargan tsunyaq
jircaman. 2 Tsechonam diablu chuscu chunca
(40) junaqgninpi Jesusta tenteta munargan.
Tse junagcuna mana imatapis micurninnam,
mallaqgarqan. 3 Tsenam diablu nerqan:

—Diospa tsurin rasonpa carga, ma que rumita
mandariqui tantaman ticrarinanpad, nir.

4Jesusnam nerqan:

—Diospa palabranmi queno escribirécan:
‘Manam  tantata  micurllatsu  nunacuna
cawayanqa; ,sinogqa Dios llapan nenganta
cisucurninmi,”™ —nir.

5> Tsepitanam rara jirca puntanman Jesusta
pushar, juclla riquecatsergan jinantin munducho
nasioncunata, 6 queno nishpa:

—Que llapan nasioncunaga maquichomi que-
can. Munarqda pitapis qoycimanmi. Tsemi shu-
maq queninta ricacunequipaq y tsecho man-
dacoq canequipaq qoycushqequi. 7 Peru que
llapanta qoycunagpaqga; puntdman qonquricur,
adorecamaé.

8 Tsenam Jesus nerqan:

* 4:4 Dt83

.—iQuepeq yarqi, diablu!, Diospa palabranmi
escribirécan: ‘Diosllatam adoranequeqa y Sir-
winequeqa’™ nir.

9 Tsepitanam diabloga Jesusta pushargan
Jerusalen marcaman. Tsechonam templupa mas
altun cagman lloqarcatsir, queno nerqgan:

—Rasonpa Diospa tsurin carnenqa, ma, quepita
jeqacurqui. 10 Porqui Diospa palabranmi queno
escribirécan:

‘Anjelnincunatam  Dios cachamonga cui-
daydshunequipagq,

1 manaraq rumicunaman jeqaptiqui

juclla tsaricuydshunequipaq’™ nir.

12Jesusnam nerqgan:

—Diospa palabranmi jina queno escribirécan:
‘Ama Diosniquita probanquitsu’ —nir.

13 Tseno Jesusta tenteta mana puedirninnam,
diablu eucorgan yape cutinanpaq caqta yarparar.

Galileacho Jesus yachatsicur qallarcun
(Mateo 4.12-17; Marcos 1.14-15)

14 Tsepitanam Santu Espiritupa poderninwan
Jesus Galileaman cuticorgan. Tsenam nunacuna
jinantincho musyariyargan Jesuspa rurenincu-
nata. 15 Llapan marca chanqganchomi ellucayinan
wayicho Jesus yachatsicoq. Tsemi nunacuna al-
abayaq.

Jesus Nazaretcho
(Mateo 13.53-58; Marcos 6.1-6)

* 4:8 Dt6.13 © 4:11 Sal91.11-12  4:12 Dt6.16

16 Tsenam winacongan marcan Nazaretman Je-
sus cuticur, costumbrinmanno jamaqui junaq el-
lucaydnan wayiman ewarqan. Tsechonam Diospa
palabranta leyinanpaq sharcurerqgan. 17 Tsenam
Diospa profetan Isaias escribishgan libruta qori-
yargan. Jesusnam libruta quicharir, queno es-
cribirécaqta taririr, leyerqan:

18 “Diospa Espiritunmi noqacho.

Pemi acramashqga wactsacunata alli willaquita
willapdnépaq,

Jlaquishqgacunata cushitsindpaq,,

presu cuenta caquicaqcunata libranépaq,

wiscucunata cachacétsindpagq,

y ancupépaq sirwipacoqcunata libranépagq.

19Y tsenolla que tiempucho Diospa ancupéquininta
willayénaqpaq.”™

20 Tseno leyirirnam, libruta wichqgarcur, ellu-
cayanan wayicho yanapacoqnunata cutiratsirnin,
tdcurerqan. Tsecho quecaqcunanam Jesusta ri-
cardyarqan. 21 Jesusnam nerqgan:

—Wiyecayangequi 6ram cumplicdrerqon libru-
cho escribirécangan.

22Tsecho llapan nunacunanam cushicur, queno
ninacuyarqan:

—]Jesusqa allapa allim. Peru, jimanoraq Josepa
tsurinlla quecar, tselaya shumaqta parlan! —
nishpa, espantacuyarqgan.

23 Tsenam nunacunata Jesus nerqan:

—Qamcuna capas que parlaquita niydmanqui:
‘JTampicoq carga, quiquiquiraq jampicunquiman’
nir. ‘Cafarnaumchoqa  geshyaqcunata

* 4:19 1s61.1-2

cachacétserqonquish. Ma, canan que
marquequichopis tseno rurami’ —nishpa.

24 “Rasonpam niyaq: Manam Diospa ni
meqgan profetantapis marcanchoqa césuyantsu.
25-26 Masqui yarpayé imano Eliaspa tiempuncho
pasaconganta. ;Manacu quima wata y joqta quilla
pasepa tamyarqgantsu? Tsemi jinantin Israelcho
nunacuna mallagewan jipayargan. Israelcho
atsca biudacuna jipecayaptinpis, Eliastam Dios
cacharqgan caru Sidonpa ladun Sarepta marcacho
tdraq biudallaman. 27Jina yarpdyé imano profeta
Eliseopa tiempuncho pasaconqanta. Tsepinmi
Israel marcancho atscaq nunacuna leprawan
geshyayarqan. Peru tseno quecaptinpis Siria
nasionpeq Naamanllatam Eliseo cachacétserqan,
manam Israel marca mayincunatatsu.”

28 Jesus tseno niptinnam, ellucaydnan wayicho
llapan nunacuna allapa  pifiacurcuyarqan.
29 Tsenam llapancuna sharcur, Jesusta
Nazaretpita cumar, cumar apacuyargan tse
marcapa feyu sanjanman cumarcuyananpag.

30 Peru péga chopincunapitam ulluricur,
eucorqan.

Supéta juc nunapita Jesus qarqun
(Marcos 1.21-28)

31 Tsepitanam Galileacho Capernaum marca-
man eucorqgan. Jamacuydnan junagcunanam
ellucaydnan wayicho nunacunata yachatseq.
32 Llapan nunacunam allapa espantacur
mantsacdcuyarqan tse yachatsiquininpita, porqui
puedeq queninwanmi tsecunata yachatsicorgan.

33 Tse ellucaydnan wayichomi supéyoq nuna qa-
yaripa queno nerqgan:

34 —jAu, Jesus Nazaret marcapeq nuna!
¢Imananquitaqg noqacunawan? ¢Ushacatsiydmaqgnicu
shamorqonqui? iNoga reqeqmi, qgqam Dios
Acrashgan cangequita!

35Jesusnam supéyoq nunata pifiaparnin, nerqan:

—ijUpalla qué! jCanan que nunapita yarqi! —nir.

Niptinnam, nopancho patsaman nunata mana
imanashpa seqirirnin, eucorgan. 36 Tseta rique-
curnam, llapan nunacuna mantsacdcur queno ni-
nacuyargan:

—ilmano poderyoqtaq que parlangan! Man-
dariptinllatag, supéyoq nunacunapita supécunapis
yarquyan!

37 Tsepitanam jinantin Galilea probinsiacho Je-
sus rurashganta musyariyargan.

Pedrupa suegranta Jesus cachacditsin

(Mateo 8.14-15; Marcos 1.29-31)

38 Ellucayidnan wayipita Jesus yarqurirnam,
disipuluncunawan Simon Pedrupa wayinman

ewayarqan. Simonpa suegranmi fiebriwan
feyupa geshyecarqgan. Jesus chariptinnam,
rogayarqan:

—iCachaquecatsillami! —nishpa.

39 Jesusnam qeshyagman cuquicur, queno
nerqan:

—Amana fiebrinatsu.

Jinallachomi fiebrenqanpita warmi
cachacérerqan. = Tse Oram sharcur, pecunata
sirwerqan.

Qeshyaqcunata Jesus cachacditsin
(Mateo 8.16-17; Marcos 1.32-34)
40]ntijeqecaptinnam, tuquilaya geshyagcunata
Jesusman apaydmorqan. Jesusnam jucllellapayan
pecunaman  maquinta  churar, llapanta
cachacatserqan. 41 Supéyoq nunacunapitam
supécuna yarquyarqan qayaripa, queno nirdcur:
—iQamga Diospa tsurinmi canqui!
Tseno niyaptinnam, Jesus nerqan:
—iUpalla cayé!
Porqui manam  munarqantsu  Diospa
Acrashgan canganta musyatsicuyananta.

Jesus willapdcun ellucaydnan wayicunacho
(Marcos 1.35-39)
42 Patsa atsicydriptinnam, Jesus japallan eu-
corgan tsunyagman. Tsenam atscaq nunacuna

ashiyarqan. Taririrnam, munayarqantsu tsepeq
eucunanta.
43Jesusnam nerqgan:

—]Jinantin marcacunachomi alli willaquita
yachatsicund presisan. Que patsamanmi Dios
cachamashqa, pepa mandaquinincho nunacuna
imano caydnanpaq canganta willacundpagq.

44 Tsepitanam Judea probinsiacho jinantinpa

purir, ellucaydnan wayicunaman ewar, yachatsi-
corqan.

S

Jesus acran Pedruta disipulun cananpaq

(Mateo 4.18-22; Marcos 1.16-20)

1 Juc cutinam Genesaret nishgan Lamar
cuchuncho quecar Diospa palabranta Jesus
yachatsiquicarqgan. Wiyeta munarninnam,

atscaq nunacuna ellucarnin, quichquinacur
Jesusta tangayargan. 2 Tsenam yacucho
ishque lancha técaqta ricarerqan. Pescadu
tsareqcunanam  lanchancunapita  yarqurir,
atarayancunata playacho pagecayarqan.

3 Tsenam Simonpa lanchanman Jesus llogarcur
nerqan:

—Simon, que yacu cuchunpita mas ruriman
yecushun —nir.

Yecuriyaptinnam, tacurir, nunacunata
lanchapita yachatsicorgan. 4 Yachatsicur
usharirnam, Simonta nergan:

—~Canan mas ruriman yecuyé atarayequicu-
nata jitaq, pescaduta tsariyanequipagq.

> Simonnam nerqgan:

—Mayestru, waragninpim nogacuna
nacayarg0. Manam nijucllellatapis tsariyarqotsu.
Peru canan gam nimangequirecurmi, ataraydta
jitashaq —nir.

6 Jitarirnam, allapa atsca pescaduta tsaricu-
yarqan, casi atarayapis rachenqanyaq. 7 Tsenam
jucnin lanchacho yanaqgincunata sefiaswan ga-
yarqan yanapaydnanpaq. Pecuna chériyaptinnam,
pescaduta ishcan lanchaman winayargan. Tse-
laya atsca captinmi, ishcan lanchacunapis casi
jundicayarqan. 8 Tseta Simon Pedru riquecur-
nam, Jesuspa nopanman gongquricur, nerqan:

—Noqalldgajutsasapa nunam calld, Téte. Noqal-
lapita witicurillé.

9 Yanagincunawan tselaya atsca pescaduta
tsariyanqganpita mantsacashga carninmi, Pedru
tseno nerqgan. 10 Zebedeupa tsurincuna Santiagu
y Juanmi Simonpa yanagincuna cayarqgan.

Pecunapis mantsacdyarganmi. Tsenam Pedruta
Jesus nerqan:

—Ama mantsaquétsu. Cananpitam nunacunata
nogapagq pescamunqui.

11 Pecunanam playaman lanchancunata

jorqaricur, tsecho llapanta jaqirir, Jesusta qatircur
eucuyarqan.

Jesus cachacdtsin leprawan qeshyaq nunata
(Mateo 8.1-4; Marcos 1.40-45)
12Juc marcacho Jesus quecaptinnam, leprawan
geshyaq nuna chérerqan. Jesusta ricarirnam, pat-
saman urcunpis changanyaq qonquriquicur ro-
gacur, queno nerqan:
—Téte, munarnenga, cachaquecatsillaimé —nir.
13 Tsenam Jesus nunata yatecur queno nerqan:
—Mundmi, cachacéanequita.

Tseno niptinnam, jinallacho leprapita
cachacdrerqan.

14 Tsenam nunata Jesus nergan:

—Ama ni pitapis willacunquitsu
cachacétsengagqta. Peru si, ewé saserdoti
bendisishunequipaq, Moises mandacushganno
Diospaq garenin aparcur cachacashqgequita
musyayananpagq.

15 Tseno nicaptinpis, masran nunacuna
musyariyargan Jesus rurangancunata. Tsenam
atscaq  elluquecuyarqan  yachatsicushqan-
cunata wiyaydnanpaq, Yy (eshyaqcunatapis
cachacétsinanpagq. 16 Peru Jesusqa imepis
pecunapita raquicarmi, tsunyaqcunata ewar,
Diosman mafiacoq.

Jesus cachacdtsin imbalidu nunata
(Mateo 9.1-8; Marcos 2.1-12)

17 Juc junaq Jesus yachatsiquicaptinnam,
fariseucuna y ley yachatsicoqgcuna Galileacho
jinantin marcacunapita, Judeapita y Jerusalen-
pita ewar, ellucarir técur, wiyayargan. Diospa
poderninmi Jesuscho carqan geshyacoqcunata
cachacétsinanpagq. 18 Tsemannam nunacuna
apayargan  imbalidu  nunata  quirmapa
wanturishqa. Chératsirnam, ruri wayiman
Jesuspa nopanman yecatsita munayargan.
19 Nunacuna pasepa quichquishqa cayaptinmi,
yecatsita puediyarqantsu. Tsenam wayi
jananman llogarcur, tse wayl (ataraqta
quicharicur, geshyaq nunata quirmantin
shumagqlla cacharpuyargan Jesuspa nopanman.
20 Tseno rurayaptinnam, Jesusqa peman allapa
marcdcuyashqanta  musyarirnin, geshyaqta
nerqan:

—Au, amigu, jutsequicunapitam perdonecod.

21 Tsenam fariseucuna y ley yachatsicogcuna
quiquincunacho yarpacachdyarqan: “Que
nunaga jimanirraq Diospita burlacun! Diosllam
jutsantsicpitaqa perdonamantsic” nir.

22 Peru Jesusqa tseno yarpacachdyanqganta
musyarirmi, pecunata queno taporgan:

—¢Imanirtaq shongiquicunacho tseno
yarpacachdyanqui! 23 ;Meqantaq mas alli nindpaq
canman: ‘Jutsequicunapita perdonashganam
canqui’ nindcu, o0 ‘jSharqui! ijCanan puril
ninécu! 24 Cananmi musyatsiyashqequi
Diospita Shamushga Nuna, puedeq car que

patsacho nunacunapa jutsancunata perdoneta
puedenganta.

Tseno nirirnam, imbalidu nunatana nergan:

—Qamtam neq: Sharcur quirmequita aparcur
wayiquita euqul.

25Tsenam jinallacho llapan ricarécayaptin, shar-
cur, quirmanta ellurir aparcur, wayinman eu-
cordgan, “Diosqa allapa allim” nirnin.

26 Tsenam nunacuna allapa espantacur y
mantsacdcur, alabayarqan:

—iDiosqa allapa puedeqmi! jManam ni imepis
queno alli ruraqtaqa ricashqatsu cantsic! —
nishpa.

Jesus willacun picunaman shamonqanta
(Mateo 9.9-13; Marcos 2.13-17)

27 Tsepita Jesus eucurninnam, ricarergan
Levi jutiyoq nunata Romapaq impuestucunata
cobracuydnan wayicho cobracur técaqta. Petam
Jesus nerqan:

—ijAcu eucushun! —nir.

28Levinam sharcur, llapanta jaqiricur, Jesuswan
eucorqgan.

29 Tsepitanam Jesuspaq Levi wayincho rurat-
sergan juc banquetita. Tsechonam impuestuta
cobraqcuna atscaq y mas nunacunapis Jesuswan
ellucarir, miquicayarqan. 30 Tsenam, fariseucuna
y ley yachatsicogcuna Jesuspa disipuluncunata
pengaparnin, niyarqgan:

—¢Imanirtaq impuestu cobracogqcunawan y que
jutsasapacunawan gamcuna micuyangqui!

31Jesusnam nerqan:

—~Qeshyaqcunallam medicutaga nesitayan;
sanu cagcunaga manam. 32 Tseno caqmi
noqaga que patsaman shamushqga ca alli
ruragcunamantsu, sinoga jutsasapacunata
Diosman cutitsindpaqmi.

Jesusta tapuyan ayunupaq
(Mateo 9.14-17; Marcos 2.18-22)

33 Nunacunanam Jesusta queno tapuyargan:

—Bautisacoq Juanpa 'y  fariseucunapa
disipuluncunaqa imepis ayunashpam Diosman
maflacuyan; peru qampa disipuliquicunaqga jman-
ataq ayunayantsu, antis imepis micucuyantaq y
upucuyantaq!

34Jesusnam iwalatsiquipa queno nergan:

—Acasu casamientuman combidashgacuna
nobiuwan juntu quecar, ¢ayunayancu? 35 Peru
chdmonganam nobiuta apacuyénan junaq. Tsenam
si, ayunayanga.

36 Tseno nirirnam, iwalatsiquipa yachatsi-
corgan queno:

—Mushoq ropapita ratashta capchurir,
manam remendashwantsu macwa ropaman.
Tseno rurarqa, mushoq ropatapis uchcurirmi
perdiratsintsic, y macwa ropacho manam tse
mushoq ratash tsaracongatsu. 37 Tsenollam
jina pipis macwa qara bolsachoqa llullullaraq
binuta poqutsinmantsu. Tseno ruraptenqga,
binu poqurmi, tse bolsata pashtaratsinman,
y binupis bolsapis ushacdrinmanmi. 3% Tseraq
rurashga binutaga mushoq gara bolsamanmi
winantsic. 39 Pipis poqushga binuta upurerqa,

tseraq rurashqga binuta manam upita munantsu,
‘Poqushqga caq binum mas alleqa’ nirnin.

6

Jesus yachatsicun alli rureta jamaqui junaqcho
(Mateo 12.1-8; Marcos 2.23-28)

1 Jucpinnam jamacuyéanan junaqcho
disipuluncunawan Jesus ewecayargan trigu
murushqgacuna cuchunpa. Disipuluncunanam
espigata quipchurir, maquincunacho qaqurir,
uchuyargan. 2 Fariseucunanam tseta ricarnin,
pifiacur queno niyargan:

—¢Imanirtaq jamaqui junaqcho leynintsicpa
contran tseno rurayanqui! —nir.

3Jesusnam nergan:

—c¢Qamcunamanacu Diospa palabrantaleyishqa
cayanqui, rey David yanagincunawan mallaqgar,
rurayanganta? 4 Pemi Dios adorana wayiman
yecurirnin, Diospaq churashqga tantata yanaqin-
cunawan micucurcuyargan, saserdoticunalla tse
tantata micuydnan quecaptinpis. 5 Tsemi Diospita
Shamushga Nunapa munenincho jamaqui ju-
naqpis quecan.

Jamacuydnan junaqcho juc qeshyaqta Jesus
cachacditsin

(Mateo 12.9-14; Marcos 3.1-6)

6 Tsepitanam jina jamaqui junagcho ellu-
caydnan wayiman Jesus ewar, yachatsiquicargan.
Tsechomi juc nuna quecarqan derechu caq
maquin tsaquishqa. 7 Fariseucunanam ley
yachatsicogcunawan Jesusta acuseta munarnin,
gawarécayargan:

—Ma4, ¢canan jamaqui junaqcho que nunata
cachacétsengacush! —nir.

8 Pecuna tseno niyanganta Jesus musyarirnin-
nam, tsaquishqa maquiyoq nunata nerqgan:

—Sharcur, que chopiman shami.

Niptinnam chopincunaman shacurerqgan.
9 Tsenam fariseucunata Jesus queno nerqgan:

—Jucta tapuyashqgequi: ¢Imanotaq leynintsic
mandacun? Jamaqui junaqcho ¢allita rurash-
wancu o manacu! ¢Nunacunata salbecushwancu o
wanuratsishwancu!

10 Tsenam llapancunata ricarir, tse nunata
queno nergan:

—Maquiquita pallari.

Maquinta nuna pallarcuptinnam,
cachacérergan. 11 Fariseucunanam pifiacurcurnin,
quiquincuna pura queno ninacuyarqgan:

—¢Imanecuntsictaq que Jesusta! —nir.

Jesus acran chunca ishcaqta (12) apostolnin
caydnanpaq

(Mateo 10.1-4; Marcos 3.13-19)

12 Tsepitanam jircaman Jesus eucorgan, y
waragninpim tsecho Diosman mafacorgan.

13 Patsa  wardriptinnam, disipuluncunata
gayarqan, y chunca ishcaqtam (12) acrargan
apostolnin cayénanpaq. Pecunam cayarqgan:

14 Simon (petam Jesus jutitsergan “Pedru”
nishpa), wauqin Andres, Santiagu, Juan, Felipi,
Bartolome, 15 Mateo, Tomas, Alfeupa tsurin
Santiagu, Seloti grupupita Simon, 16 Santiagupa
tsurin Judas, y Judas Iscariote. Pemi Jesusta
ranticorgan.

Atscaq nunacunata Jesus yachatsin

(Mateo 4.23-25)

17 Pecunawan Jesus urdmurnam, tarergan
pampacho atscaq gatiragnincuna quecayaqta.
Tsemanmi jinantin Judea probinsiacunapita,
Jerusalenpita, lamar cuchuncho Tiro y Sidon
marcacunapita atscaq nunacuna shamushqa
cayarqgan, Jesus yachatsicushqanta wiyeta
munar, y qeshyaqcunata cachacdtsinanta
munarnin,. 18 Supécunawan jipagcunatam Jesus
cachacdtserqan. 19 Llapan nunacunam Jesusta
yateta munayargan, puedeq queninwan llapan
geshyaqcunata cachacatsiptin.

Jesus willapdcun cushiquicunapaqy llaquiquicu-

napaq
(Mateo 5.1-12)

20 Tsechonam disipuluncunata Jesus riquecur,
iwalatsiquipa queno nerqan:

“Cushicuyé, nogaman creyicoq wagtsacuna.
Qamcunaga Diospa Muneninchonam cayanqui.

21 “Cushicuyé, canan mallagepano Diosta
asheqcuna. Qamcunatam Diosga pacha juntata
wiétaydshunqui.

“Cushicuyé, canan wagqacoqcuna. Porqui
shogashqanam cayanqui.

22 “Cushicuyé, nunacuna chiquiydshuptiqui,
garquydshuptiqui y allqutsayashuptiqui, mana
alli ruraqtano lebantayashuptiqui, tseqa Diospita
Shamushqa Nunaman creyicuyangequirecurmi.
23 Tseno ruraydshuptiqueqa allapa cushicuyanqui.
Cushiquiwanpis pinticachdyanqui. Wac
bidachomi Dios allapa shumaq premiuta

qoyashunqui. Tsenollam pecunapa une awilun-
cuna maltratayarqgan Diospa profetancunata.

24 “Peru jAllau, ricucuna! Que bidallachomi
cushiquicho cayanqui.

25 “iAllau, canan pacha junta quecaqcuna!
iChdmongam mallaqueniquicuna!

“iAllau, cushicur asicachécoqcunal!
iChdmonganam waqaquiniquicuna!

26 “;Allau, llapan nunacunalla alabashqacuna!
Tsenollam pecunapa awiluncunapis alabayargan
une tiempucho uli profeta tucogcunata.

Chiquiydshogniquicunatapis cuyayanqui

(Mateo 5.38-48; 7.12)

27 “Canan llapequi wiyecamaqgnicunatam
niyaq: Chiquiyashogniquicunata cuyayanqui.
Melandyashoqgniquicunata ancupar, yanapayanqui.
28 Llutan camanta niyashoqgniquitapis qamcunaqa
allipa parlapayé; allqutsayashogniquicunapagqpis,
Diosman mafacuyé. 29 Sitsun juc ladu
qaqllequicunacho laqyecuydshunqui, jucnin
ladu gaqllequicunatapis camapicuyanqui.
Ponchiquitatsun qochiydshunqui, camsequitapis
qoycuyanqui. 30 Imatapis mafiaydshonqgequita
goycuyanqui. Sitsun imequitapis qochiyashunqui,

ama ‘Cutitsimé& niyanquitsu. 31 Imanomi
munayanqui gamcunapaq nuna mayiquicuna
allita  ruraydnanta, tsenolla  gamcunapis
pecunapaq ruraye.

32 “Cuyayashoqniquicunallata cuyarqa, manam
allitatsu rurayanqui. jjutsasapacunapis tsenollaga
rurayantaq! 33 Allipa ricayashoqgniquicunallapaq
allita rurarqa, manam ima allitatsu rurayanqui.

iJutsasapacunapis tsenollaga rurayantaq!
34 Sitsun prestacuyanqui, ‘Péqa imachopis
paguta ruramangam’ nishpa, ¢ima allitataq
rurayanqui? Tsenollaga jutsasapacunapis
prestanacuyantag, cutitsiydnanta  shuyarar.
35 Antis chiquiydshogniquicunata allita rurar,
cuyayanqui. Mana ni imata cutitsiydshunequita
shuyarashpa, imatapis qoycuyanqui. Tseno
rurayaptiqueqa, Diosmi  tsepita  masta
cutitsiydshunqui. Péga mana agradesicoqcunata y
jutsasapacunatapis ancupanmi. Qamcunapis
tseno rurarnenqa, sielucho quecaq Diospa
wamrancunanam cayanqui. 36 Tsemi Dios Yaya
ancupicoq cangannolla, qgamcunapis ancupécoq
caydanequi.

Nuna mayiquicunata ama jusgayétsu
(Mateo 7.1-5)

37 “Ama nuna mayiquicunata jusgayétsu,
gamcunapis mana jusgashqa caydnequipagq.
Ama lebantanacuyétsu, gamcunapis mana
lebantashqa caydnequipaq. Antis perdonanacuyé,
gamcunatapis Dios  perdonaydshunequipagq.
38 Nuna mayiquita qarecuyaptiqueqa, Diosmi
gamcunatapis mas atscata qoycuyashunqui,
tupuman junta junta tapsicur, rame rame
garacoq cuenta. Imanollam gamcunapis
nuna mayiquicunata tratayanqui, tsenollam
gamcunatapis Dios trataydshunqui.”

39Tseno nirninnam, iwalatsiquipa Jesus yachat-
sicorgan, queno nishpa:

—¢Acasu juc wiscu nunata wiscu mayin pushan-
mancu! Tseno carqa, jishcanchi sanjaman je-
gacurcuyanman! 40 Manam ni meqan disipulupis
mayestrunpita mas presisaqtsu. Tse yachacoqqa
yachacur usharir, mayestrunnollam canga.

41 “Qamcunaga nuna  mayiquicunapa
nawincho sagqwata ricarécaq cuentallam
cayanqui; jperu manam cuentata gocuyanquitsu
quiquiquicunapa  nawiquicunacho  troncu
quecangantaga! 42 Tseno quecaptin ¢imanopam
nuna  mayiquita ‘Nawiquicho = saqwata
jorqaramushaq’ ninquiman, quiquiquipa
nawiquicho troncu quecaptin! jAlli tucogcuna,
puntataraq naw1qu1p1ta tse troncuta ]orquye'
Tseran alli ricayanqui nuna mayiquicunapa
nawincunacho saqwata jorqayanequipag.

Wayininpeqmi montitaqa reqintsic
(Mateo 7.17-20; 12.34-35)
43 “Jina tsenomi alli monti, alli frutata wayun;

y mana alli cag monteqa, mana alli frutatam
wayun. 44 Wayininpitam reqintsic imano monti
cangantapis. Manam casha montipitatsu igusta
pallantsic. Y manam cashacunapitatsu ubasta
pallantsic. 45 Tse cuentanollam alli cag nuna
shonqun alli captin, allicunallata parlan; mana
allicagnunanam shonqun mana alli captin, mana
allicunata parlecan. Porqui nunaqa parlan shon-
quncho imatapis yarpangantam.

Ishquelaya simientu

(Mateo 7.24-27)

46 “;Imanirtaq qamcuna niydmanqui ‘Teytalld,
Teytalld’ nishpa, mandayashqaqta mana

casuquicar? 47 Cananmi iwalatsiquipa
cayitsiyashqequi: Pipis que yachatsicongata
wiyacur, cdasucoqcunaga, 48 imeca juc nuna
wayinta sharitsinanpaq allijondu oqtiricurnin, qaga
janancho simientuta patsatseqnomi. Tsenam atsca
lloglla tse wayita wacwarninpis, cuyutsintsu, alli
rurashqga captin. 49 Peru yachatsicushqécunata
wiyar, mana cdsucoq nunaqa allpa jananllacho
simientunnaq wayita sharcatseqnomi cayan.
Tsenam atsca lloqglla tse wayita wacwar, juchur
ushacaratsin.”
7

Jesus cachacdtsin Roma capitanpa wdteninta
(Mateo 8.5-13; Juan 4.43-54)

1 Nunacunata yachatsir usharirnam, Caper-
naum marcaman Jesus ewargan. 2 Tsechomi
Roma capitanpa cuyé wétenin nuna lastima gesh-
yarqan. 3 Tse capitannam Jesus rurashgancunata
musyarirnin, israel nunacunapa autoridanincu-
nata Jesusman cachargan tse wéateninman ewar
cachaquecatsinanpag.

4Pecunanam ewarnin, Jesusta queno niyarqan:

—Tse capitan allapa alli canganrecur,
rogaquillanta rurecullé —nir. > Péqa allapam
cuyan nasionnintsicta, y pemi ruratsimushqga
ellucanantsic wayitapis.

6 Tseno rogayaptinnam, pecunawan Jesus
ewargan. Peru wayiman naqana chécayaptinnam,
amiguncunata capitan cachargan Jesusta queno
niyananpagq:

—Teéte, manash meresintsu wayinman ewar
afanacullanequita. 7 Penqacurshi quiquenga

shalldmorqontsu. ~ Tseshi quellapita mandecul-
lanqui waétenin cachacérinanpaq. & Porqui pepis
mandaqninpa poderninchoshi quecan. Y pepa
poderninchoshi soldaduncunapis quecayan. Juc-
ninta ‘Ewé’ niptinshi, ewayan; jucninta ‘Shamip’
niptinpis, ewanshi; sirwegninta ‘Queta ruré’ nipt-
inpis, ruranshi —nir.

9 Capitan tseno willacatsenqanta wiyecurnam,
Jesus espantacur, (qatiragnincunata queno
nerqan:

—Rasontam niyagq: Diosman que nuna
marcécoqtanoqa manam tarishqatsu ca que israel
nunacunacho.

10 Capitanpa wayinman cutirirnam, tse
cachashqancuna wateninta cachacérishqatana
taririyarqan.

Jesus cawaritsin biudapa wawanta

11 Tsepitanam Jesus ewarqan Nain nishgan
marcaman. Disipuluncunanam atscaq
nunacunawan qatiyarqan. 12 Tse marcaman
yequicarnam, Jesus toparqan wanushqata
pampaq apecagqcunawan. Tse wanushqaqa
carqan biuda warmipa japallanlla ollqu
wawanmi, y atscaq nunacunam pampacoq
yanagécayargan. 13 Jesusnam warmita ricarir
ancuparnin, nerqan:

—Ama wagqallétsu.

14 Tseno nirirnam, ewar cajata yatarergan,

wanticagcunanam shdrdriyarqan. Tsenam ayata Je-
SuS queno nerqan:

—TJobin, qamtam neq: Sharqui.

15Jesus tseno niptinnam, cawarircur tarcamur,
nunacunawan parlargan, y biudatanam cawar-
ishqatana wawanta qoycorqan. 16 Tsenam llapan

nunacuna mantsacdyarqan, y Diosta alabayargan
queno:

—Diosnintsicpajucalli profetanmi yurimushqga
noqantsicman, y allapa ancupdmarnintsicmi,
cananga Diosnintsic yanapamdshun.

17 Nunacunanam Judea probinsiacho jinantin
marcacunapa ewar, willacuyarqan Jesus
rurashqancunata.

Bautisacoq Juanpa disipuluncuna ewayan Je-
susma
(Mateo 11.2-19)

18 Bautisacoq Juanpa disipuluncunanam Jesus
rurashgancunata Juanta willayarqan. Tsenam
ishcaq disipuluncunata qayarir, 19 Jesusman
cachargan tapucoq, “;Qamcush shamunanpaq
caq salbadorllacuna callanqui, o juctacush
shuyalldydshaq?” niyédnanpagq.

20Jesusman chérirnam, queno niyarqgan:

—Bautisacoq Juanmi cachayimarqon. {Qamcush
shamunanpaq caq salbadorllicuna callanqui, o
juctacush shuyalldydshaq?

21 Tse oOranam Jesusqa cachacdtsergan,
tuquilayawan qeshyacoqcunata, y supéyoq
nunacunapita  supécunata garqgorgan; y
wiscucunatapis cachacétserqan. 22Tsenam Juanpa
disipuluncunata Jesus queno nergan:

—~Canan  cutirnin, bautisacoq  Juanta
quecho wiyayashqgequita y ricayashgequita
queno willayanqui: wiscucuna ricayanganta,
cojucuna puriyanganta, leprawan geshyaqcuna

cachacdyanganta, sorducuna wiyayangqanta,
wanushqacuna cawariyanganta y wactsacuna
Diospa alli willaquininta wiyaquicayanganta,
nishpa. 23Y pi mepis cushicutsun mana ajayashpa
nogaman marcacoqcuna.

24 Juanpa disipuluncuna eucuyaptinnam, tse-
cho ellucashqa nunacunata Jesus willaparqan
Juanpaq:

—Tsunyaqcho quecaptin, ¢Ilmaqtaq Juanman
caruta ewayargequi! ¢Bientuwan shoqush
cuyoqllata ricaqcu! 25 iNiyame! ¢Imaqtaq
ewayarqequi, alli shumaq ropan yacashqa nuna
ricagcu! Musyayangequinopis shumaq ropan
yacashga nunacunaqa micur, upur, tushur reypa
wayincunallachomi cayan. 26 Tsepenqa, ¢Imaqtaq
ewayarqgequi! ¢‘Diospa profetanchi’ nircu? iClaru
parlaquichoqa! Péga tse profetacunapitapis
mas presisagmi. 27 Juanpagmi Diospa palabran
escribirécan queno:

‘Puntequitam willacoqnita cachashagq,

nénita alistaq cuenta nunacunata willapédnanpaq’™
nir.

28 Rasontam niyaq: Juanno presisaq nunaga

manam imepis cashqaraqtsu. Tseno captinpis,

Diospa mandaquinincho quecaq qollmi shonqu-

cunam mas presisagga cayan.

29 Llapan nunacunam Juan yachatsicushqanta
wiyacogcuna y impuestu cobraqcunapis, “jDiosqa
allapa allim!”  nir, tse ora bautisacuyarqgan.
30 Peru fariseucunawan ley yachatsicogqcunaqa
Dios munashganta mana cdsurninmi, mana bauti-
sacuyarganpistsu.

* 7:27 Mal3.1



SAN LUCAS 7:31 xl SAN LUCAS 7:39

31Tsepitanam nergan:

“¢Canan tiempu nunacunata imawanraq
iwalaratsiman? ¢Imanotaq cayan? 32 Pecunaqa
imeca plasacunacho wamracuna pucllacur,
wamra mayincunawan qayaripa queno
ninacogqnomi cayan: ‘Flautawan shumaq
bersuta tocayaptipis, manam qgatswayanquitsu;
ni llaquiquipaqta qotsuyaptipis, = manam
waqayanquitsu.” 33 Tsenomi bautisacoq Juan
shamur, mana binuta upuptin, y tantata mana
micuptin, niyanqui ‘Péqa supéyogmi’ nishpa.
34 Diospita Shamushgqa Nuna micoq upoq
captinnam, qamcuna niyanqui: ‘Queqa allapa
micogmi y upogmi, impuestu cobragcunapa
y jutsasapacunapa amigunmi’ nishpa. 35 Peru
Diospa acrashqancunaqa ricatsicuyan alli
rurenincunawanmi Diospa yacheninta.”

Jesus micun fariseu Simonpa wayincho

36 Tsepitanam Simon fariseu wayinman
Jesusta combidarqan pewan micuydnanpaq.
Jesusnam wayiman yecurir, mesaman tdcurergan.
37 Tse marcachomi lluta pulicoq warmi
tdrarqan. Tse warmim fariseupa wayincho Jesus
miquicanganta musyarir, ewar juclla yecurergan
alabastrupita botellacho perfumin tsararishqa.
38 Chérirnam, Jesuspa qepanpa chaquinyaq witicur,
wagargan. Weqgincunawannam chaquincunata
paqaporgan, y aqtsanwan tsaquitsirnam,
chaquinta mutsecuryan, perfumita jicharqan.
39 Tseta riquecurnam, Jesusta combidaq Simon
shonqunllacho queno nergan: “Que nuna Diospa
rasonpa profetan carnenga, musyanmanmi que



SAN LUCAS 7:40 xli SAN LUCAS 7:47

yataqnin warmi imano canganta, y allapa mana
alli ruraq canqganta.”

40 Tsenam Jesus nergan:

—Simon, jucta willashgequi —nir.

Penam queno nerqgan:

—Mayestru, willecallaimé —nir.

41 Tsenam Jesus nerqan:

—Ishcaq nunacunam juc nunapa jagan
cayarqan. Jucninmi ishque quilla uryanan
tincu, y jucninman ishque wata uryanan tincu.
42Ishcantapis mana pagaquita puediyaptinmi, tse
nuna pecunata perdonecorgan. M4, canan nimé,
Simon, {megan nunataq mas cuyanga tse nunata?

43 Tsenam Simon nergan:

—Mas atsca jaganta perdonayangan caqchi —
nir.

Tsenam Jesus nerqan:

—Rasontam ninqui.

44Tseno nirninnam, warmita ricarécur, Simonta
nerqan:

—¢Que warmi rurashqanta ricarqonquicu? Que
wayiquiman chamupti, gam manam saludamarni,
yacuta qomargonquitsu chaquita pagarinépag;
peru que warmeqa chaquicunata weginwan
pagamurmi, agtsanwan tsaquitsimorgon. 45 Qam
manam costumbrintsicmanno saludamarni,
mutsamargonquitsu; peru péqa wayiquiman
yecamushqgdpitam  chaquita  mutsamushqa.
46 Qamga manam costumbrintsicmanno peqaman
aseitita jichamorqgonquitsu; pemi si, perfumita
chaquiman jichamushqa. 47 Tsemi gamta neq:
Que warmeqa llapan jutsanpita perdonecuptimi,
allapa cuyamarni, queno ruramarqon; peru

waquincunaga ‘ichiclla jutsdtam perdonamashqa’
nirmi, ichiclla cuyayédman.

48 Warmitanam Jesus nergan:

—Llapan jutsequicuna perdonashganam.

4 Tsecho quecaq combidashgacunanam
quiquincuna pura ninacuyarqan:

—¢Pitag que nuna, jutsacunapita perdonacu-
nanpaq?

50 Peru Jesusnam warmita nerqan:

—Nogaman marcicurninmi, condenasionpeq
salbacorqonqui. Canan euqui shumaq
cawacunequipag.

8

Jesus yachatsin disipuluncunata

1 Tsepitanam chunca ishque (12) disipulun-
cunawan Jesus jinantinpa marcan, marcan
estansiacunapa ewar, willacur yachatsicorqgan
Diospa  mandaquinincho  caydnapaq  alli

willaquicunata. 2 Qeshyayanganpita vy
supéyoq cayanqganpita Jesus cachacatsishqan
warmicunapis atiyarqanmi. Jucninmi

carqan Magdalena niyashqan Maria. Pepitam
ganchis supécunata Jesus qarqushqa cargan.
3Waquincunanam cayarqan: Susanay Herodispa
mayuralnin Cusa jutiyoq nunapa warmin Juana
y mas warmicuna. Pecunam caydpongancunawan
Jesusta y disipuluncunata yanapayargqan.

Jesus yachatsicun murucoq nunatawan iwalat-
siquipa
(Mateo 13.1-9; Marcos 4.1-9)

4Tsenam jinantinpita atscaq nunacuna peman
elluquecuyaptin, iwalatsiquipa Jesus yachatsi-
corqan, queno nishpa:

5 —Juc nunam ewarqan chacranman
murucod. Muruta magqtsiptinnam, waquin
muru pintiyarqan néniman. Tsetanam
nunacuna jalucuyarqan, y pishqucunanam
ushpacurcuyarqgan. 6 Waquincunanam
ranraman pintiyargan. Tsecho mana allpan
captinnam, jeqaramur tsaquiriyarqan.
7Waquinnam pintiyargan cashacuna rurinman.
Cashacunanam winar, pasepa tsapacurcuyarqgan.
8 Peru waquin murunam alli allpaman
ishquirnin, jeqaramur, winar cada espigacho
jitecorgan asta pachaq granupayan.

Tseno Jesus yachatsicur usharirnam, fuertipa
queno nergan:

—iTsemi rinriyoq carqa, wiyacur cdsucuyé!

Imanir iwalatsiquicunawan Jesus yachatsicon-
qan

(Mateo 13.10-17; Marcos 4.10-12)

9 Disipuluncunanam tapuyarqan:

—¢Ima ninantaq tse iwalatsiquipa yachatsi-
cushqequi?

10Jesusnam queno nerqan:

—Qamcunataqa Diosmi cdyitsiydshunqui man-
daquinin imano canganta; peru waquincunaga
manam musyayantsu. Tsemi pecunaga iwalat-
siquipa yachatsicoqta riquecamarni y wiyeca-
marnipis, mana cyiyantsu.”

* 8:10 1s6.9-10

Jesus Clyitsicun murucoq nunatawan
iwalatsiquipa

(Mateo 13.18-23; Marcos 4.13-20)

11 “Tseqa queno ninanmi: muroga Diospa
alli willaquininmi. 12 Néani cuentam waquin
nunacuna cayan. Shonquncunaman alli
willaqui chasquiyashqantam diablu pasepa
gongaratsin mana creyicur salbacuydnanpagq.
13 Waquin nunacunanam ranraman muru
pinteq cuenta cayan. Pecunam alli willaquita
wiyacur cushishqga chasquiriyan. Peru mana
alli watsiyoq plantano carninmi, desgrasiacuna
pasayaptin, jaqiricuyan. 14 Waquincunanam
cayan casha, casha rurinman muru pinteq
cuenta. Pecunam alli willaquita wiyarirnin
creyicuyan. Peru tsepita unetanam capoqyoq
quepaq yarpacacharnin, vy cushiquillacho
cawaquita munarnin, imeca wamracunanolla
cacuyan ni 1imata Diospagqa rurayantsu.
15 Peru waquin nunacunanam alli allpaman
muru pintishqa cuenta cayan. Allapa alli
shonquncunawan alli willaquita wiyarmi,
creyicuyan. Tseno carmi, imata sufrirninpis
tsaracuyan, y allapa allicunata Diospaq rurayan.

Actsino cashun

(Marcos 4.21-25)

16 “Lamparinta sendircur, manam manca
rurinmantsu ni catripa rurinmantsu churantsic;
sinogqa raramanmi churantsic,c, wayiman
yecoqcunata actsinanpaq. 17 Tse cuentanollam
Diospa palabran pacarécagcunata y mana
musyayangancunata imecarpis musyayandga.

18 “Tsemi canan alleq wiyayamé: Wiyacoq cag-
cunaga mas allim cdyicuyanqa, peru mana wiy-
acoq cagcunaga, ichiclla wiyayangantapis qon-
gariyangam.”

Jesusta ashiyan mamdnin y wauqincuna
(Mateo 12.46-50; Marcos 3.31-35)

19 Tsemannam Jesuspa maménin waugqincu-
nawan ashirnin chériyarqgan. Atscaq nunacuna
ellucayashqa cayaptinmi, Jesus cangqanman
yequita puediyargantsu. 20 Juc nunanam Jesusta
queno willarerqgan:

—Mamaéniquim wauqgiquicunawan shu-
yarécayashunqui waqtacho. Menistiydshunquish
—nir.

21Penam nerqgan:

—Dios palabranta wiyar césucogmi, nogapa
mamaniga y wau(icunaga cayan.

Jesus paratsin tselaya bientuwan lamar
laqcheqsaqta
(Mateo 8.23-27; Marcos 4.35-41)
22Jucjunaqnam disipuluncunawan lanchaman
Jesus llogarir, nergan:

—Acu lamarpa wac tsimpanman.

Tseno niptinnam, eucuyargan.
23 Ewarécayaptinnam,  Jesus  punucdrergan.
Tsemannam llutepa bientur qallaquicorgan
lamarta laqcheqsatsirnin. Lanchancunaman yacu
winacaptinnam undicidydnanpagna quecayargan.
24 Tsenam Jesusta riyatsiyarqan, queno nishpa:

—iMayestru, Mayestru, riyaqui!
iUshacdrintsicnam! —nir.

Tseno niyaptinnam, sharcur  bientuta
mandargan mana bientunanpaq yacuta mana
lagcheqsénanpaq. Y llapanmi shumaq tranquilu

ticrarerqan. 25 Tsenam disipuluncunata queno
nergan:

—¢Imanirtag nogaman marcacuyarqonquitsu?

Disipuluncunanam allapa mantsacashqa
y espantashga, quiquincuna pura queno
ninacuyarqan:

—iQueqa imano nunataq, tselaya bientupis
yacupis mandadunta casuydnanpaq!

Jesus qarqun supécunata juc nunapita
(Mateo 8.28-34; Marcos 5.1-20)

26 Galilea probinsiapita eucurnam, lamarpa
wac tsimpan Gadara nishqan marcaman
chériyarqan. 27 Lanchapita yarpurirnam, tarergan
tse marcapeq supéyoq juc nunata. Tse nunam
unena galapachu puricorgan. Y mana wayincho
yachashpam, pantiuncunallacho paracorqgan.
28 Jesusta riquecurninnam, corillapa ewar,
nopanman goncuriquicorgan. Tsenam nunapa
shiminpa supé qaparipa queno nergan:

—Puedeq Diospa tsurin Jesus, ¢imatataq no-
gqacunawan munanqui! jQamtam rogacoq ama
imanecayamétsu!

29 Tseno supé nergan, Jesus “jQue nunapeq
yarqi!” nishqa captinmi. Tse nunapa shonqun-
chomi unepita supé cacorgan. Cadenacunawan
nunacuna tsareta munar, chaquinta, maquinta
pancayaptinpis,  rachicacharcurmi, supépa
muneninwan tsunyagcunata eucoq.

30 Tsenam supéta Jesus taporgan:

—¢Imataq jutiqui? —nir.

Tsenam nerqan:

—Noqapa jutiqa juc tropam.

Tseno nergan, tse nunacho atscaq supécuna
carninmi. 31 Jesustam supécuna yapecuryan roga-
yarqgan queno:

—Ama infiernuman qarpulldydmétsu —nishpa.

32Tse jircachomi atsca cuchicunata mitsiquica-
yargan. Tsenam supécuna mafiepa, queno ni-
yargan:

—~Cachecalldydmé taqe cuchicunallaman
yecuquiculldydndpaq —nir.

Jesus “ewayé” niptinnam, 33 nunapeq yarqurir,
cuchicunaman yecuquicuyargan. Tsenam,
coripa ewar cuchicunaqa jircapita qochaman
jeqacurcuyargan, y shenqgacar, wanuriyarqgan.

34Tse cuchi mitseqcunanam tse llapan pasacon-
gancunata riquecur, jinantin marcapa estansian-
cunapa coripa ewacur, llapanta willacuyarqgan.
35 Tsenam nunacuna shayimorqan, “M4d, ¢imash
pasacushqa?”  nirnin. Jesus quecanganman
chérirnam, taririyarqan supéyoq nunata pasepa
sanutana, roparishqana y juisiunchona, Jesuspa
laduncho técaqta. Tseta riquecurninmi, allapa
mantsacayarqan. 36 Y ricashqa caqcunanam tse-
man chagcunata willayargan imano tse supéyoq
nunata Jesus cachacitsishqganta. 37 Tsenam tse
Gadarapita nunacuna allapa mantsacur, Jesusta
rogayarqan:

—Que marcallacunapita eucullé —nishpa.

Tsenam lanchaman Jesus disipuluncunawan
llogarcur, eucorqan. 38 Supépita libracushqga

nunanam Jesusta rogarqan pewan eucunanpag.
Peru Jesusnam nunata despidirnin, nerqan:
39 —Quedacur, wayiquiman cutiqui. Tsecho
willacunqui Dios llapanta gampaq rurashqanta.
Tsenam cutirnin, jinantinpa ewar, willacorgan
Jesus pepaq llapanta rurashqanta.

Jesus disipuluncunata ricatsin  milagru

rurashqanta
(Mateo 9.18-26, Marcos 5.21-43)

40 Galilea marcaman  cutiriyaptinnam,
atscaq nunacuna shuyarécayarqan, cushishqa
chasquiydnanpaq. 4! Tsemannam ellucaydnan
wayicho mandacoq Jairu jutiyoq nunapis
chérerqan, y Jesuspa nopanman qongquriquicur-
nam, rogargan:

—Acu, wayita eweculldshun —nishpa.

42 Tse nunapam jucllella chunca ishque (12)
watayoq warmi tsurin, pasépa lastima geshyar,
wanuquicargan.

Jesus  ewarécaptinnam,  atsca nunacuna
gatirnin quichquipa quichquiyargan.
43 Chopincunachonam ewecargan juc warmi,
chunca ishque (12) watana yawar ewewan
geshyacoq. Tse warmim imecancunatapis pasepa
ranticur, usharqan jampicunanpag; peru meqan
jampicoqpis manam cachacdtserqantsu. 44 Pemi
Jesuspa gepanman witicur, mantunpa cuchunta
yatecaporqan. Yatecongan Oram yawar ewenin
pagwepa tsaquirergan. 45 Jesusnam tapucorqgan:

—¢Pitaq ropata yatamorqon? —nishpa.

Llapan nunacuna “Manam nogatsu” niyaptin-
nam, Pedru waquin yanaqincunawan niyarqan:

—iMayestru, quelaya nunachoqa jucnin jucnin-
taq tanqgaydshunqui! | ¢Tsecu gqam ninqui, ‘Pitaq
ropdta yatamorqon?;’

46 Yapenam Jesus nergan:

—iPi carpis yatamashqam! Poderni yarqoqtam
maécorq0.

47 Tseno yatashqanta mdcuriptinnam,
mana 1imano queta puedir, tse warmi
allapa mantsacushpa Jesuspa nopanman
gonquriquicorqgan. Y willargan llapan
nunacuna wiyarécayaptin, imanir yatashqanta y
cachacérishqanta. 48 Tsenam Jesus queno nerqan:

—Ija, noqaman marcdcurmi cachacérerqonqui.
Canan cushishqana euqui.

49 Jesus tseno parlecaptinmi, ellucayinan
wayicho mandacoq Jairupa wayinpita nunacuna
shamur chériyarqgan queno nirnin:

—Téte Jairu, jtsuriqueqa Wwanurishqanam!
jAmana Jesusta afanénatsul!

50Jesusnam tseta wiyarirnin, Jairuta nergan:

—Ama mantsaquétsu. Noqgallaman marcaqui;
wamrequeqa cachacangam.

51 Wayiman chérirnam, disipuluncuna Pedruta,
Juanta, Santiaguta y wamrapa papéaninta y
mamadninllata ruriman yecatserqan. Manam
waquincuna  yecuydnantaga ~ munargantsu.
52 Waqtachonam nunacuna gaparipa qayaripa
wagaquicayarqan, wamra wanushqa captin.
Tsenam Jesus nerqan:

—Ama wagayétsu. Wamraqa punicanllam.
Manam wanushgatsu.



SAN LUCAS 8:53 1 SAN LUCAS 9:5

53 Wamra wanushqganta musyarninmi, Jesusta
llapan nunacuna asipdyargan. 5% Peru Jesus-

nam magquinpita tsarircurnin, wamrata queno
nerqan:

—Wamra, sharcami.

55 Wamranam jadnin cutiriptin, cawarir shar-
caramorgan. Jesusnam nerqgan:

—Wamrata miquinin qarayé —nishpa.

56 Wamrapa papdnin maméaninnam pasepa es-
pantashqga cayarqan. Jesusnam nunacunata noti-
ficarqgan pitapis tseta mana willacuyénanpagq.

9

Chunca ishque (12) apostolnincunata Jesus

cachan
(Mateo 10.5-15; Marcos 6.7-13)

1 Tsenam chunca ishque (12) apostolnincunata
Jesus qayarir, poderninta qorgan, supéyoq nuna-
cunapita supécunata qarquydnanpaq, y qeshyaq-
cunata cachacétsiydnanpaq. 2 Pecunatam cachar-
gan Diospa mandaquinincho imano nunacuna
cayananpaq caqta willacuyinanpaq y gqeshyaqcu-
nata cachacitsiydnanpagq. 3Y nerqanmi:

—Ewarnin, ama imatapis apayanquitsu: ni
tucruta, ni alporjata, ni mircapata, ni gelleta,
ni trocacuyanequipaq ropata. 4 Me wayichopis
posadacurir, tsellacho cacuyanqui tse marcapita
eucuyangequiyaqg. 5 Sitsun juc marcaman
chéyaptiqui nunacuna chasquiydshunquitsu, tsepita
eucuyanqui. Yarqurirna, chaquiquicunacho
polbutapis tapsicuriyanqui. Tseqa Diospa
castigun janancunachona quecangan sefalmi
canga.

6 Tsenam apostolnincunana jinantinpa marcan
marcan ewar, mushoq alli willaquita yachatsicu-
yarqan, y geshyaqcunatapis cachacétsiyarqgan.

Rey Herodis imano quetapis puedintsu
(Mateo 14.1-12; Marcos 6.14-29)
7 Tse llapan rurayashgancunatam rey Herodis

musyarerqgan. Y manam imano quetapis
puederqantsu, porqui waquin nunacunam
Jesuspaq niyargqan  “Bautisacoq  Juanmi

cawarimushqga” nir.

8Y waquin cagcunanam niyarqgan:

—Diospa une profetan Eliasmi yurimur puri-
can —nir.

Mas waquincunanam niyarqan:

—Diospa une tiempu profetanchi meqan carpis
cawarimushqga —nir.

9Peru Herodisnam nergan:

—Bautisacoq Juanpa peqgantaga quiquimi
roqutserqa. ¢Pipagtaq  wiyd  quelaya
imecacunatapis rurangancunapaq? —nishpam,
allapa Jesusta reqita munargqan.

Pitsqa waranqa nunacunata Jesus qaran

(Mateo 14.13-21; Marcos 6.30-44; Juan 6.1-14)

10 Tsepitanam apostolnincuna puriyanganpita
cutirirnin, rurayashqgancunata Jesusta
willayargan. Jesusnam pecunallata pusharcur,
Betsaida marcapa eucorqan. 11 Nunacunanam
tseta musyarirnin, qatiyarqan. Pecunata
chasquirirnam, Diospa mandaquinincho
imano caydnanpaq Jesus yachatsicorqan, vy
geshyaqcunata cachacatsergan.

12Tardiyaquicuptinnam, chuncaishque (12) apos-
tolnincuna Jesusman witirirnin, queno niyarqgan:

—Téte, tardiydquicunnam. Que tsunyaqchoqa
manam ni imapis cantsu. Que nunacunata
witsiratsina tse ure marcacunapa y estansia-
cunapa ewcur, miquinincuna y posadancuna
ashiyananpagq.

13Jesusnam nerqan:

—Qamcunam pachanga qarayénequi.

Apostolnincunanam niyarqan:

—iPitsqa tantawan ishque pescadullam capa-
mantsic! Que tsica nunacunapagga rantimur,
¢imaraqchi tincutsishwanpis!

14 Tsechomi pitsqa warangano (5,000)
nunacuna quecayarqan. Tsenam disip-
uluncunata nerqan  nunacunata  pitsqa
chuncapayan patsaman tatsiydnanpaq. 15 Jesus
nengannomi pecuna llapan nunacunata
tatsiyarqan. 16 Jesusnam tse pitsqa tantata y ishque
pescaduta tsarircur sieluman riquecur, Diosta
“Grasias” nicurerqan. Tsepitanam tse tantata
paquirir disipuluncunata gorgan nunacunata
garaydnanpaq. 17 Llapancunam micuyarqgan asta
teqfiayanqanyaq, y sobratapis elluriyargan chunca
ishque (12) canasta juntataran.

Pedru nin Jesusta Diospa tsurin canqanta
(Mateo 16.13-19; Marcos 8.27-29)

18 Juc cutinam Jesus disipuluncunawan quecar,
Diosman japallan mafiacorqan. Tsepitanam disip-
uluncunata queno taporqgan:

—¢Pi cangatatag nunacuna niyan nogapaq?

19 Pecunanam queno niyargan:

—Waquinmi niyan qamga bautisacoq Juan-
shi canqui. Waquinnam niyan Diospa profetan
Eliasshi qamqga canqui. Waquincunanam niyan
Diospa une tiempu profetanshi cawarimushqa
canqui.

20 Tsenam Jesus nergan:

—Qamcunaga, ¢imataq niyanqui? ¢Pitaq ca?

Tsenam Pedru queno nergan:

—iQamgqa Dios Acrashganmi canqui! —nishpa.

Wanutsiydnanpaq caqta Jesus willacun
(Mateo 16.20-28; Marcos 8.30-9.1)

21Peru Jesusnam alli buenu notificargan:

—Ama tseta pitapis willacuyanquitsu —nir.

22 Tsepitanam nergan:

—Presisanmi Diospita Shamushqa Nunata
jipatsiydnan, autoridacuna, saserdoticunapa
mandacogqnincuna y ley yachatsicogcuna
chiquir wanutsiydnan. Peru quima junaqgllatam
cawarimonga.

23 Tseno nirninnam, nunacunata yachatsergan
queno:

—Pipis qatirdmagqni queta munarnenga,
quiquinpa muneninta jaqiricur, crus apaqno
nogata qatimaétsun. 24 Pipis caweninllapaq
yarparaq cagga ushacangam; peru nogarecur
caweninta oqraq caqga wifie cawetam tarenga.
25 Porqui ¢imapaqraq juc nunata sirwenga jinantin
mundupa duefiun canganpis, wifie caweta
mana lobraptin! 26 Sitsun pipis noqapita y alli
willaquinipita penqgaconga, tsenollam Diospita
Shamushga Nunapis pepita pengaconga, Dios
Yayapa, y santu anjelnincunapa chipapécaq

poderninwan cutimurnin. 27 Quetapis shumaq
cdyiraydmé: Canan quecho quecaqcunapitaga
waquinniquicuna manaran wanuyanquiraqtsu,
asta Diospa mandaquininta ricayanqequiyag.

Jesus jircacho chipapdquicaq ticracurin

(Mateo 17.1-8; Marcos 9.2-8)

28 Tseno willapdcurirnam, puwaq junaqtana
Pedruta, Juanta y Santiaguta pusharcur,
Diosman mafiacoq jircaman Jesus ewarqan.
29 Diosman mafiaquicaptinnam, Jesuspa gagllan
juclaya ticracurerqan, ropanndga imeca
relampagunoran tillapydcorgan. 30 Tse Oram
ishcaq nunacuna yurircur, pewan parlayarqan.
Pecunam cayarqan Moises y Elias. 31 Tselaya
chipapéquicagchomi Jesusta parlapar, queno
niyarqgan:

—Dios une dispunishgannomi Jerusalen mar-
cacho wanunqui —nir.

32 Pedrunam ishcan yanagincunawan pasepa
pununewan quecarnin, punisa punisa ricarcu-
yargan Jesus Diospa poderninwan chipapécaqta
y pewan ishcaq nuna quecayaqta. 33 Tse ishcaq
nunacuna eucoqno cayaptinnam, Jesusta Pedru
queno nergan:

—Mayestru, jimalaya allim quecho quecantsic!
iQuima tsucllata rurecushun: jucta gqampag, jucta
Moisespaq y juctana Eliaspaq!

Mana imanopis queta puedirninmi, Pedru
tseno nicorgan. 34 Tseno nicaptinnam, pucute
yurircur, llapancunata tsaparergqan. Pucute
rurincho quecarninnam, disipuluncuna

mantsacdyarqan. 35 Pucute rurinpitanam queno
parlamoqta wiyayarqgan:

—Queqga noga acrashqa cuyé tsurimi. Peta
Casucuy€ —nir.

36 Tseno parlar ushariptinnam, Jesusllatana
disipuluncuna ricariyarqan. Peru manam ni
pitapis willacuyarqgantsu jircacho ricayashqancu-
nata Jesus que patsachoraq quecaptin.

Jesus juc wamrata cachacditsin
(Mateo 17.14-21; Marcos 9.14-29)

37 Waréninnam jircapita cutiriyinanpaq, atscaq
nunacuna shuyarécayargan. 38 Tse atscaq nuna
rurinpitanam juc nuna gayaripa queno nerqgan:

—Mayestru, rogacullashgequi. Japallan
tsurillata riquecallaimi. 39 Que tsurillimi supé
tsarenqan oOra jinanllacho qaparir ishquirin.
Tsepitanam  tapsicacharcun, shiminchopis
pushoqata cachutsirnin. Imepis allapam
maltratan,  manam ajallaga cacharintsu.
40 Disipuliquicunatam rogacullarqé supéta
garquydnanpaq,  peru pecunaga Imanam
puediyashqgatsu.

41Jesusnam nerqan:

—iAllau, mana marcdcoq llutan ruraqcunal!l
ilmecamayaqraq gamcunawan quecashaq!
ilmecamayaqraq awantayashqequi! jWamrata
queman apayami! —nir.

42 Papénin wamranta aparécaptinnam, ataquino
tsarircur, supéqa patsaman ishquiratsir, tapsi-
cacharcorgan. Tsenam supéta Jesus nergan:

—Que wamrapita yarqi —nirnin.

Tsepitanam  wamrata cachacashqatana,
papaninta qoycorqan. 43 Tseta ricarninnam,

Diospa allapa puedeq queninta llapancuna
espantacuyargan.

Jesus yape willacun wanucunanta

(Mateo 17.22-23; Marcos 9.30-32)
Jesus rurashgancunapita nunacuna

espantashqa quecayaptinnam, disipuluncunata
Jesus nerqgan:

4 —Canan willayashqaqta wiyar, alleq
cayiydmé. Diospita Shamushga Nunatam
chiquegnincunapa maquinman entregayanga.

45 Peru disipuluncunaqa Jesus nishqanta
manam cdyiyarqantsu, Cdyiquinincuna pishiptin.
Y mantsacuyarganmi tapiquita tse nengam ima
ninan canganta.

¢Pitag mas presisaq?
(Mateo 18.1-5; Marcos 9.33-37)

46 Tsepitanam disipuluncuna quiquincuna
pura pifiatsinacuyarqan, llapanpita mas presisaq
queta munarnin. 4748 Tseno pensayanganta
Jesus musyarirninnam, juc wamrata nopanman
shératsirnin, queno nergan:

—Pipis queno wamrata juticho chasquerqa, no-
gatam chasquiman. Y noqata chasquimarneqa,
cachamaqnitapis chasquenqam. Porqui gamcu-
nacho mas qollmi shonqu caqmi, llapequipitapis
mas presisaq canga.

Pipis mana noqantsicpa contran carqa, no-
gantsicwanmi quecan
(Marcos 9.38-40)
49 Juannam queno nerqgan:

—Mayestru, nogacunam ricayarqo juc nunata
supéyoq nunacunapita supécunata jutiquicho qar-
goqta. Peru mana nogantsicwan puriptinmi,
michéyarqo.

50 Tsenam Jesus queno nerqan:

—Ama michdyanquimantsu cargan. Pipis mana
contrantsic carga, nogqantsicwanmi quecan.

Samaria marca nunacuna Jesusta
chasquiyantsu

51 Sieluman Jesus cuticunanpaq ichicllana
pishicaptinnam, eucorqan balorta tsaricur
Jerusalen marcaman. 52 Tsenam willacogcunata
cacharqan puntata ewaydnanpaq. Pecunanam
Samaria marcaman chériyarqan, Jesuspaq
posadata ashirnin. 353 Peru Samaria nunacuna
manam chasquiyargantsu, Jerusalenman pe
ewashqanta mdaquicur. 5% Tseta ricarninnam,
disipuluncuna Santiagu y Juan queno niyargan:

—Teyta Jesus, ¢munanquicu sielupita nina
shamur, que nunacunata ushacdratsinanpagq,
Diosman marfiaquicuydndta?

55 Tseno niyaptinnam, Jesus pecunaman tume-
cur pifiaparqan. 56 Tsepitanam juc marca nénipa
eucuyarqan.

Jesusta qatirnenqa, imecatapis jaqirishwanmi
(Mateo 8.19-22)

57 Nénipa ewarécayaptinnam, Jesusta juc nuna
queno nergan:

—Mayestru, meta tseta ewaptiquipis, nogagqa
gatishgequim.
58 Jesusnam nerqan:

—Atoqcunapa machenin canmi. Pishqucuna-
papis qeshun canmi. Peru Diospita Shamushqa
Nunapaga manam ni iman cantsu jamarinanlla-
paqpis.

59Juc nunatanam Jesus nergan:

—Noqata qatimé.

Tse nunanam nerqgan:

—Teyta Jesus, gamwan eucunapaq papanitaraq
pampamushaq.

60 Tsenam Jesus nergan:

—Wanushqgano caqcuna wanushqgacunataqa
pampacuydtsun. Peru qamga ewar, willaqui

Diospa mandaquinincho imano canantsicpaq
caqta.

61Juc nunanam nerqgan:

—Teyta Jesus, noqaqga qatishgequim, peru ewa
wayicho caqcunataraq despidicaramushag.

62 Tsenam Jesus nergan:

—Pipis gepaman ricarécar yapyaquicagno
caq(%[a manam sirwintsu Diospa mandaquinincho
queta.

10

Qanchis chunca ishque willacoqcunata Jesus

cachan _ .
1 Tsepitanam Jesus, ganchis chunca ishque (72)

nunacunata acrarirnin, ishquepayan cacharqgan
pepa puntanta me tse marcacunamanpis chénan
caqmanga ewayananpag, 2 queno nishpa:
—~Cosecha pogicagnomi nunacuna ellipaq
quecayan. Tseno captinpis, wallcallam ellogcuna
cayan. Tsemi Teyta Diosman mafiacuyé
ellogcuna mas atscaq caydnanpaq. 3 Canan

ewayé. Qamcunatam cachayaq imeca achcas
atogqcunapa™ chopinpa ewaq cuentatano. 4 Ewar
ama gelleta ni mircapata ni trocacuyanequipaq
llangita apayanquitsu. Nénipa ewarnin,
ama pitapis parlaparnin,  shécuyanquitsu.
5> Me marcaman charninpis, wayincunaman
chasquiyashuptiqui, napacuriyanqui, ‘Quecho
quecagcuna shumaq cawaquicho cacuyé’
nishpa. 6 Tsecho juc nuna shumaq cawaquicho
captenga, willacuyanqequi bendisionmi
pecunacho quedanqa. Mana tseno captenqa,
gamcunawanmi tse bendision cuticonqa.
7 Posadacur, tse wayicho garayashonqequita
micuyanqui upuyanqui, porqui uryaqtaqa
combieninmi pachan qarayénan. Tsemi
ama wayin wayin puriyanquitsu. 8 Me
marcamanpis chériyaptiqui, wayiyoq cushishqa
chasquiyashuptiqueqa, garayashongequita
micuyanqui. 9 Tse marcacho qgeshyagcunata
cachacdtsiyanqui. Y nunacunata willapdyanqui
‘Dios mandacogniquicuna cananpaq tiempu
chdramunnam’ nishpa. 10 Sitsun juc marcaman
chdyaptiqui, nunacuna chasquiyashunquitsu,
callincunapa ewar, queno niyanqui:
11 ‘Quiquiquicuna culpayoq -cayangequita
musyayanequipagmi, marquequicunapa polbun
llanqicunacho laqacashqatapis tapsicuriya. Peru
musyayé: Dios mandacogniquicuna cananpaq
tiempu chdramunnam’ nishpa. 12 Niyaqmi, que
mundu ushacdnan junagqmi, Sodoma marca

10:3 Tse animalqga cargan atoq ricogmi perumasjatun, y shutin
carqan lobum.

nunacuna castigashqa cayanqanpitapis mas
feyupa pecuna castigashqa cayanqa.

Mana cdsucoqg marcacuna
(Mateo 11.20-24)

13 “Allau, Corasin marcacho y Betsaida mar-
cacho tdraq nunacuna! Sitsun marquequicu-
nachono Tiro y Sidon marcacho milagrucunata
rurdman cargan; menam tse nunacuna yana ja-
cuncunata yacacurcur, uchpawan pichucur, jut-
sancunata jaqiricur Diosman cuticushga cayan-
man carqan. 14 Tsemi juisiu junaqcho Tiro y
Sidon marca nunacuna castigashqa cayanqgan-
pitapis, mas feyupa castigashqa cayanqui. 15Y
gamcuna, Capernaum marcacho tdraqg nunacuna,
‘Sielumanmi ewaydashaq’ ¢niyanquicu? jManam, in-
fiernuman qarpushgam cayanqui!”

16 Tsepitanam disipuluncunata nergan:

—Qamcunata pipis wiyaydshurniqueqa,
nogqatam  wiyecaydman. Qamcunata
mana Casuydshurniqueqa, noqatapis mana
cdsumaq cuentam quecayan, y nogata mana
cadsumaqcunaga, cachamaqnitapis mana cdasoq
cuentam quecayan —Nnir.

Tse cachacuna ewayanqanpita cutiriyan

17 Tsepitanam qanchis chunca ishque (72)
ewaqgcuna allapa cushishqa cutirirnin, Jesusta
willayargan:

—Teyta Jesus, asta supécunapis cdsuydmashgam
jutiquicho mandayapti —nir.

18Jesusnam nerqan:

—Aumi, imeca rayunorad rara sielupita diablu
jeqamoqtam ricarqo. 19 Nogam podernita

qoyarqoq diablupa llapan puedeq queninta
bensiyanequipaq, tsenolla culebracunatapis,
atoq curucunatapis jalucacharcuyénequipag; y
manam ni ima pasayashunquitsu gamcunata.
20 Peru supécuna tseno cdsuydshongequitaga, ama
cushiyétsu; antis sielucho jutiquicuna apuntashqa
canganta masqga cushicuyé.

Tsurinllam reqin Dios Yayata
(Mateo 11.25-27;13.16-17)

21 Tse OGranam Santu Espiritupa poderninwan
shonqun allapa cushicuptin, Jesus queno nerqgan:

—Sieluchopis patsachopis mandacoq Dios Yaya,
gamtam alabecoq. Porqui yachaq tucoqcunataqa
y musyaq tucogqcunataga manam boluntaniquita
cdyiratserqonquitsu; peru gollmi shonqu nunacu-
nataqa cdyiratserqonquim. Aumi, Dios Yaya, tseno
canantam munargonqui.

22 “Dios Yayami llapan imecacunachopis man-
dacunépaq poderni qomashqa. Dios Yayallam
nogata reqiman, y noqallam Dios Yayéta reqi y
noqa reqitsiptillam waquincunapis Dios Yayata re-
giyanqga.”

23 Tsepitanam disipuluncunaman witicur, pecu-
nallata queno nerqgan:

—~Cushicuydtsun qamcuna ricayangequita ri-
caqcuna. 24 Tsemi niyaq: Diospa une pro-
fetancuna y reycuna que ricayangequicunata
riqueta munecarpis, manam ricayargantsu; y
canan wiyayangequicunata wiyeta munecarpis,
manam wiyayarqgantsu.

Ancupdicog Samaria nuna

25 Tsenam ley yachatsicoq juc mayestru

yachecarnin, arde upa tucur, Jesusman chérir
queno taporqan:

—Mayestru, ¢imatataq rurashaq wac bidacho
Wwifiepa cawandpaq? —Nnir.

26Jesusnam nerqgan:

—¢Imanotaq Moises escribishqan ley yachatsi-
cun? ¢Imatataq cayinqui?

27Ley yachatsicognam nerqan:

—Tsechoqa quenomi yachatsicun: ‘Teyta Dios-
niquita cuyanqui llapan shongiquiwan, llapan
boluntaniquiwan, llapan callpequiwan, y llapan
yacheniquiwan. Y nuna mayiquita cuyanqui
quiquiquitano’™ ninmi, nir.

28 Tsenam Jesus nergan:

—Nengequeqa allim. Tsecunata rurarnenga,
wac bidachomi wifiepa cawanqui.

29 Ley yachatsicoq mayestrunam quiquincho
alli tucur, taporgan queno:

—¢Pitaq tse nuna mayiga? —nir.

30Jesusnam queno nergan:

—Juc nunam Jerusalenpita ewecarqgan Jerico
marcaman. Nanichonam suwacuna llapan apan-
gancunata asta ropancunatapis limpu qochir, al-
lapa magacacharcur, wanuquicaqta jagiricur, eu-
cuyargan. 31 Tse ndnipam juc saserdoti pasarnin,
tse nunata riquecarpis, juc ladupa pasacorqan.
32 Tsenollam Levitapis nuna jitarécaqta riquecur,
jina juc ladupa pasacorgan. 33 Peru Samaria
nuna tsepa euquicarnam, nunata taririr, allapa

* 10:27 Dt6.5: Lv 19.18

ancuparqan. 34 Nopanman witicurnam, eridan-
cunata aseitiwan y binuwan jampirir, shumaq
wataraporqgan. Tsepitanam ashnunman montar-
catsir, juc posadaman apecur, tsecho tipararqan.

35 Warénin qoyanam ishque qelleta T posadat-
sicoq nunata pagarqan, queno nishpa: ‘Que
nunata shumag jampipecullanqui. Masta gastap-
tiquipis, cuticamurmi paguecullashqequi’ —nir.
36 ‘Canan tapushgequi: Que quimanpeq ;megan
caqtaq nuna mayintano tratarqan tse suwacuna
golpiquicushqa nunata?’

37Ley yachatsicognam nerqan:

—Tse ancupaq caqchi —nir.

Tsenam Jesus nergan:

—Canan gqampis ewar, tsenolla ancupacoq can-
qui —nir.

Jesus ewan Martapay Mariapa wayinman

38  Tsepitanam Jesus disipuluncunawan
eucurécarnin, chdrergan  juc marcaman.
Tsechonam Marta niyashgan warmi
combidarqan wayinman. 39 Martapa nananmi
carqan Maria. Pemi Jesus yachatsicongancunata
wiyacurnin, nopancho tédquicorqgan. 40 Peru
Martanam imecapis rurecunawan ocupadu
carnin, Jesusman witicur nergan:

—Teyta Jesus, ¢manacu ancupamanqui quecho
nana ticonqanyaq japalld imecatapis ruranqéta?
iNIqul yanapamananpagq/

41 Tsenam Jesus nerqan:

T 10:35 Tseishque gelle carqanishque junaquryapucur ganayan-
gan qelle.

—A Marta, Marta. Tuqui rurecunapaq
yarpacacharmi, qam tranquilutsu canqui. 42 Peru
jucllellam can mas presisu rurayanequipaq. Tse
alli caqgtam nanequi Mariaga acrashqa, y manam
pipis tseta gochengatsu.

11

Jesus yachatsicun imano mafiacunapaq
(Mateo 6.9-15;7.7-11)
1 Juc cutim Diosman Jesus mafiaquicarqan.

Mafacur ushariptinnam, jucnin caq disipulun
queno nergan:

—Teyta Jesus, Diosman mafacuydndpaq, nogqa-
cunatapis yachecatsiydmé, bautisacoq Juan disip-
uluncunata yachatsishganno.

2Jesusnam nergan:

—Mafiacurnin queno niyanqui:

‘Sielucho quecaq Dios Yayalldcuna, jutillequi al-
lapa respetuwan alabashqa catsun.

Llapan nunacuna mandadiquicho catsun.

.iSielucho cagcuna qam mandacongequita
rurayangannolla, que patsachopis
nunacuna rurayatsun!

3Miquilldcuna cada junaq qoycalldyamé.

4Mana alli ruraydmagnicunata perdonayangéanolld,
jutsallcunapita perdonecalldyameé.

Jutsa rureman diablu ishquitsiydmeta munaptin
ama jaqirallayamétsu;

.antis librecallayamé jutsaman mana
ishquillaydndpagq.,’

> Tsepitanam Jesus queno yachatsicorgan:

—Masqui, jucniquicunapa amiguiqui catsun,
y pepa wayinman pullan pagas ewar, queno

niyé: ‘Amigu, quima tantallda mafiecamé. 6 Juc
amigumi carupita chdmushga, y manam ni
iméllapis cantsu qararinépaq.’ 7 Peru ruri
wayinpitanam yasquiydshunqui:  ‘Que Oraga
¢imaqtaq shamunqui puninitapis chawdtsimarni?
Punciipis trancashqanam. Wamracunapis
y nogapis punuquicaydnam. Manam
shérimundtsu mafiamanqgequita qonagpaq’ nishpa.
8 Nogam niyaq: Manam chunca amiguiqui
carpis, sharcamunmantsu  mafiacongequita
goshunequipaq; peru  sitsun  seguidu
tsactacuyanqui, sharcamurmi mafiacuyangequita
qoycuydshunqui. 9 Tsemi noqa niyaq: ilmatapis
mafacuyaptiqueqa, Dios qoydshunquim! jAsherqa,
tariyanquim,; puncuta tsactacuyaptiquipis,
quichapuyéashunquim! 10 Porqui mafiacoq caqqa
chasquinmi; asheq cagga tarinmi; puncuta
tacacoq caqtaga quichapuyangam.

11 “Acasu meqequipis tsuriquicuna  tantata
mafiaydshuptiqui, ¢rumincu qoyanqui?, Y pescaduta
mafacuydshuptiqui, ¢culebrancu  goycuyanqui!
12Jina ruruta mafiayashuptiqui, {atoq curuntsuraq
goycuyanquiman? 13 Si gamcuna mana alli ruraq
quecarpis tsuriquicunata allicunata qoyanqui,
sielucho quecaq Dios Yayandqa mas alli carmi,
mafiacoqcunataqa Santu Espiritunta qoyconqa.”

Jesuspa contran nunacuna parlayan
(Mateo 12.22-30; Marcos 3.20-27)
14 Juc cutim Jesus mudu nunapita supéta qar-
gorgan. Tsenam supé yarquriptin, tse nuna par-
lar qallecorqan, y nunacunanam allapa espan-

tashga cayarqan. 15 Peru waquinnam queno ni-
yargan:

—Que nunaga supécunapa mandacoqnin
Beelzebupa poderninwanmi nunacunapita
Supécunata qarqun.

16~ Waquincunanam  Jesusta  pantatsita
munarnin, munayarqan Diospa poderninwan
juc milagruta rurananta. 17 Penam tseno
pensayanganta musyarnin, queno nerqan:

—Sitsun juc nasioncho nunacuna quiquin-
cuna pura chiquinacuyanga, raquicarmi,
ushacdriyanga. Jina juc wayicho yachaqcuna
chiquinaquillacho cacorqa, tse  wayicho
ushacédriyangam. 18 Tse cuentanollam diablu
quiquin pura contranacur, mandaquininta
ushacératsinman. Tseta niyaq ‘Beelzebupa podern-
inwanmi Supécunata qarqun’ niyamaptiquim.
19 Tseno Beelzebupa poderninwan supécunata
garquptiqa, ¢pipa poderninwannataq gamcunapa
gatirdshogniquicunaga  Supécunata  qarquyan?
Pecuna rurayashqancunam cdyitsiydshunqui
mana caqta parlayangequita. 20 Peru sitsun
Diospa poderninwan supécunata noga gargica,
musyariyanquim  Diospa puedeq quenin
gamcunaman chiramonganta.

21 “Masqui juc nuna callpayoq car, wayinta
garuntinwan tipatsun, manam ni pi imancu-
natapis suwayanmantsu. 22 Peru pepeq mas
wapun caq nuna chérerqa, tse puedeq nunata
magqacacharcurmi, garutinman marcéquicaptinpis
qgochirir, llapan imancunatapis apacurnin, mu-
nashqanta ruraconqa.

23 “Pipis mana nogawan cagqa, nogapa con-
trdmi quecan, y nogawan mana elloq caqqa,
masminunacunata ramacacharcur ushacératsin.

Supé cutin nunaman
(Mateo 12.43-45)

24 “Supéyoq nunapita supé yarqurirmi,
tsunyagcunapa ewar, mechopis jamacunanpaq
ashirnin purican. Mana tarirninnam, queno nin:
‘Yarqamongd nunamanmi cuticushaq tdraq’ nir.
25 Cuticurnam, tse nunapa shonqunta tarin imeca
shumaq pitsapacushqa jayaquicaq wayitano.
26 Tsenam tse supé ewar pepitapis mas mana alli
ruraq qanchis supécunata mincaquicur cuticun,
y llapanmi yecuriyan nunapa shonqunman.
Tsenam tse nuna nopa canganpitapis mas peor
ticracurin.”

Mas presisaq caq
27 Jesus tseno yachatsiquicaptinnam, nuna-
cunapa chopinpita juc warmi gayaripa queno
nerqan:
—iAllapa cushiquiyoqchi wachashogniqui y
chichishogniqui mamequi! —nir.
28 Tsenam Jesus yasquergan queno:

—Antis Diospa palabranta wiyar cdsucoqcunam,
mas cushishqgaqa cayan.

Mana alli nunacuna Jesusta mafiayan milagruta
rurananpaq

(Mateo 12.38-42; Marcos 8.12)
29 Allapa atscaq nunacuna elluquecuyaptin-
nam, Jesus queno nergan:

—Que tiempu nunacunaqga allapa mana alli
ruragmi cayanqui. jjuc milagru rurandtaran mu-
nayanqui! Peru gamcuna munayangequinogqa
manam ima milagrutapis rurashaqtsu. Tsepa
rantenga Teyta Diosmi juc milagruta nogacho
ruranqa profeta Jonascho rurangantano.
30 Imanomi Jonascho Dios ricatsicorgan juc
milagruta Ninive marcacho, tsenomi pe
ricatsiconqga juc milagruta, Diospita Shamushqa
Nunacho canan tiempu nunacuna ricayinanpagq.
31 Juisiu junaqchomi, Shebapita reinapis
Diospa nopancho shimpir condenayashunqui
canan tiempu nunacunata. Porqui tse
warmeqa Salomon allapa yacheninwan parlaqta
wiyaqmi allapa caru marcapita shamorqan, y
Salomonpitaga canan gamcunawan quecho
quecagmi mas poderyoq. 32 Tsenollam jina
juisiu junaqcho que tiempu nunacunata Ninive
marca nunacuna shimpiydshunqui, porqui
pecunaqga Jonas willaconganta wiyar cdsucurmi,
jutsancunata jagiriyargan, y Jonaspitaga canan
gamcunawan quecaqmi mas puedeq, peru
manam casuydmanquitsu.

Nawintsicqa actsinomi
(Mateo 5.15; 6.22-23)

33 “Lamparinta sendircur, manam manca
rurinmantsu, ni memanpis pacapamantsu chu-
rantsic; sinoga raramanmi churantsic, wayiman
yecoqcunata actsinanpaq. 3¢ Nawiquicunam
imeca chiuchino gamcunapag. Tsemi
nawiquicuna alli captenqa, actsicho cayanqui;
peru mana alli captenqa, pagaschomi cayanqui.



SAN LUCAS 11:35 Ixix SAN LUCAS 11:43

35 jPaqtaraq yo! Qamcunacho rasonpa caq
quecaqta actsi upireqno ushacarat51yanqu1man
36 Sitsun qamcuna actsichono cawayanqui,
y pagaschonotsu cawayanqui; llapantam alli
cayiriyanqui, imeca actsi llapanta actseqno.”

t] esus pifiapan fariseucunatay ley yachatsicoqcu-
nata
47)(Mateo 23.1-36; Marcos 12.38-40; Lucas 20.45-

37Jesus yachatsicur ushariptinnam, juc fariseu
wayinman pusharqan micuydnanpaq. Yecurir-
nam, Jesus técurerqan. 38 Peru costumbrincuna-
manno maquinta mana paqgacurir, micuptinnam,
tse fariseu allapa espantashqga cargan. 3° Teyta
Jesusnam nerqgan:

—Qamcuna fariseucuna, tasacunata, platucu-
nata jananllata paqarishqa cuentam janallapa
limpiu quecayanqui, peru shongiquicunachoqa
codisiosu y suwam quecayanqui. 40 Upa nuna-
cuna, ¢manacu Inusyayanqui janequicunatapis
ruraq Dioslla shongiquicunatapis ruranganta?
41 Tsemi wactsacunata llapan shongiquicunawan
ancuparnin, imanllapis qarayé. Tsenopam jana-
papis y ruripapis limpiu cayanqui.

42 “iAllau, fariseucuna! Qamcunam mentapita,
rudapita y waquin qorapita diesmipaqta

yarparaquicayanqui, peru Diospaq alli
cawaquitaga y rasonpa  cuyaquinintaqa
gongaquicuyarqonquim. Tsecunatam mas

rurayanquiman cargan, diesmu qoyta mana
gongashpa.

43 “;Allau, qamcuna fariseucuna! Ellucayédnan
wayichopis mas presisagcuna ticuydnanmanmi

tdquita munayangqui. Callicunachopis puriyanqui,
nunacuna respetar saludayashunequita munarmi.

44 “;Allau, gamcuna! Mana ricacoq aya pam-
paraq cuentam cayanqui. Tse aya pamparaq
jananpam nunacuna puriyan, rurincho ima can-
gantapis mana musyashpa.”

45 Jesus tseno niptinnam, ley yachatsicoq nuna
queno nerqan:

—Mayestru, tseno parlarnenqga, nogacunatapis
ofendiydmanquim.

46 Tsenam Jesus nergan:

—iAllau, qamcunapis, ley yachatsicogcunal!
Allapa mana rurepaqtanomi mandacuyanqui
nunacuna ruraydnanpaq; peru tse man-
dacuyangequita manam  quiquiquicunaga
dediquicunallawanpis yatariyanquitsu.

47 «“;Allau, gamcuna! Diospa profetancunatam
awiliquicuna wanutsiyarqan, peru qamcunanam
pamparécangan sepulturancunata shumaq rure-
catsiyanqui. 48 Tseno rurayanqequiwanmi tes-
tigu cuenta, une awiliquicuna rurayanganwan
acuerdu cayanqui. Porqui pecunam wanutsi-
yargan; qamcunanam sepulturancunata shumaq
rurecatsiyanqui.

49 Tsemi Dios allapa yachaq carnin, queno
nergan: ‘Pecunamanmi cachashaq
profetacunata y apostolcunata.
Pecunapitam waquinta wanutsiyanga,
y waquincunatanam mana alli ruraqtano
chiquir gaticachdyanqga.’

50 “Tsemi que patsa qallanganpita Diospa
profetancunata castancuna wanutsiyanganta,
canan tiempu nunacuna pagacuyanga, >1 Abel

wanushqanpita asta Zacarias wanushqganca-
mayaq. Zacariastam wanutsiyarqan altarpa
y santisimupa nopancho. Rasonpam niyaq:

Pecunapa yawarnincunapitam canan tiempu
nunacuna pagacuyanga.

52 “iAllau, ley yachatsicogcuna!  Nunacuna
yachaquita munayaptinpis, manam yachatsiyan-
quitsu. jManataq Teyta Diosta cédsuyanquitsu y
waquincuna casuquita munayaptinpis, atajaq
cuentataq quecayanqui!”

53 Jesus eucuptinnam fariseucuna y ley
yachatsicoqcuna allapa pifiarcurnin, atiyargan
tuquilayapa tapupar achéquita ashipdydnanpagq.

54 Tsemi pantatsita munar, imatapis parlananta
munayargan.

12
Jesus yachatsin disipuluncunata
cuidacuydnanpaq
(Mateo 10.26-27)

1 Tsenam allapa atscag nunacuna waranga
warangapayan ellucar, quiquincuna pura
cumanacur jalunacuyarqgan. Tsechonam
disipuluncunallata puntata yachatsirnin, Jesus
queno nergan, “Alli tucoq fariseucunaqa
imeca lebaduranomi cayan. Tsemi pecunapita
cuidacuyé. 2Porqui imapis pacallapa rurayanqan
manam pacarécarqa quedangatsu;  sinoqa
llapanmi musyacashga canga. 3 Paqgaspa
parlayangequitam junagpana wiyayanga; y
paquellapa wayi rurincho parlayangequitanam,
wayicunapa jananman llogqarcur qayaripa
willapécuyangqa.

Pitapis mana mantsacuydnanpaq Jesucristu

willaconqan

(Mateo 10.28-31)

4 “Amiglicuna, gamcunatam niyaq:
Ama wanutsicogcunata mantsayeétsu,
porqui wanuratsiydshurniqui, mananam ni
imata ruraydshunquinatsu. 5 Peru nogam

yachatsiyashgequi pita mantsayanequipaqpis:
Mantsacuyéqa wanuratsiyashurniqui, puedeq
queninwan infiernuman garpuydshoqgniquita.
Tsemi willayaq pellatana mantsacuyéanequipagq.

6 “¢Manacu pitsqa pishqupa ishque sentabulla
chanin! Tseno quecaptinpis, pecunapaqqga Dios
imepis yarparécanmi. 7 Y gqamcunapatanéqa
llapan aqgtsequicunatapis jucllellapayan
yupashqgam quecatsin.  Tseno quecaptenda,
ama 1imatapis mantsacuyétsu. Porqui
atsca pishqocunapitapis gamcunaga masmi
baliyanqui.

Jesucristupa favornin parlacunapaq
(Mateo 10.32-33; 12.32; 10.19-20)

8 “Noqam niyaq: Pipis nunacunapa nopancho
noqapa faborni willacuptenga, Diospita
Shamushga Nunapis anjelcunapa nopanchomi
pepa fabornin willaconqa. 9 Peru nunacunapa
nopancho negamaqtaqa, nogapis negashaqmi
Diospa anjelnincunapa nopancho. 10 Diospita
Shamushqa Nunapaq, pipis contran mana
allicunata parlaptenqga, Dios perdonecongam;
peru Santu Espiritupa contran mana allicunata
parlayaptenga, Dios manam perdonangatsu.



SANLUCAS 12:11 Ixxiii SAN LUCAS 12:19

11 “Ellucaydnan wayiman o juescunaman o
meqan autoridacunaman demandaydashuptiqui,
ama llaquinayanquitsu ‘¢Imanoraq parlashaq?
¢Imanoraq defendicunépaq parlashaq?  nirnin.
12 Tse parlaydnequi Oram Santu Espiritu
yachatsiydshunqui imatapis niyanequipaq.”

jAllau, ricu nunacuna!

I3Nunacunapa chopinpitanam Jesusta juc nuna
queno nergan:

—Mayestru, niqui wauqita tocamangan erensi-
ata raquimaénanpag.

14 Tsenam Jesus nergan:

—Téte, noqaqa manam juestsu ca tse erensiata
raquiyanaqpagq.

15 Tsepitanam llapan nunacunatana Jesus
queno nergan:

—iPaqtaraq yO! Mallagdcoq cayanquiman,
tsepita cuidacuyé. Nunacuna alli cawayédnanpaqqa
manam presisantsu capoqyoqraq cayanan —nir.

16 Tseno nirirnam iwalatsiquiwan Jesus
queno vyachatsicorgqan, “Juc ricu nunapam
chacrancho allapa atsca cosechan carqgan.
17 Tsenam yarpacachar, queno nerqan, ‘;Imataraq
rurashaq? ¢Memanraq cosechdcunata churashaq?’
nir. 18 Tseno pensarirnam ‘Quenomi rurashaq’
nergan. ‘Churanécunata shoqllirirninmi, mas
jatusaqtana rurashaq. Tseman cosechdcunata
y llapan capamaqnita churandpaq.’ 19 Tsenam
shonquicho nishaq, ‘Atsca watapaqmi capaman
imecapis. Cananga manam afanacushaqgnatsu
uryeta. Micucur upucur, cushishganam
cacushaq’ nirnin.

20 “Peru Diosnam queno nergan, ‘{Qamqga upam
canqui! jCanan paqastimi wanunqui! ¢Llapan
churashqgequicunapis pipaqraq canga?’ nir.

21 “Tsenomi Diospaq mana yarpacachashpa
imecatapis quiquinllapaq elloq nunataga pasan.”

Teyta Diosmi cuidamantsic
(Mateo 6.25-34)

22 Jesus tseno yachatsiquicarnam, disipuluncu-
nata nerqgan “T'seminiyaq: Ama yarpacachdyétsu,
queno nirnin ‘¢Imataraq micurishaq? ¢Imataraq
yacacushaq? nishpa. 23 Porqui miquipitaga
caweniquicunam mas balin, y ropapitaqga
gamcunam mas baleq cayanqui. 24 Cuentata
qgocuyé. Pishqucuna manam murucuyantsu, ni
miquicunata ellupdcuyantsu, ni churanancuna

cayapuntsu. Peru Diosmi pacha juntata
wdatan, y pishqucunapitaga gamcunam mas
baleq cayanqui. 25 ;Meqequicunataq tse

yarpacachéniquicunawan juc junaq maslla
cawarcuyanquiman! 26 Mana ni tse ichicllatapis
rureta puedicar, ¢imapaqtaq que bidacho
caqcunallapaq yarpacachéyanqui!

27 “Ricayé jircacunacho wetacuna imano
winaqta. Pecuna manam uryayantsu ni
putscayantsu. Peru tseno quecaptinpis,
wetacunapa colorninwanga manam puedeq
rey Salomonpa chaniyoq ropanpis iwalarqgantsu.
28 Si ware waratin ninacho cayacar ushacéreglla
goracunata Teyta Diosnintsic tseno shumaq bis-
titsin, qamcunatandqa masran bistitsiydshunqui.
iClaru parlaquichoqga marcaquiniquicunam
pishin! 29 Tseno quecaptin, ama yarpacachar

llaquinashqa puriyanquitsu ‘jImataraq upushun
y micushun!” nirnin. 30 Porqui Diosman mana
marcdcoq nunacunam tsecunallata yarpacachar,
ashiyan. Peru Dios Yayaqa musyanmi
gamcunapa imequicuna pishenqgantapis.
31 Tsemi qamcunaqa yarpacachar, ashiydnequi
Diospa mandaquinincho caydnequipaq, vy
tsellamannam ima pishipuyéashongequicunatapis
chasquiyanqui.

Mana ushacdcoq riquesacuna
(Mateo 6.19-21)

“Qatiramagnicuna, wallcalla carpis, ama
mantsacuyétsu, porqui Dios Yayam cushishqa
gamcunata churayashunqui pepa mandaquin-
incho cayénequipaq. 33 Imequicunatapis
rantiquicur, wactsacunata gellenincuna
raquicuyé. Mana ushacicoq riquesata rurayé,
y sielucho mana ushacaq fortunata ashiyé.
Tsemanga manam suwapis chantsu, ni tsechoqa
puyupis ushantsu. 34 Porqui mechomi fortunequi
canga, tsellamanmi shonqiquipis nirdquicanga.

Jesus cutimunanta mdcoq mdcoq quecashun

35 “Qamcuna tseqllequicunata alli watarcur,
act81qu1cunap18 rupecaq cuenta listu quecaye
36Imeca sirwipacoq nunacuna patronnin casaqui
fiestapita cutirinanta shuyaragno cayé. Pecunam
patronnin chdrir, puncuta tsactacuriptin,
jinallacho quichariyan. 37 Tseno sirwipacoqcuna
allapa  cushicuyatsun, patronnin  chérir,
shuyaquicaqta tarenqanrecur. Rasontam niyaq:
Quiquin patronmi mandilnin churacurcur, tse
sirweqnincunata técatsir, micunancuna garanga.

38 Capaschi pullan pagas o madrugadu patronnin
chdrenqa, y mdécoq mdacoq quecaqta tarendqa.
Tseno captenga, allapa cushicuyéatsun. 39 Masqui
queta cayiyé: Ime Ora suwa ewananta musyardqa,
wayiyoq nuna manam wayinman suwacoq
yecuydananta jagirinmantsu. 40 Tsemi gamcunapis
mdcoq, Mdcoq quecaydnequi; porqui Diospita
Shamushgqa Nunaga cutircamonga gamcuna
mana yarpayangequi Oram.”

Alli sirwipacoq y mana alli sirwipacoq

(Mateo 24.45-51)

41 Jesus tseno niptinnam, Pedru queno
taporgan:

—Teyta Jesus, inoqacunallatacu tse
iwalatsiquiwan yachatsiydmanqui, o llapan
nunacunatawancu?

42Jesusnam nerqan:

—Pim mécoq, macoq, cumplidu mayural canqa,
petam patronnin confiacur churanqa wayinman,
tsecho cagcunata miquinincuna 6rancho qaranan-
paq. 43 Tseno ruraq sirwipacoqqga patronnin il-
langanpita cutirir, llapan encargashganta rure-
caqta taririptin allapa cushicutsun. 44 Masqui
cdyiyé: Tseno cumplidu sirweqnintaga ¢manat-
suraq tse patronnin llapan imecancunamanpis
confiadu cananpaq churecunman! 45 Peru sit-
sun tse sirwipacoq ‘Patronni manaran cutimon-
garaqtsu’ nir, sirwipacoq mayincunata warmi-
tapis ollqutapis maqar allqutsanga, y micucur up-
yacur machacur caconqa; 46 tseno caquicaptenda,
manaraq alistacur shuyaptinmi, patronnin il-
lagpita chécur, tse mana alli ruraq sirweqninta
feyupa castiganqa, mana casucoqcunatawan iwal.

47 “Meqan sirwipacoqpis patronnin
munashganta musyecarnin, mana cdsuptenqa, y
mana méacoq médcoq quecaptenda, tse sirweqninta
allapa maqarmi feyupa castiganqa. 48 Peru
mandacushgancunata mana musyar mana
allita ruraptenqa, ancupashllapam patronnin
magqanga. Tsemi pitapis atscata qoycorqa,
atscatam cutitsinanta munanga; y pitapis mas
marcdcorqa, mastam pepeq munanga.

Jesusrecurmi nunacuna raquicacuriyanqa

(Mateo 10.34-36)

49 “Noga shamushqga cd que patsaman imeca
nina rupecagno mana allita ushacétsindpaqmi.
Ojala menapis cumplicdrinman. 30 Peru noqa
allapa jipaquicunata pasandran presisan. Tsetam
allapa llaquicur, shuyara asta cumplicdrenqganyaq.
51 sQamcuna pensayanqui que patsaman alli
cawaqui apamongétacu? Manam tsenotsu.
Nogarecurmi nunacuna quiquincuna pura
raquicacuriyanga. 52 Cananpita witsepam juc
wayicho pitsqaq quecar, raquicayanqa. Quimaq
cagmi ishcagpa contran cayanqa. Ishcagnam
tse quimanpa contran cayanga. >3 Tsurinpa
contranmi papéanin canga, papaninpa contrannam
tsurin, warmi wawanpa contranmi mamaénin,
mamadninpa contrannam wawan, llumtsininpa
contranmi suegran y suegranpa contranmi
llumtsinin canqga.”

Cayicur, alli caqta rurashun
(Mateo 16.1-4; Marcos 8.11-13)
54 Quetapis nunacunata Jesus nerqanmi: “Inti
jeqanan laducho pucute shéreqta ricarninmi,

niyanqui: ‘Tamyamonganam’ nishpa. Tse
niyangequinollam tamyan. 55 Wacpita
bienturamuptinnam, niyanqui ‘Achachdmongam’
nishpa. Tse niyangequinollam achachan.
56 iTsecunataqa allim musyayanqui, alli tucoqcuna!
iPeru manam musyayanquitsu que tiempucuna
ima sefial pasaquicanganta!

Chiquimaqgnintsicwan shumaq cawacunapaq

(Mateo 5.25-26)

57 “¢Imanirtaq quiquiquicuna
yarpacachdyanquitsu allita o mana allita rurayan-
gequita! 58 Sitsun pipis demandashurniqui,
juesman apatsiydshunqui, manaraq juespa
puncunman char amishtaquita tirayé. Porqui
juesqa capas pasaratsiyashunqui wardiacunaman,
y pecunanam carselman llawiriydshunqui.
59 Nogam niyaq: Llapan jaga queniquita
manaraq pagacorqa, manam tse carselpita
yarquyanquitsu” nir.

13

Jutsata amana rurayénatsu

1 Tsechonam waquin nunacuna Jesusta willa-
yarqan Galilea nunacunata Pilatupa cachancuna
wanutsiyanganta. Wanutsiydnan Orash tse nuna-
cuna animalcunata wanutsir Diospaq presente-
cayanagq.

2 Tseta willayaptinnam, Jesus nerqgan,
“Qamcunaga pensayanqui tse wanoq nunacuna
tseno sufrir wanuyanganrecur, jwaquin marca
mayincunapitapis mas jutsayoq cayangantacu?
3 Peru manam tsenotsu. Sitsun gamcunapis



SANLUCAS 13:4 Ixxix SAN LUCAS 13:11

jutsequicunata jaqiyanquitsu, tse nunacuna
ushacdyangannollam, qamcunapis ushaciyanqui.
4 Puntatam Jerusalencho Siloe nishgan torri
juchur, chunca puwaq (18) nunacunata
wanutserqan. Qamcuna pensayanqui tseno
wanuyanqanrecur, ¢marca mayincunapitapis
mas jutsasapa cayangantacu? > Peru manam
tsenotsu.  Sitsun gamcunapis jutsequicunata
mana jaqiyanquitsu, pecuna ushacdyangannollam,
gamcunapis ushacéyanqui.”

Mana wayoq igus monti

6 Tseno nirninnam, iwalatsiquipa Jesus yachat-
sicorqan queno: “Juc nunapam caporgan igus
montin chacrancho. Juc cutinam tse nuna ewar-
gan ricaq ‘M4, ¢igusni wayuncush?” nir, peru
manam ni jucllellatapis tarerqantsu frutanta.
7 Tsenam chacra nunanta tse chacrayoq queno
nergan: ‘Quima watanam que montiman shamu
frutan asheq, peru manam taritsu. Walluriqui.
ilmapaqmi mana wayicar chacricho canqal” nir.
8 Peru nunanam queno nerqan: ‘Téte ma, que
watallana caritsun. Oqtipdrirmi, wanun jichar-
ishaq. 9 Tsenopa itsa que wata wayurinman.
Mana wayuptinnachi, wallurishun’ nir.”

Tseno nishpam, Jesus israel nunacunata igus
montitawan iwalatsir, yachatsicorgan.

Jesus cachacdtsin qoru waqta warmita

10 Tamaqui sabadu junaqchonam, ellucaydnan
wayicho quecayaptin, Jesus yachatsiquicargan.
11 Tsechomi juc warmi quecarqan chunca puwaq
(18) watana qoruyashqa. Tse warmi manam
derechaqueta puedeqtsu, supé peta jipatsiptin.

12 Jesusnam tse warmita ricarirnin, qayecur
queno nerqan:

—Mame, cachacashqanam canqui —nir.

13 Tseno nirninnam, warmiman maquinta
churarqan. Tse Oram warmi derechacdrir,
Diosta grasiasta qor alabargqan. 14 Tsenam tse
ellucaydnan wayicho mandacoq nuna pifiacorqan,
jamaqui sabadu junaqcho Jesus cachacétsishqa
captin; y nunacunatanam nergqan:

—Joqta junaqllam uryantsic. ¢Imanirtaq
jamaqui sabadu junaqchoraq shaydmunqui
cachacatsiyashunequipaq! ¢Manacu tse uryanantsic
junagqcunacho shaydmunquiman! —nir.

15 Tsenam Jesus nerqgan:

—iAlli tucogcuna! {Manacu meqequipis jamaqui
junaqcho  toriquicunata o ashniquicunata
pascarir, yacutseq apayanqui! 16 Que warmeqa
une Abrahampita castantsicmi. jAllau! Chunca
puwaq (18) watam diablu geshyatsir jipatsishqa.
¢Manacu jamaqui junaqchoqa geshyéninpita
cachacétsiman! —nir.

17 Tseno niptinnam, Jesus chiqueqcuna pen-
gacuyargan. Peru waquin nunacunanam allapa
cushicuyarqgan, espantepaq rurashgancunata ri-
carnin.

Mostasa murutawan Jesus iwalatsicun
(Mateo 13.31-32; Marcos 4.30-32)

18 Tsenam nunacunata Jesus nergan, “Diospa
mandaquinin, imawanraq iwalanman? ;Imatawan-
raq iwalatsiman? 19 Tseqa imeca mostasa mu-
runomi. Tse murutam juc nuna wertanman
murun. Jeqaramurnam, winar jatun monti

ticrarin. Tse montimannam pishqucuna shamur
ramancunacho geshuncuna rurayan.”

Lebaduratawan iwalatsicur Jesus yachatsicun
(Mateo 13.33)
20Tseno nirirnam, queno nergan: “Diospa man-
daquinincho cawaquita ¢imawanraq iwalatsiman?
21 Tseqa imeca juc warmi quima tupu jarinaman
ichiclla lebadurata winarcur pichuriptin masata
poqucaratseqnomi.”

Quichqui puncu
(Mateo 7.13-14, 21-23)

22 Tsepitanam Jerusalenman Jesus ewar mar-
can marcan pasarnin, nunacunata yachatserqan.
23 Tsechonam juc nuna taporgan queno nishpa:

—Téte, ¢wallcagllacu nunacuna salbacuyanga?

Jesusnam yasquergan:

24 —(Callpata tsariyé. Imeca quichqui puncupa
yecogno imanopapis Diospa mandaquininman
yequita tirayé. Nogam niyaq: Atscagmi
ashiyanqa yequita munar, peru manam
puediyanqatsu. 25 Wayiyoq nunam sharcur
puncunta wichqarenga. Jagqchonam gamcuna
tsactacur rogacur queno niyanqui: ‘“Téte,
quicharalldydmé.’ Ruripitanam wayiyoq queno
niyashunqui: ‘jQamcunataga manam reqiyaqtsu!

¢Mépitaraq cayanquil’ 26 Tsenam gamcuna
niyanqui: ‘Qamwanmi micuyashqa y upuyashqa
caya. Marcécunachomi yachatsicorqgequi.’

27 Peru wayiyogqnam niydshunqui: ‘Qamcuna
me nuna cayangequitapis manam reqiyaqtsu.
iLlapequi mana alli ruragcuna, nopdpita
yarquyé/ nir. 28 Tsenam tsecho allapa

llaquicur waqaquicuyanqui quiriquicunatapis
ruchuchutsirraq, Dios qarquydshuptiqui, porqui
Abrahamtam, Isaactam, Jacobtam, y Diospa
une profetancunatam sielucho quecaqta
riquecuyanqui. 29 Diospa mandaquinincho
quecaqg nunacunam inti yargamunanpita y
inti jeqanan caru nasioncunapita shamurnin,
Diospa mesancho micupécuyanga. 30 Tsemi
gepacho waquin quecagcuna puntacho
cayanga, y puntacho quecagcunanam gepacho
quedariyanga.

Jerusalencho nunacunata ancupar, Jesus waqan
(Mateo 23.37-39)

31 Tsechonam fariseucuna Jesusman chérir, ni-
yarqan:

—Rey Herodisshi wanutsishiniquita munan.
Canan quepita euqui.

32Tsenam Jesus queno nerqan:

—Qamcuna ewar, tse atoqno musyaq nunata
queno willayé: ‘Canan y ware Ssupécunata
garqushagran nunacunapita y geshyaqcunatapis
cachacétsishagran. Wardtinran llapan ruranéta
cumplishaq.’ 33 Peru imano captinpis,
siguishagmi Jerusalenman ewarnin canan, ware,
wardatin; porqui Diospa une profetancunatanomi
presisan nogatapis wanutsiydmanan.

34 «A  Jerusalen, Jerusalen nunacunal!
iQamcunam profetacunata wanutsiyanqui y
Diospa cachan gamcunaman shamoqcunatam
chiquirnin, rumiwan gqompayanqui! Atsca
cutim munarqd gamcunata imeca wallpa
chipshancunata ripran rurinman ellogno

elluyeniquita; jPeru manam munayargonquitsu!
35 Tsemi niyaq: Cananpita witsepam
Templiquicunapis  tsunyecar  quedarenga.
Y niyagmi: Cananpita witsepa mananam
ricaydmanquinatsu asta ‘jAlabashqa catsun Diospa
jutincho shamoq reynintsic”  niyamangequi
tiempuyaq.”™

14

Jesus cachaciitsin jacapdcushqa nunata

1 Tsepitanam jamaqui junaqcho Jesus
ewarqan mandacoq fariseupa wayinman
micoq. Tsechonam waquin cagcunana Jesusta
gqawardyarqan, “Md, canan ¢imatash ruranga?”
nishpa. 2 Jesuspa nopanchonam quecargan
pasepa jacapdquiwan geshyaq nuna. 3Jesusnam
fariseucunata y ley yachatsicoqcunata queno
taporqgan:

—~Canan jamaqui junaqcho, ¢allicu qeshyaq
nunata cachacatsiman, o manacu? Leynintsic,
¢imanotag mandacun? —nishpa.

4 Peru pecunanam upéllalla cacuyarqan. Tse-
nam geshyaqta Jesus yatarirnin, cachacératserqan,
y nergan eucunanpaq. > Tsepitanam fariseucu-
nata y ley yachatsicoqcunata Jesus nergan:

—Sitsun  jamaqui junagcho tsuriquicuna™
o toriquicuna posuman jegayanman, /manacu
medequicunapis tse ra jorquriyanquiman?

6 Pecunanam mana ni ima nitapis
puediyargantsu.

* 13:35 Sal118.26 © 145 Waquin bersioncuna niyan “ash-
niquicuna” nir.

Qollmi shonqu canantsicmi mas alleqa

_7 Tsenam combidaducuna alli silletacunata
tdcuylnanpaq acraqta riquecurnin,  Jesus
iwalatsiquipa yachatsicorgan queno nishpa:

8 —Casaqui fiestaman combidayéashuptiqui,
ama presisaqcunapa ticuyananman ticuyanquitsu.
Talbesqa qamcunapita mas presisaq nunacunata
combidashqga canman. ° Tseman ticuyaptiqueqa,
wayiyoq nunam shamicur niyashunqui, ‘Sharqui,
que presisaq nuna tseman tdcamunanpaq’
nir. Tsenam penqacushqa gepaman ewar
tdcuriyanqui. 10 Tsemi combidayéashuptiqueqa, ewar
gepallacho tdcuyanqui. Tsenam wayiyoq nuna
shamicur, queno niyashunqui: ‘Amigu, eucami
que nopdallaman’ nir.  Tsenam combidashqa
mayiquicuna musyayanga alli presisaqg nuna
cayangequita. 11 Porqui musyaq tucoqqa,
pengacushgam canga; y qollmi shonquqa, alli
presisaqmi canga.

12 Tsenam combidaqnin fariseutana Jesus
queno nerqan:

—Qampis, wayiquicho garacurnenqa, ama
presisaq amiguiquicunallataga, waugqiquicu-
nallataga, castequicunallataga o capoqyoq
marca mayiquicunallataga combidanquitsu.
Pecunallata combidaptiqueqa, rantintanam

qamtapis combidayéashunqui. 13 Sinoqa
wayiquicho  garacurnenga, wactsacunata,
imbaliducunata, cojucunata y wiscucunata
gayatsinqui. 14 Tsemi wactsacuna mana

cutitsiyashiniquita puediyaptinpis shongqiquicho
cushishqa canqui. Porqui tseno rurangequipitam

Dios cutitsishunqui alli ruraq nunacuna
cawariyanan junaqcho.

Qaraquiman combidashqacuna

(Mateo 22.1-10)

15 Jesus nishganta wiyarirninnam, laduncho
técag nuna queno nerqan:

—iDiospa nopancho micoq caqga allapa
cushiquichochi canqgal!

16 Tsenam Jesus nergan:

—Juc nunam atsca nunacunata wayinman
combidargan alli miquicunata micuydnanpagq.
17 Micuydnan ©Ora chdriptinnam, sirweqninta
cacharqan combidaduncunata gayamunanpaq:
‘Llapanpis listunam; jina Ora eucalldydmina’
nir. 18 “Tse combidaducunanam llapanpis
disculpata mafiacuyargan.  Juc cagmi queno
nergan: ‘Manam puedillatsu shamita. Chacratam
tseraq rantirerq0; cananmi ewa ricandpagq.
Perdonecallimé.’ 19 Jucninnam queno nergan:
‘Pitsga par yuntatam tseraq rantirerqo;
cananmi ewd mansaq. Tsemi puedilldtsu
shamita. Perdonecallamé’ 20 Juc caqnam jina
nerqan, ‘Tsellaran casacurerqod. Tsemi mana
puedillatsu shamita.” 21 Sirweqnin cutirirnam,
patronninta willargan combidaduncuna tseno
niyanganta. Patronninnam allapa pifiacurnin,
sirweqninta nerqgan, ‘Jinallacho callicunapa y
plasacunapa ewar, wactsacunata, wiscucunata
y cojucunata ajalla pushami’ nir. 22 Tsenam
sirweqnenga nishqanno rurarir  nerqan,
‘Mandamashqgequinomi rurargo, peru jayécanran
wayl’ 23 Tsenam sirweqninta patronnin nerqan,

‘Nénicunapa y estansiacunapa ewar, malaspis
nunacunata pushami wayicho junta caydnanpaq.’
24 Rasonpam niyaq: Nopata imbitashqga
cagcunaga mananam wayicho micuyanganatsu.”

Jesuspa disipulun queqa tseqllan alli watashqa-
pagmi
(Mateo 10.37-38)
25 Jesus ndnipa eucurécaptinnam, atscaq nuna-
cuna gatiyarqan. Pecunaman tumecurninnam,
queno yachatsicorqan:

26 —Pipis nogata qatirdmeta munarnendga,
nogatam mas cuyamanman  papdninta,

mamadninta, warminta, tsurincunata,
wauqincunata, panincunata y quiquinpa
caweninta cuyanganpeqpis. Mana tseno

carqa, manam nogapa disipuliitsu cayanqui.
27 Tsemi noqarecorqa, wanunanpaq Ccrus
apaqno jiparninpis, qatirdmdnan. Mana tseno
caqqa, manam disipuliitsu. 28 Tsenollam
megequicunapis jatun wayita sharcatsita
munarqa, manaraq qallarnin, técur llapan
gastuta tantiyayanqui, ‘M4, ¢qgelleni tincongacush
ushatsindpaq? nirnin. 29 Tseno puntata mana
tantiyarqa, simientullata rurarirmi, wayita
ushatsita puediyanquitsu. Tsenam nunacuna
asicurnin pengapdaydshunqui, 3% ‘jQue nunaqa
wayita qallecur, manam ushatsita puedintsu!’
nishpa. 31 Masqui juc rey yarqutsun jucpa
contran guerata rurananpaq. Manaraq ewarmi,
técur tantiyanqa, ‘Nogapa soldadiicuna chunca
warangallam (10,000), peru chiquimaqgnipaga
ishque chunca warangam (20,000), y ¢noqa

wallcaqlla soldadiicunawan bensishaqtsuraq?’
nirnin. 32 Mana puedeqno carga, jucnin rey
carullachoraq quecaptinmi, juc willacoqta
cachanga manana pelyayénanpaq. 33 Tsenollam
meqgequipis imequicunatapis mana balegpagno
churarqa, nogapa disipuliitsu cayanqui.

Cachi gqamldcurin
(Mateo 5.13; Marcos 9.50)
34 “Cacheqa miquicunata mishquitsinanpagmi
alli. Peru cachi gqamlécurerqa, ¢imanepanaraq yape

mishquinta cutitsinman!t 35 Tse cacheqa man-
anam sirwintsu ni allpapaq, ni wanupaqpis; ji-
tarintsicllanam. (Tsemi rinriyoq carga, wiyacur
casucuye!”

15

Imeca oqracashqa tishanomi nunacuna cayan
(Mateo 18.10-14)

1 Tsenam Jesus quecangqanman ellucayarqgan
impuestu cobragcuna y jutsasapa nunacuna,
peta wiyeta munarnin. 2 Tseta riquecurninnam,
fariseucuna y ley yachatsicogcuna pengapar
queno niyarqan:

—iQue nunaga jutsasapa nunacunatataq
chasquin, y pecunawantaq micun!

3 Tsenam iwalatsiquipa Jesus willapdcorqgan,
queno nishpa: ¢ “Masqui, megequicunapapis
juc pachaq (100) tishequicuna cayapushi, y jucnin
caq oqracacuritsun, ¢manacu isqon chunca isqon
(99) caqta mitsicuyangequicho jaqiricur, tse

T 14:34 Tse tiempu cacheqa manam canan cachintsicnotsu car-
gan. Tsemi alale tiempucho qamlécureq.

oqracashqa caqta asheqnin ewayanquiman
tariyanqequiyaq! 5> Taririrninnam, allapa
cushishqa catarcur apacuyanqui. 6 Wayiquiman
charatsirnam, amiguiquicunata y besiniquicunata

gayarir, queno  niyanqui: ‘Llapantsic
cushicushun, ~ porqui oqracashqa Ushatam
taricorqd’ nishpa. 7 Tsemi niyaq: Tse

cuentanollam jucjutsasapa juclaya ticrariptenqa,
sieluchopis masraq cushicuyan tse isqon
chunca isqon (99) alli ruraq nunacunapaq
cushicuyanqanpitapis.

Imeca oqrashqa qellenomi nunacuna cayan

8 “Masqui, juc warmipa chunca baleq gellenin
caputsun, y jucnin caqtana oqrecutsun. ;Manacu
chiuchita sendircur, wayinta pitsecuryan ashin-
man tarenganyaq! 2 Taricurnam, yanasancunata y
besinuncunata qayarir, queno nenga: ‘Noqawan

cushicuyé; que oqrashga gellenitam taricorqd.’

10 Tse cuentanollam juc jutsasapa jutsancunata
jaqiriptenga, sielucho Diospa anjelnincunapis al-
lapa cushicuyanqga.”

Imeca oqracashqa wamranomi nunacuna
cayan

11 Jina quenopis Jesus willapdcorqanmi, “Juc
nunapam caporqan ishque tsurincuna. 12 Qepa
caqmi papéninta nerqan: ‘Papd, tocamangan
erensidta qoycamé.” Tsenam papénin ishcan tsur-
inta erensiancuna raquicorgan.

13 “Tse wardnincunanam qepa caq tsurin
llapan erensiancunata ellurcur, caru marcata
eucorqan. Tseman chérirnam, llapan apanqanta
pasépa usharerqan, allapa mana allicunata

rurarnin. 14 Tseno ushapucashqga quecaptinnam,
tse marcacho allapa mallagdqui wata carqan.
Tsenam tse jobin mallagewan allapa jiparqan.
15 Uryapuquita ashirninnam, chdrerqan tse
marcacho tdrag nunaman. Penam churarergan
cuchincunata mitsinanpag. 16 Tsechonam
allapa  mallagewan cuchipa micunanta
miquita munaptinpis, ni tse miquillatapis
garecuyarqantsu. 17 Tsenam cuentata qocurir,
queno nerqan, ‘Papédnipa wayinchoqga canan
Orachi sirweqnincuna atscaq carpis, jpacha
junta quecayan! iPeru noqgaqga quecho
mallagewan wanurinal’ 18 Cananmi si,
papéaniman cuticur, queno nishaq: ‘Papa, jutsatam
rurarqo, Diospa contran y gqampa contrequi.
19 Amana tsuriquitanoqa ricamétsu; sinoga juc
sirweqniquitanollana chasquicallamé’ 20 Tseno
yarparlrnam tse jobin cuticorqan papéninpa
wayinman.

“Wayinpita carullachoraq quecaptinnam,
papénin riquecur allapa ancupargan. Tsenam
coripa ewar, waqurcur mutsecur chasquirergan.
21 Tsurinnam nerqan, ‘Papd, allapa jutsatam
rurecorqo, Diospa contran y qampa contrequi.
Ama tsuriquitanoqa ricaménatsu’ nir. 22 Peru
papénenga sirweqnincunata quenomi nergan:
‘Jinallacho alli caq ropan apamur, que tsurita
yacatsiyé; shumagq sortijata yacatsiyé; y mushoq
llangita llanqitsiyé. 23 Alli wira caq toruta apamur
pishtayé, llapantsic cushishqa micunapag.
24 Porqui que tsuriga wanushqa cuentam
cacorqon; peru cananmi cutimur cawarishqa

cuentano quecamun. Oqracashqam carqon, peru
cananga yurimorgonmi’ nir. Tsenomi fiestata
rurar qallaquicuyarqgan.

25  “Fiestacho tseno caquicayaptinnam,
mayor caq tsurenqa chacracho quecargan.
Wayinman cuticarnam, nagana Yyequicar,
tonadacho tushoqcunata wiyecorqan. 26 Tsenam
juc sirweqninta qgayecur, tapordgan, ‘;Imataq
pasacun quecho?” nir. 27 Sirwegninnam
nergan, ‘Wauqiquim cutimushqa yamella. Tse
cushiquitam papéniqui pishtatsishqa alli wira
caq toruta’ nir. 28 Tseta wiyecurnam, mayor caq
tsurenqa allapa pifiacurcur, wayiman yequitapis
munarqgantsu. Tsenam papénin yarqurir,
rogarqan wayiman yecunanpaq. 29 Penam
papaninta nergan, ‘{Qam musyanquim atsca
watana allapa uryarnin, qamta sirwirniqui,
mandamashqgequicunata rurangdta! iTseno
quecaptipis, manam ni juc chiwallatapis
noqataqa qomashqgatsu canqui amigiicunawan
micuriydnépagq! 30 Peru tage tsuriqueqa
llapanniquitam chipyepa usharerqon, raccha
warmicunawan puricurnin. Y cananga
pe cutiramuptin, jalli wira caq toruta
pishtatserqonqui!’ nir.

31 “T'senam papanin nergan, ‘lju, qamga no-
gawan juntum quecanqui, y llapan imecacu-
napis qampam. 32 Peru que waugqillequi cuti-
mongantaqa presisanmi cushicunantsic; porqui
wanushqga cuentanomi péqa cacorgon, y cananga
cutimur cawarimushqa cuentam quecan. Oqra-
cashgam carqon, y cananga tarerqontsicmi’ nir.”

16

Allapa musyaq mayural

1 Quenopis jina Jesus willaparqanmi
disipuluncunata, “Juc nunam cargan allapa
ricu. Tse nunapam juc mayuralnin cargan.
Tse mayuralpagmi patronninta willayargan
llutanpa imecancunatapis ushaconganta.
2 Tsenam mayuralninta qayaratsir queno
nerqgan: ‘Nunacunam willaydmashqa qam
llutanta imecacunatapis ruracongequita.
Cananpita witsepanam mayuralninatsu canqui.
Llapanta cuentata qoménequipaq prebiniqui’
3 Mayuralnam shonqunllacho queno nerqan:
‘Cananqga ¢imataraq rurashaq? Patronnimi
garqaman mayural quepita. Manam cantsu
callpa chacracho uryandpag, y llimushnaquitaqa
penqacimi. 4 jAja! jQuenomi rurashaq patronni
gargaramaptin, = wayincunaman nunacuna
chasquiydmananpaq!’ > Tsenam patronninpa
jagan nunacunata jucllellapayan qayarqgan.
Punta caqtam nergan: ‘Patronnipa jaqan, ;ecataq
canqui? nir. 6 Tse nunanam nerqgan: ‘Puwaq
pachac (800) galon aseitim’ nir. Mayuralnam
nerqan: ‘Queman técur, que resibucho churami
chuscu pachaq (400) galonllata paganequipaq’
nir. 7 Jucnin caqtanam jina taporqan: ‘Qamga,
jecataq jaqan canqui?’ nir. Tse nunanam
nergan: ‘Pachac chuscu chunca (140) sacu trigum’
nir. Tsenam mayural nerqgan: ‘Que resibucho
pachaq juc chunca (110) sacullapaq churami’
nir. 8 Tseno suwa mayural allapa musyaq
cashgantam patronnin alabargan. Porqui Diosta

chasquishga nunacunapitaqa, Diosta mana césoq
nunacunam allapa musyaq cayan, quiquincuna
pura negosiuta rurarnin.

9 “Nogam niyaq: Que patsacho ushacireqlla
gelleniquicunawan allita rurar, amishtata
ashiyé. Tsemi tse gelleniquicuna ushacariptinpis,
wanucur sieluman chasquishqa cayanqui mana
ushacédcoq wayicho cawayéanequipaq.

10 “Pipis ichicllacho onradu caqqga, tsenollam
onradu canga mas atscachopis; peru pipis
ichicllacho = suwacoqqa, tsenollam  mas
atscachopis suwacongqa. 11 Sitsun que
patsacho ushacéreglla qelleniquitapis mana
allicunata rurar gastanqui, ¢imanoparaq Diospis
marcdcushunquiman rasonpa caqnincho?
12 Jucpa imecantapis maquiquicho quecaqta
ushacdratsiptiqui, ¢piraq gqamman marcdcunman
imatapis quiquiquipaq qoycushunequipaq?

13 “Manam  pipis ishcaq patrontaga
sirwinmantsu. Tseno carga, jucnin patronta
cuyarninmi, jucnintaga mana cagpaq churanga;
jucninta  sirwirninmi, jucnintaga  mana
casongatsu. Tsemi Diosta cuyarqa, ama
riquesacunata cuyayanquitsu.”

14 Tse llapan nenganta wiyarninnam, fariseu-
cuna qellepaq allapa erayashqa carnin, Jesusta
asipdyarqan. 15 Tsenam pecunata Jesus nergan,
“Nunacunapa nopancunallachomi gqamcuna alli
tucoq cayanqui, peru Diosmi shongiquicunata
reqican. Nunacuna imatapis allapa baleqpaq
que patsacho churayangantam, Diosqa allapa
melanan.

Tuquilayapa Jesus yachatsicun

16 “Diospa une profetancuna escribiyashqanqa
y Moises escribishqan leyqa, asta bautisacoq Juan
willacur gqallanganyaqmi, cargan. Peru cananga
nogqanam Diospa mandaquinincho cayédnanpaq
alli willaquita willapéct, y atscagmi pepa man-
daquininman imanopapis yequita munayan.

17 “Tseno quecaptinpis, sieloqa, patsaga mas
alerim ushacdrinman, peru tse leycunaqa lla-
panmi pasepa cumplirenga.

Jesucristu yachatsicun casaducuna mana

raquicaydnanpaq
(Mateo 19.1-12; Marcos 10.1-12)

18 “Meqan nunapis warminpita diborsiacurir
jucwan casacorga, punta caq warminta jalu-
curmi jutsaman ishquirin; y gowanpita raquicas-
hqga warmiwan pipis casacorqa, jina jutsamanmi
ishquirin.”

Jucricununay wactsa Lazaro

19 Tsepitanam nergan, “Juc nunam carqan al-
lapa ricu. Pemi ropatapis allapa chaniyoq caql-
lata yacacoq. Waran waranmi micupdaquillacho
cacuyad, imecanpis atsca capuptin. 20 Tse capo-
gyoq nunapa puncunchonam juc wactsa nuna
Lazaro 1mepls tacoq. Tse Lazarotam enteru cuer-
punta qeri limpu usharishqga carqan. 2! Pemi
mallagarnin, tse capoqyoq nuna miconganpita
shicwapicunallatapis miquita munaq. Allqucu-
napis asta gerinta laqwayaqmi. 22 Tseno que-
carninnam, tse wactsa nuna wanuquicorgan. Al-
mantanam anjelcuna apacuyargan sielucho une

Abrahampa nopanman. Tsenomi jina capoqyoq
nunatapis wanuriptin, pampariyarqgan.

23 “Tsenam infiernucho allapa jipecar,
riquecorqan Abrahamta carucho quecaqta, y
Lazarotapis Abrahampa nopancho quecaqta.
24 Tsenam gayaripa gayacorgan, ‘Tetd Abraham,
jancupécallaméri! Queman Lazarota cachecallami,
dedunta yacucho tengircatsir, gallullata
arwdratsimunanpag. Que ninachomi allapa
jipaquicalld’” nir. 25 Peru Abrahamnam
yasquergan, ‘Tju, yarpé qammi caweniquicho
quecar, llapanniquiwan cushiquillacho
cacorqequi; peru Lazaroqga wactsa carninmi,
cawenincho allapa jipacorqan. Tsemi cananga
quecho cushishqga quecan, y gamnam tsecho
jipecanqui. 26 Masqui quetapis nishqequi:
Nogacunapita gam quecangequiman allapa
feyu sanjam can. Tsemi quepita tsimpayamita
puediyatsu. Ni pipis queman tsimpamita
puediyantsu’ nir.

27 “Tsenam capoqgyoq nhuna nerqan, ‘Tetd
Abraham, tseno captenqa, allapam rogallaq
Lazarota papénipa wayinman cacheculldnequipagq.
28 Tsecho pitsgqan wauqicunata willecamutsun
que jipaquiman pecuna mana shaydmunanpaq’
nir. 29 Abrahamnam yasquergan: ‘Moisespa y
Diospa une profetancuna escribishqancunata
pecuna musyayanmi. Tseta casucuyatsun’
nir. 30 Capoqyoq nunanam yasquerqan: ‘Téta
Abraham, manam c&sucuyangatsu; peru juc
wanushqa nuna cawarircur, pecunaman
cuticur willacuptenga, quisa jutsancunata

jaqiricuyanman’ nir. 31 Abrahamnam nerqan.
‘Moisespa leynincunata y Diospa une
profetancuna  escribiyashgancunata  mana
casucurnenqa, wanushganpita nuna cawarircur
willacuptinpis, manam césucuyanqatsu’ nir.”

17

jAllau, jutsaman ishquitsicoq nunacuna!
(Mateo 18.6-7,21-22; Marcos 9.42)

1 Tsepitanam disipuluncunata Jesus nerqan,
“Nuna mayinta jutsaman ishquitseqcunaqa siem-
prim cayanga. Peru jallau, tseno pitapis jutsaman
ishquitseq nunacuna! 2 Mas allim canman tse
nunapa cuncanman jatun mulinu rumin watar-
cur lamarman jitarcuyinan, nushpi wamrano
gollmi shonqucunata manaraq jutsaman ishquit-
siptin. 3 Tsemi jgamcunaqa cuidacuyénequi!

“Sitsun nuna mayiqui mana allita rurashunqui,
tseno rurashongequipita pifiapequi. Y jutsanta
yarparcur ‘Perdonecallimé’ nishuptiqueqa, per-
donecunqui. ¢ Sitsun juc junaqcho ganchis cuti
contrequi mana allita rurecur, ganchis cuti ‘Man-
anam ruralldshagnatsu; perdonecallamé nishpa
shamonga, jina perdonecunqui.”

Diosman alli marcdcushun

5 Tsenam apostolnincuna Teyta Jesusta queno
mafacuyarqan:

—Yanapecallaydmé mas marcdcalldydmunépaq
—nir.

6 Teyta Jesusnam nerqgan:

—Sitsun marcdquiniquicuna canman mostasa
muruno ichicllanllapis, que sicomoro nishgan

montita ‘Quepita sipintin yarqur lamarpa
chopinman jawicdrl’ niyaptiquipis, tse monti
casuydshunquimanmi.

Sirwipacoq nunano cashun

7 “Masqui, megequicunapapis yapyapdcoq o
mitsipdcoq sirwishogniqui caydpushi, chacrapita
cutiramuptin, ¢acasu ‘Pasacarami. Tacuriqul
micurinequipaq’ niyanquicu! 8 Sinoga quenomi
niyanqui: ‘Alistaqui miquiniraq arumunequipadg.
Micur upur ushanqgdyaq sirwimé; tsepeqnam
gamga micucunqui’ nir. 9 Tseno mandashqgequita
rurariptinpis, ¢acasu tse sirwishoqniquita
agradesicunquicu! jManam! 10 Tse cuentanollam
gamcunapis Dios mandayéashongequicunata rurar
usharir niyanquiman, ‘Pishipaq sirwipacoqgllam
cantsic. Mandamashqgantsiccunallatam rurashqa
cantsic’ nir.”

Jesus cachaciitsin leprawan geshyaqcunata

11 Jerusalen marcaman Jesus disipuluncu-
nawan euquicarnam, Galilea probinsiapa y
Samaria probinsiapa linderun nénipa pasarqan.
12 Tsepitanam juc marcaman chdriptin, leprawan
geshyaq chuncaq nunacuna Jesusta taripaq
ewayarqan. Peru Jesusman manaraq charninmi,
carullacho shécuriyargan. 13 Tse nunacunam
gayaripa queno niyarqgan:

—Mayestru Jesus, jancup€écalldyameri!

14 Pecunata riquecurnam, Jesus nergan:

—Saserdoticunaman  ewayé cachacashqa
cayangequita ricayashunequipaq —nir.

Ewarécarnam, pecuna cachacériyarqan.
15 Tsenam jucnin caqqa, cachacérishqga canqanta

madcurirnin, Jesusman cutiquicorqan gaparipa
gayaripa Diosta alabarnin. 16 Jesuspa nopanman
chérirnam, qonquriquicorgan urqunpis patsaman
chanqganyaq “Grasiaslla” nicurnin. Péga Samaria
marca nunam cargan. 17 Tsenam Jesus nergan:
—¢Manacu chuncanpi cachacéyarqonqui!
{Waquincunaga metaq? 18 Que caru marca
nunallam cutimushqga, Diosta ‘Grasiaslld’

nicurnin.
19 Tsepitanam nunata Jesus nerqgan:

—~Canan sharcur euqui. Marciquiniquirecurmi
cachacarerqonqui —nir.

Jesus yachatsicun Diospa mandaquininman
nunacuna ime yecuydnanpaq caqta
(Mateo 24.23-28, 37-41)
20 Fariseucunanam Jesusta tapuyargan ime que

patsacho Dios mandacur qallananpaq caqta. Je-
susnam yasquergan:

—Dios mandacur qallangantaga manam

ricayanquitsu. 21 Manam nunacunaraqtsu
niyashunqui, ‘Quechonam’ o ‘Washachonam
quecan’ nir. Diospa mandaquinenga

gamcunawannam quecan.

22 Disipuluncunatanam nerqgan:

—Ché&mongam junaqcuna Diospita Shamushqa
Nuna cutimunanta ichic ratullapis riqueta
munariydnequi; peru manam ricayanquitsu.
23 Nunacunam niyashunqui: ‘Washachomi quecan’
0 ‘Quechomi quecan’ nishpa. Peru ama ricaq
ewayanquitsu; ni pecunata qatiyanquitsu.
24 Porqui imeca rayu sielucho juc ladupita wac
laduman tillapyecognomi Diospita Shamushqga
Nunaga que patsaman cutimonga. 2> Peru tseno

cananpagga puntataran que tiempu nunacuna
chiquirnin allapa jipatsiyanqa. 26 Imanomi
Noepa tiempuncho nunacuna cawaquicayarqgan;
tsenomi Diospita Shamushga Nuna cutimunan
junaqgcunapis cawaquicayanga. 27 Arca nishqan
barcuman Noe yecongan junaqyagmi, nunacuna
micupdcur, upyacur, casacur caquicayargan.
Tsemannam apdqui tamya chécur, llapan
nunacunata ushacératsergan. 28 Tsenollam
jina une Lot nunapa tiempunchopis carqgan.
Nunacunam micupécur, upyapécur, imatapis
rantirnin ranticur, murupdcur y wayincuna
rurar caquicayargan. 29 Peru Sodoma marcapita
Lot yarquriptinnam, tse junaq sielupita asufri
y nina runtu tamyamur, llapan nunacunata
ushacératserqan. 30 Tsenomi jina pasaconga
Diospita Shamushga Nuna cutimunan junagpis.

31 “Tse junaqcho altuscho quecaqcuna ama
wayl ruriman yarpuyangatsu imancunatapis
jorqoqg. Ni chacrancunacho quecaqcunapis
ama cutiyangatsu wayincunaman. 32 Yarpdyé
Lotpa warminta ima pasanganta. 33 Jina pipis
que bidallapaq yarpacachaqqa, cawenintam
ogranga. Peru pipis nogarecur asta
wanonganyagq tsaracoqgqga salbacongam.

34 “Nogam niyaq: Tse pagasmi juc cdmallacho
ishcaq punuquicayaptin, jucnin apacushqa
canga, y jucninnam jaqirishqa canqga. 35Ishcaq
warmicunam juntu aqgaquicayanga. Tsepitam
jucnin apacushga canga, y jucninnam jaqirishqa
canqga. 36  Chacrachomi ishcaq nunacuna
uryecayanga. Jucnin cagqmi apacushqga canga,

y jucninnam jaqirishga canga,” nir.
37Tsenam Jesusta tapuyarqan:
—T#éte, ¢ mechotaq tsenoqa canga?
Jesusnam yasquergan:
—Mecho imapis Wanushqa jitarashqanmanmi

wiscurcuna ellucayan.™

Juc biuda ewan juesman justisia mariacoq
1 Tsepitanam Jesus yachatsicorgan

iwalatsiquipa pecuna imepis, mana gelanashpa
Diosman mafiacuydnanpaq. 2 Quenomi nergan:
“Juc marcachomi ]uc jues cargan, Diosta mana
cdsucoq, y nuna mayincunatapis mana respetaq.
3 Jina tse marcachomi juc biuda warmi cargan.
Pemi waran waran tse juesman cutiraq queno
nishpa: ‘Demandamaqnitawan justisiallequita
rurecami’ nir. 4 Tseno cutilla cutiraptinpis,
unenam tse biudata tse jues casorqgantsu.
Peru tsepitanam shonquncho queno nergan:
‘Nogaga manam Diosta cdsiitsu, ni nunatapis
quecho respetdtsu; > peru que biudataga
pegata nanatsimonganrecurmi, justisiata rurar
atendicushaq, manana shonqiita puwatsir
cutirdmunanpaq.” ”

6 Tseno willapdcurirnam,  Teyta Jesus
nerqan: “;Cdyiyarqonquicu tse mana alli jues
nenganta? 7 Tseno quecaptin, ¢manatsuraq Dios
justisiata ruranga acrashqancunapag, pagaspa
junaqpa mafaquicayaptin! ¢Shuyardtsenqatsuraq

17:37 Tseno nirmi, Jesus cdyitsicorqan nunacuna aleru tse tiem-
pucuna pasaconqanta musyayéananpagq.

mafiacuyashqanta casicunanpaq? ® Nogam niyaq:
Diosqa mana shuyaritsicushpam, justisianta
ruranga pecunapaq. Peru Diospita Shamushqa
Nuna que patsaman cutimur, ¢tarenqaraqgtsuraq
nunacunapa marcaquinincunata?”

Juc fariseuy juc impuestu cobraq

9 Jina que iwalatsiquiwanmi Jesus yachat-
sicorqan, quiquincunacho alli tucoq quecar,
peru nuna mayincunataqa despresyagcunapadg,
queno nishpa: 10 “Ishcaq nunacunam Diosman
mafiacoq ewayargan jatun templuman: Jucmi
carqan fariseu; jucninnam carqan Romapaq
impuestu cobraq. 11 Tse fariseu caqmi shécar,
shonquncho queno mafacorgan: ‘Dioslla,
grasiastam qoq noga mana waquin nunacunano
cangata. Waquincunaga suwam, jutsasapam,
jucwan jucwan yachacoqmi cayan. Ni manam
taqe impuestu cobragnotsu ca. 12 Noqaqa
cada semanam ishque cuti ayunar micltsu;
y llapan ganangdtam chuncaman raquirir,
juc caqta qoycoq’ nir. 13 Peru impuestu
cobraq cagnam carullacho shacur, peqantapis
sieluman mana pallarergantsu. Sinoga allapa
llaquicushpam pechuntapis cutar, nerqgan:
‘Dioslld, ancupécallame. Noqalldaqa allapa
jutsasapa nunam calld’ nishpa. 14 Tsemi noqga
niyaq: Contribusion cobraq nunam wayinman
cuticorgan jutsanpita perdonashgana; peru
fariseoga, manam. Porqui pipis alli tucoq caqqa,
pengacushgan canga; y gollmi shonqu caqqa, alli
presisaqmi canga.”

Jesus cuyan wamracunata
(Mateo 19.13-15; Marcos 10.13-16)

15 Tsepitanam nunacuna fiushpi wamrancunata
Jesusman apayargan yatar bendisinanpaq. Peru
tseta riquecurnam, disipuluncuna wamra apaqg-
cunata pifiapdyargan. 16 Tsenam wamracunata
gayecur, Jesus nergan:

—iNogaman wamracuna shaydmutsun! Ama
michdyétsu. Que wamracunano caqcunapaqmi
Diospa mandaquinenga. 17 Rasonpam
niyaq:  Sitsun Diospa mandaquininta que
wamracunano mana chasquiyanquitsu, manam
pepa mandaquininman yecuyanquitsu.

Juc capoqyoq wiraqtsa Jesusta tapucun
(Mateo 19.16-30; Marcos 10.17-31)

18 Tsechonam Jesusta juc wiraqtsa queno
taporqan:

—Alli mayestru, wac bidacho wifiepa
cawandpagq, ¢imatataq rurashaq? —nir.

19Jesusnam yasquerqan:

—c¢Imanirtaq ‘Alli nuna’ nimanqui? Jucllellam
alleqa, y tseqa Diosllam. 20 Dios manda-
cushgancunata gamga musyanquim: ‘Majayoq
quecar, ama jucwan jucwanga yachacunquitsu;
nuna mayiquita ama wanutsinquitsu; ama
suwacunquitsu; ama nuna mayiquipaq ulicurcur
mana caqta parlanquitsu; tétequita, mamequita
respetanqui’.”

21 Tsenam tse capoqyoq nuna nerqgan:

—Wamra quenipitam tsecunataga llapanta
cumplicd —nir.

* 18:20 Ex 20.12-16; Dt 5.16-20

22 Tseno niptinnam, Jesus queno nergan:

—Tseno captenga, jucran pishin: Canan ewar
llapan imequicunatapis rantiquicur, tse qelleta
wactsacunata qoyqui. Tseno ruraptiquim, sielu-
cho mana ushacdcoq fortunequi canga. Tseno
ruraricur, cutimur qatimé —nir.

23 Tseta wiyecurnam, tse presisaq nuna pasepa
llaquicorgan, allapa ricu carnin. 24Jesusnam tse
nunata llaquishqgata riquecur, queno nerqgan:

—iAllapa sasam Diospa mandaquininman capo-
qyoq nunacuna yecuyédnan! 25 jPorqui mas alerim
awjapa uchcunpa juc camellu pasarinman, juc
capogyoq nuna Diospa mandaquininman yecu-
nanpitaqa! —nir.

26 Jesus nishqanta wiyecurnam, nunacuna
tapuyarqan:

—Tseno captenqa, ¢pillanataq salbaconqga! —
nirnin.

27Jesusnam nergan:

—Nunacuna rureta mana puediyangantam
Diosqa ruran —nir.

28 Tsenam Pedru nergan:

—Téte, noqalldcunaqa llapantam jaqiriyarqo,
qamta qatiydnagpaq —nir.

29Jesusnam pecunata nerqan:

—Rasonpam niyaq: Pim jagirenqa wayinta,
warminta, wauqinta, papéninta, mamadninta,
tsurincunata Diospa mandaquinincho
cananrecur, 30 que cawenincho jaqiriyanganpita

mas atscatam Dios goyconga; y wac bidachoga
wiflepam cawanqa —nir.

Jesus yapé willacun wanutsiydnanta
(Mateo 20.17-19; Marcos 10.32-34)
31 Tsenam Jesus chunca ishque (12) disipulun-
cunallata juc laduman gayarir nergan:

—~Cananmi Jerusalen marcaman ewantsic.
Tsechomi llapan cumplicanqga Diospa
profetancuna  willacuyashganno, Diospita
Shamushqa Nunawan. 32 Diosman mana
marcidcoq nhunacunapa maquinmanmi marca
mayincuna entregayanga. Pecunanam toqapur
tuquita asharnin, burlacuyanqa. 33 Allapa
magarninnam, wanutsiyanga; peru quima
junaqllatam cawarimonga —nir.

34 Tseno niptinpis, disipuluncunaga manam ni
imata clyiyargantsu; ni musyayarqgantsu imapaq
Jesus parlashqanta “¢Imataraq queno parlar ni-
mantsic?” nishpam, niyargan.

Juc wiscuta Jesus cachacditsin
(Mateo 20.29-34; Marcos 10.46-52)

35 Jerico marcaman Jesus disipuluncunawan
yecurécayaptinnam, néni cuchuncho juc wiscu
llimushnata mafiacur técargan. 36 Atsca nunacuna
pasaqta méacurirnam, tse wiscoqa tapucorqan:

—¢Imataq pasacun? —nir.

37Nunacunanam willayarqan:

—Jesus Nazaret marca nunam que nhanipa
sharécamun —nir.

38 Tsenam wiscoqa fuertipa qayaquicorgan
queno nishpa:

—iDavidpa castan Jesus, ancupécalldméri! —nir.

39 Tsenam puntancunata ewaq nunacuna
upallatsita munar wiscuta piflapdyarqan, peru
wiscoga masran queno nir; qayaricachécorgan:

—iDavidpa castan Jesus, ancupécalldméri! —nir.

40 Jesusnam tseta wiyecur, shdcurir, “Taqge
nunata pushayami” nerqan. Pushariyaptinnam,
Jesus taporgan queno nishpa:

41 —¢Imata rurandtataq qampaq munanqui? —
nir.

Wiscunam nergan:

—iRicachaquitam munall§, Teyta! —nir.

42Jesusnam nerqgan:

—~Canan riqué. Nogaman marcdcamurmi,
cachacarerqonqui.

43 Tse Oram wiscu ricachacurergan, y Jesuspa
gepanta eucordgan, Diosta alabarnin. Nunacu-
napis tseta riquecurninmi, Diosta alabayarqgan.

19

Zaqueo creyicun Jesusman

1 Jerico marcaman Jesus disipuluncunawan
chérirnam, tse marcapa pasacurécayarqan.
2 Tse marcachomi Zaqueo jutiyog nuna
yacharqan. Pemi cargan capoqyoq ¥
impuestu cobracoqcunapa mandacoqnin.
3 Tse nunam Jesusta reqita munargan. Peru
ichicllanlla carninmi, riqueta puederqantsu,
atscaq nunacuna tsapayaptin. 4 Tsenam
corillapa puntérir, sicomoro nishgan montiman
lloqacurcorgan Jesus pasaqta ricananpag; porqui
tsepam pasanan cargan. > Tse monti cagman
Jesus chérirnam, fiuquircur nergan:

—Zaqueo, jinallacho yarpami. Cananmi way-
iquicho posadacushag.

6Zaqueonam jinallacho montipita yarparamur,
allapa cushishqa wayinman Jesusta pusharqgan.
7 Tseta riquecurnam, nunacuna Jesusta penga-
par, queno niyargan:

—iJutsasapa nunapa wayinmantaq posadacoq

ewan! —nir. i
8 Zaqueonam sharcurir, Jesusta nergan:

—Téte, llapan capamaqnipa pullannintam wact-
sacunata qoycushaq. Y pitapis ulicurcur masta
cobrangapitam, chuscu cuti masta cuticatsishaq.

9Jesusnam queno nishpa yasquerqgan:

—~Cananmi que wayicho yachagcunaman
salbasion  chdmushqa, pepis  awilituntsic
Abrahampa rasonpa castanmi.” 10 Porqui
Diospita Shamushga Nunam que patsaman
chamushgqa oqracashqacunata ashinanpaq vy
salbananpag.

Jesus yachatsicun gellewan iwalatsiquipa

11 Jesus tseno parlanqanta wiyarirninnam,
nunacuna shonquncunacho  pensayarqgan,
“Canantdchi Diospa mandaquinin qallanga
noqantsiccho” nishpa. Porqui Jerusalenmannam
yecurécayargan. Tseta  musyarirnam,
iwalatsiquipa Jesus yachatsicorqan 12 queno
nirnin: “Juc nunam carqan, allapa reqishqa
nunapa tsurin. Tse nunam caru marcata
eucorqan queno nirnin: Juc  marcatam
eucl, y tse marcacho rey churaraydmaptinmi,

* i )
19:9 Quecho nican Abrahampa castacunapis rasonpa
marcéiquiyoq cayangantam.

queman cutiramushaq’ nir. 13 Tseno
eucunanpagnam chunca  sirweqnincunata
gayecatsir, gqellenincuna qorqan: ‘Cutimongdyaq
que gellewan negosiarécayé’ nirnin.

14 “Peru tse marca nunacunanam chiquirnin,
gepanta willacog nunacunata cachayargan
queno niyananpaq: ‘Manam munaydatsu que nuna
reynicuna cananta’ nir.

15 “Peru imano captinpis, petaqa rey

cananpagmi churariyarqgan. Tsepita tse
marcaman  cuticurnam, gelle  chasqueq
sirweqnincunata gayatsir, jucllellapayan

cuentata maflarqan, ‘¢Ecatataq ganayarqonqui?’
nirnin. 16 Tsenam punta caq chérir nerqan: ‘Téte,
gelleniquiwan chunca cuti mastam ganashqga
cd” 17 Tseno niptinnam, patronnin nergan,
‘Allichomi. Qam alli sirwimagnimi canqui.
Wallcallachopis onradu nuna cangequirecurmi,
canan churaq chunca marcacho nunacunapa
mandacoqnin canequipaq.’ 18 Tsepeqnam
jucnin caq sirweqnin chdrir nerqan, ‘Wiraqtsa,
gelleniqui pitsqa cuti mastam wachashqa’
nir. 19 Patronninnam petapis nergan,
‘Qamtam churaq pitsqa marcacho nunacunapa
mandacoqnin canequipaq’ nir.

20 “Jucninnam chérir nerqan, ‘Téte, quemi
gelleniqui. Pafiuwan piturcurmi, paquecordo.
21 Porqui qamga allapa acsemi canqui. Mana
churashgequipitam y mana murushgequipitam
ellunqui. Tsemi noqga mantsarqoq nir.
22 Patronninnam nergan: ‘{Qamga mana
imapaqpis sirweqmi canqui! Quiquiqui par-

lashqequim condenashunqui. Nengequinollam
noqa acse cd, mana churashgdpita mana
murushqdpita elloq. 23 Tsepenqa ¢imanirtaq
bancuman gellenita churecorgequitsu, cutimur
wachenintawan chasquindpaq? nir. 24 Tseno
nirirninnam, tsecho quecaq nunacunata
nerqan, ‘Tse qelleta qochiricur, qoycuyé
chunca cuti mas qelleni miratseq caqta’ nir.
25 Pecunanam niyarqgan, ‘Peru Téte, pepaqa
chuncanam capun qellenin’ nir. 26 Patronnam
nerqan, ‘Niyagmi: Nengdno ruraq cagcunaga
mastam chasquiyanga; peru mandangéta mana
ruraq caqcunataqa, ichiclla cayédpongantapis
qochiyangam. 27 Chiquimaqnicunam
munayargantsu  mandacognincuna canadta.
Canan pecunata apamur nopicho wanutsiyé’
nir.”

Jesus yecun Jerusalenman
(Mateo 21.1-11; Marcos 11.1-11; Juan 12.12-19)

28 Tseno yachatsicurirnam, Jesus disipuluncu-
nawan Jerusalen marcaman llapancunapa pun-
tanta ewarqan. 29 Betfage y Betania marcapa ewe-
carnam, Olibus jircapa chaquinman chdriyarqan.
Tsepitanam ishcaq disipuluncunata cacharqan,
30 queno nirnin:

—Ewayé tage ricaquecamoq marcaman.
Chérirnam, tariyanqui manaraq pipis montashqgan
maltun ashnu watarécaqta. Tse ashnuta pascarir
apaydmunqui. 31 Sitsun pipis niydshunqui
‘¢Imapaqtaq ashnuta pascayanqui?’ nir, ‘Teytam
nesitan’ niyanqui.

32 Pecunanam ewar Jesus nishgannolla tari-
yarqan. 33 Ashnuta pascarécayaptinnam, ashnuy-
ogcuna niyargan:

—¢Imapaqtaq ashnita pascayanqui? —nir.

34Pecunanam “Teytam nesitan” niyarqgan.

35Tsenam ashnuta aparcur Jesus cagman cutic-
uyarqan. Chératsirnam, agshunancunata carunar-
cur Jesusta montatsiyarqan. 3¢ Tseno ewaptin-
nam, atscaq nunacuna agqshunancunata qoturi-
cur nidniman mashtayargan. 37 Olibus jircapa
uramur (allecurnam, llapan gatiragnincunaqa
Jesus llapan milagrucuna rurashganta ricashqa
carnin, allapa cushishqa gaparipa Diosta, queno
nishpa alabayargan:

38 —;Alabashga catsun Teyta Dios cachamushgan
reynintsic! jCananga Dioswan shumaq cawaqui-

chonam cashun! jSieluchopis alabashqa catsun!™

39 Tsenam nunacunapa chopincho ewaq
fariseucuna Jesusta niyargan:

—Mayestru, qatishogniquicunata pifiapé upalla
cayananpaq.

40 Jesusnam nerqgan:

—Niyagmi: Sitsun pecuna updllacuriyanqa, asta
rumicunapis gapariyangam.

41 Jerusalenman yecurécarnam, tse marcata Je-

sus ricarir, ancuparnin waqarqgan. 42 Quenomi
nerqgan:

—]Jerusalencho téraqcuna, jimanomi mun
canan junaqllapis Dioswan alli pasaqui
canganta  cayicuydnequita, peru  tsetaga
manam cdyiyanquitsu! 43 Porqui chidmongam

* 19:38 Sal118.26

mana alli tiempucuna gamcunapag. Tse
junaqcunam chiquiydshoqgniquicuna shamicur,
alli altu pergequicuna gepanpa allpawan
pampatsdrirnin, jinantin ladupa yecaydmongqa.
44 Marquequicunatam pasepa ushacétsiyanqa,
y tse pergequicuna rurincho yachaqcunatapis

tsenollam wushacétsiyanqa. Manam ni juc
rumillapis pergarécarqa quedanqgatsu. Tsenomi
canga, Diosniquicuna  chdmoqta  mana
chasquiyangequirecur.

Templucho ranticoqcunata Jesus qarqun
(Mateo21.12-17; Marcos 11.15-19; Juan2.13-22)

45 Jerusalenman Jesus chécurnam, templuman
yequicur, patiucho gatucoqcunata qarqacachar-
camorgqan, 46 queno nishpa:

—Escribishgqam quecan ‘Wayiga Diosman
mafiacunallapaqmi.”™ Qamcunanam ticratsi-
yargonqui suwacunapa machenintano.

47 Tsepitanam  waran  waran Jesus
yachatsicorgan tse templucho. Saserdoticunapa
mandacognincunanam, ley yachatsicogcunanam
y puedeq nunacunanam  munayarqan
imanopapis Jesusta wanicatsita. 4% Peru Jesus
yachatsicushqganta llapan nunacuna cushishqa
wiyacuyaptinmi, ni imanopapis wanutsita
puediyargantsu.

20

Jesusta pantatsita munayan
(Mateo 21.23-27; Marcos 11.27-33)

* 19:46 1s56.7

1 Juc junagmi Jerusalen templucho
Jesus yachatsicur, shumaq alli willaquita
willapdquicarqan. Tsemannam saserdoticunapa
mandacoqnincuna, ley  yachatsicogcuna,
autoridacunawan chériyarqan. 2 Pecunam Jesusta
niyarqan:

—¢Ima puedeq queniquiwantaq quecunata ru-
rarqonqui! ¢Pitaq cachamushorqonqui tseno ru-
ranequipaq! —nir.

3Jesusnam nerqgan:

—Noqgapis gamcunata jucta tapuyashqgequi.
M4, niyamé: ¢ ;Pitaq cachamorgan bautisacoq
Juanta nunacunata bautisananpaq, Dioscu o
nunacunallacu?

> Tseno tapicuptinnam, quiquincuna pura
queno ninacuyarqgan:

—¢Imataq nishun? ‘Diosmi cachamushqga’
nishqaqa, tsepenqa  ‘¢Imanirtag = peman
creyiyarqgequitsu!’ nimashunmi. 6 Sitsun nishun
‘Nunacunam’ nir, tseqa nunacunanam tsampir
wanutsimdshun, porqui Juanpaqqa profeta
cangantam creyiyargan —nir.

7Tsenam Jesusta queno niyargan:

—Manam musyaydtsu bautisananpaq ni pi
cachamushqantapis —nir.

8 Tseno niyaptinnam, Jesuspis nerqan:

—Tsepenga noqapis manam willayaqtsu que-
cunata rurandpaq pi mandamanganta.

Presisaq caqta despresyayan
(Mateo 21.33-44; Marcos 12.1-11)
9 Tsepitanam nunacunata que iwalatsiquiwan
Jesus yachatsicorqan, queno nishpa: “Juc nunam

chacrancho ubasta plantarqan. Tsepitanam
tse chacranta pullan pura muruyinanpaq
nunacunata qoquicur, caru marcapa eucorqgan.
10 Tsepitanam cosecha tiempu chaériptinna,
chacrayoqqa juc sirweqninta cacharqgan,
pullan pura murognincunaman pepa partinta
raquiydnanpaq. Peru chacran tsaragqcunanam
maqacacharcur, jinallata garquriyargqan.
11 Tsenam jucnin sirweqnintana chacrayoq
cacharqgan. Jina petapis maqar allapa
maltratarninmi, jinallata garquriyargqan.
12 Tsepitanam chacrayoq juctana cacharqan.
Jina petandqa maqacacharcurmi, yawarllatana
garquriyarqan.

13 “Tsenam chacrayoq nerqan, ‘Cananga
(imatataq rurashaq? Mejorga allapa cuyé
tsuritachi cachashaq. Petaqa respetayanqam’
nir. 14 Peru peta ricarirnam, pullan pura chacra
tsarag nunacuna quiquincuna pura queno
yachatsinacuriyarqgan: ‘Queqa chacrayoqgpa
tsurinmiy erederum canga; mejor wanicatsishun
chacranwan quedacunantsicpaq’ nir. 15 Tsenomi
chacranpita jagman jorqurir wanuratsiyargan.

“Cananga ¢imatataq chacrayoq pecunata ru-
ranqa? 16 Ewarmi, chacran tsaraqcunata wanicat-
sir, juccunatana chacranta qoyconga” nir.

Tseta wiyecurnam, niyargan:
—iAma tsenoqga quecullanmantsu! —nir.

17 Peru Jesusnam pecunata alli ricarécur
nerqan:

—Tseno cananpaqmi Diospa palabran nogapaq
queno escribirécan:

‘Wayi perqaqcuna: “Que rumeqa manam allitsu”
nir,

jitariyanqanmi, cananga mayestra rumi ticrar-
ishqa.”™

18 Pipis tse rumiman ishqueq caqqga, allpa man-

canomi ushacdrenga. Jina tse rumi pimanpis je-

garqa, allpamanmi ticraratsenga.

19 Tsenam ley yachatsicoqcuna y saserdoticu-
napa mandacoqnincuna pecunapa contrancuna
que iwalatsiquiwan Jesus  parlashganta
cayicurcurnin, presu tsarita munayargan. Peru
tsariyargantsu, nunacunata mantsarmi.

Jesusta tapupdyan impuestucunapaq

(Mateo 22.15-22; Marcos 12.13-17)

20 Tse mandacoqcunanam achdquita ashir,
Jesusman musyapacoqcunata cachayarqan,
alli tucushllapa ewarnin, tapur Jesusta mana
allita parlatsiyinanpagq; y llutanta parlecuptenqa,
acusarnin gobernadorman entreguecuyinanpagq.
21 Tsenam tse musyapacogcuna tapuyargan,
queno nishpa:

—Mayestru, musyayami rasonpa caqllata
parlar yachatsicungequita; manam ni megan
nunapa gustunta ruranquitsu. Y rason
cagllatam Dios munashqanno cawayéandpaq
yachatsiydmanqui. 22 ;Allicu Roma mandacoq
cesarpaq impuestuta pagashwan o manacu?

23 Jesusnam  yachellapa mana  allita

parlatsiydnanpaq tapupdyanqanta cuentata qocurir
queno nergan:

* 20:17 Sal118.22

24 —Ma, tse qelleta ricatsiyamé. Que qelle-
cho ¢pipa retratuntaq quecan? ¢Pipa jutintaq es-
cribirécan?

Pecunanam niyarqgan:

—Mandacoq cesarpam —nir.

25 Tsenam Jesus nergan:

—Tsepenga mandacoq cesarpa caqtaga man-
dacoq cesarta qoycuyé; y Diospa caqtaga Diosta
goycuyé —nir.

26 Nunacunapa janancho Jesus tseno
nicuptinnam, tse musyachacuna ni imano
pantatsitapis puediyargantsu, sinoqa
mantsacashqam upaéllana quedariyarqan.

Wanushqacuna cawariydmunan
(Mateo 22.23-33; Marcos 12.18-27)

27 Tsepitanam saduseu nishqan grupupita Je-
susman tapucoq ewayargan. Pecunaga manam
creyiyarqantsu wanushqacuna cawariydmunan
cashqganta. Tsemi queno tapuyarqan:

28 —Mayestru, Moises escribishgan leychomi
queno willacun: ‘Sitsun juc casadu nuna man-
araq tsurin captin wanuconga, tse biudanwan
jucnin waugin casacutsun. Tsenopam wamran-
cuna captin tse wanucushqa wauqinpa tsurin
cuenta canga’™ nir. 29 Masqui wiyardmé: Cayénagq
ganchis wauqicunash. Mayor caqshi casacu-
naq, y manaraq tsurin captinshi pe wanuquicu-
naq. 30 Tseshi gepan caq wauqinna biudawan
casacunaq. Pepis jina tsurin manaraq captin-
shi, wanuquicunagq. 31 Tsepitanash jucnin cagna
jina biudawan casacunaq. Tsenoshi qanchisninpi

* 20:28 Dt 25.5-10

casacur casacur, manaraq tsurincuna captin, lla-
panpis wanucuyédnaq. 32 Tsepitanash warmipis
wanuquicunaq. 33 M4, canan niydmé: Cawarimi
junagcho que warmi ¢meqan cagpataq lejitimu
warmin canga, ganchis waugiwan casacushqa
quecaptin! —nir.

34Jesusnam nerqan:

—Ollqupis warmipis que patsallachomi
casacuyan. 35 Peru wac bidaman chéyédnanpaq
acrashqa caqcunaga cawarimur mananam
casacuyanganatsu. 36 Porqui tsechoqa
anjelcunano carninmi, manana wanuyan-
gapistsu. Diospa wamrancunanam cayanga,
pe cawaritsishga captin. 37 Tsenomi Moisespis
yachatsimantsic wanuyashganpita nunacuna
cawariydmunanta. Petam shira casha rupecaqcho
yuripur, Dios queno nerqgan: ‘Noqaqa
Abrahampa, Isaacpay Jacobpa Diosninmi c&** nir.
38 Tsemi Diosqa wanushqacunapa Diosnintsu;
sinogqa cawecaqcunapam, porqui pepaqqa
llapanpis cawecayanmi.

39 Tseno niptinnam, ley yachatsicoq waquin
nunacuna queno niyarqgan:

—Mayestru, jallapa allitam niydmarqonqui! —nir.

40 Y mananam ni meqanpis tapupeta almiti-
yargantsu.

¢Meqan castapitataq Dios Acrashqan?
(Mateo 22.41-46; Marcos 12.35-37)

41 Tsepitanam nunacunatana queno nirnin, Je-
sus taporqan:

* 20:37 Ex3.6

—¢Imanirtan niyanqui, ‘Dios Acrashganga une
rey Davidpa castanmi’ nishpa? 42 Porqui quiquin
Davidpis Salmu libruncho quenomi escribishqa:
‘Diosmi nerqgan Teyta Diosnita:

Que derechu ladiiman tacami
43]lapan chiquiyadshogniquicunata

muneniquiman churamongéyaq’™ nishpa.

44 Davidpis ‘Teyta Diosnimi’ nicaptenqa,
¢Imanopataq Cristoqa Davidpa mireninpitaraq
canman!

Ley yachatsicoqcunapita cuidacuyé
54)(Mateo 23.1-36; Marcos 12.38-40; Lucas 11.37-

45 Llapan nunacuna wiyarécayaptinnam,
disipuluncunata Jesus queno nerqgan:
46 “Cuidacuyé ley  yachatsicoqcunapita,
porqui pecunaga chaqui puntanyaq shumaq

ropancunata  yacacurcurmi, callicunacho
puriyan, nunacuna respetar saludaydnanta
munarnin. Ellucaydnan wayichopis mas

presisagqcuna tdcuydnanmanmi tdquita munayan.
Micupaquiman gqayatsiyaptinpis, punta puntaman
tdquitam gustayan. 47 Biudacunapatandqa
wayincunacho imancunapis caqtam qochipdyan.
Nunacuna alli cayanqganta pensaydnanpagnam,
alli tucushpa unepa Diosman mafacuyan. Tseno
rurayanganpitam waquincunapitapis allapa
feyupa Dios castiganqa.”

* 20:43 Sal110.1

21

Wactsa biudapa qarenin
(Marcos 12.41-44)

1 Tse templuchonam Jesus ricarerqan gelle
winana cajaman Diospaq gelleta capoqyoq nuna-
cuna winayaqta. 2 Tsechomi jina ricarergan
wactsa biudatapis ishquella sentabunta winare-
qta. 3 Tseta ricarninnam, Jesus nerqan:

—Rasontam  niyaq: Llapancunapitapis
tage wactsa biudam masta winarcushqa.
4 Waquincunaga winayan sobrapucuyangan-
llatam; peru tage warmeqa wactsa quecarpis
cawarcunanpad tsella quecapongantam llapanta
qgoycushqa.

Jesus willacun Jerusalen marca ushacdnanta
(Mateo 24.1-2; Marcos 13.1-2)

5 Disipuluncunanam parlecayarqan tse tem-
plu shumaq rumicunawan rurashga canganta,
y Diospa garenincunawan alajashqa canganta.
Tsenam Jesus nergan:

6 —Que riquecayangequi ime junaq carpis
pasepam ushacanga, y manam ni juc rumillapis
perqarécarqa quedangatsu.

Que patsa ushacdnanpaq seflacuna
(Mateo 24.3-28; Marcos 13.3-23)

7Tsenam disipuluncuna tapuyarqan:

—Téte, ¢imetaq nengequinoga canga? ¢Ima
sefialtataq ricayashaq que llapan nengequi
cumpliclnanpaq? —nir.

8Jesusnam nerqgan:

—iPaqtaraq pipis engafiaydshunquiman! Atscaq
nunacunam ‘jNogam Dios Acrashqan ca!’ y ‘iDis-
punishqa tiempu chdmonganam!” nir, atscaq nuna-
cunata engafiar puriyanga. Ama pecunata creyir,
qatirdyanquitsu. 9 Sitsun wiyayanquijuc marcacho
quiquincuna pura maganacoqpaq y gueracuna-
paq, ama mantsaciyanquitsu. Tsenomi susedicu-
nan presisan. Tsecunaqa qallananllaran; man-
aran que patsa ushacangaraqtsu.

10 Tsepitanam nerqgan:

—Juc nasionmi juc nasionwan guerata
rurayanga. Y juc marca nunacunam juc marca
nunacunawan wanutsinacuyanqga. 11 Mecho
tsechopis allapa feyupam temblorwan patsa
cuyonga; mallagemi canqa; y pesti gqeshyawanmi
wanuyanga. Sieluchopis espantepaq sefialcunata
ricarninmi, nunacuna allapa mantsacdyanga.

12 “Peru manaraq quecuna pasacupt-
inmi, qaticachdyashurniqui tsariyashunqui.
Ellucaydnan  wayicunamanmi  apayashunqui
jusgaydshunequipaq. Tsepitanam pasatsiydshunqui
carselman. Puedeq reycunapa y autori-
dacunapa nopancunamanmi nogarecur
apaydashunqui. 13 Tsecunaqa pasayashunqui
noqapaq willacuyanequipagmi. 14 Tsemi
shongiquicunacho ama yarpacachayétsu
imano defendicuydnequipaqgpis. 15 Porqui
nogqam alli yacheniquicuna qoyashqequi
parlaydnequi Ora. Y chiquiyashoqgniquicunapis
manam ni ima  masta niyashiniquita
puediyanqatsu. 16 Autoridacunamanmi
quiquiquicunapa tétequicuna, mamequicuna,

wauqiquicuna, castequicuna, amiguiquicuna
apayashunqui; y  waquinniquicunatanam
wanutsiydshunqui. 17 Noqarecurmi llapan
nunacuna chiquiydshunqui. 18 Peru canganllam
quecayanqui, manam juc aqtsequicunallapis
oqracangatsu. 19 Tsemi alli firmi tsaracuyénequi
almequicuna salbacunanpag.

20 “Imemi Jerusalen marcata soldaducuna
rodearishqa tdparaqta ricariyanqui, tsemi
musyariyanqui Jerusalenpa ushaquenin
junaq chdmushganta. 21 Tseta riquecorqa,
Judea  marcacunacho  tdraqcuna  geshpir,
ewacuydatsun jircacunapa. Quiquin Jerusalencho

yachaqcunapis  tsepeq  safacuyétsun, y
chacracunapa yarqushqa caqcunaga ama
cutiyatsuntsu. 22 Porqui Diospa palabran

escribirécangan cumplicdnanpaqmi, tse junagcuna
allapa castigu canqga. 23 jAllau, tse junagcunacho
geshyaq tucushqa warmicuna vy llulluta
chichicaqcuna!  Porqui allapa jipaquimi tse
marcacho canqga, y allapa feyupam castigu
canqa tse pueblupaq. 24 Waquincunatam
wanutsiyanga sabliwan; waquincunatanam
presu apayanga jinantin nasioncunaman.
Diosman mana marcdcoq caru nunacunam
Jerusalenta jalucuyanga, asta Dios dispunishgan
tiempucamayag.

Diospita Shamushqa Nunapa cutiminin

(Mateo 24.29-35, 42-44; Marcos 13.24-37)

25 “Sefialcunam ricaconqa inticho, quillacho,
goyllurcunachopis. Lamar allapa feyupa
gayarir  cuyuptinmi, jinantin  patsacho

nunacuna mantsaquewan ni imano quetapis
puediyangqatsu. 26 Tsenam nunacuna
mantsaquewan desmayariyanga que patsa
ushacénanta pensarnin; porqui llapan sielucho
quecaqcunam cuyucurenga. 27 Tse Oram llapan
nunacuna ricayanqa Diospita Shamushqa
Nunata pucutecho intino chipapéquicar, llapan

puedeq queninwan shamicaqta.” 28 Que llapan
niyashqaqcuna cumplicaptin, gamcuna balorta
tsarir, cushishqa cayé;, porqui libraydnagpaq
ichicllanam pishenqa.”

29 Tsenam Jesus monticunatawan iwalatsicur
yachatsicorgan, queno nishpa: “Igus montipita o
waquin monticunapita yachacuyé. 30 Qamcunam
monticunapa rapran tseqllimoqta ricarnin,
musyayanqui achache tiempu chémonganta.™
31 Tsenollam canan willayangagcuna
susedicuptin, musyayanqui Diospa mandaquinin
chidmunanpaq ichicllana pishicanganta.

32 “Rasontam niyaq: Canan tiempu nunacuna
manaraq wanuyaptinmi, llapan willacongécuna
susediconqa. 33 Sielupis patsapis ushacériyangam,
peru niyashqaq palabrdga manam ushacanqgatsu;
cumplicanqam.

34 “Cuidacuyé shongiquicuna munangan mana
alli bisiucunapita, machaquicunapita, y que
bidacho imecapaqpis yarpacachecunapita. Tseno
quecayaptiqui, paqtataq tse junagcuna 35 imeca
trampa animalta tsareqno tsapuydshunquiman.
Porqui tsenollam jinantin marcacho

* 21:27 Dn 7.13 * 21:30  Tse nasioncho alale tiempu
monticunapa raprancuna ushacan y achache tiempu chimuptin
tseqllimun.

nunacunatapis tarenga. 36 Peru gamcunaga
shuyaquicdyé imepis Diosman mafacurnin, tse
tiempucunacho alli tsaracuydnequipaq. Tsemi
Diospita Shamushqga Nunapa nopanchopis mana
mantsacushpana shéciyanqui.”

37 Tsenomi templucho junaqpa Jesus yachatsi-
coq, y paqaspanam Olibus nishqan jircaman eu-
coq tsecho wardrinanpaq. 38 Y qoya qoyallanam
jinantinpita templuman nunacuna ewayag, Jesus
yachatsicushganta wiyacoq.

22

Jesusta presuydnanpaq yachatsinacuyan
(Mateo 26.1-5, 14-16; Marcos 14.1-2,10-11; Juan
11.45-53)

1 Lebadurannaq tantata micuydnan
Pascua fiestapaq ichicllanam pishicarqgan.
2 Saserdoticunapa mandacognincunawan,
ley yachatsicogcunanam, “¢imanotaq Jesusta
wanicatsintsic?” ninacuyarqan, porqui
mantsayarqanmi nunacuna pifiacurcuyinanta.

3Tsenam Judas Iscariotipa shonqunman diablu
yécurerqan. Judasqa Jesuspa chunca ishque (12)
caq disipuluncunapitam carqan. 4 Pemi saser-
doticunapa mandacognincunaman y templucho
wardiacunapa mayornincunaman ewar, pecu-
nawan parlarqan Jesusta imano entreguecunan-
paq. > Pecunanam allapa cushicur Judasta qel-
lenin qoyénanpaq dniriyargan. 6 Tsenam Judaspis
dnirerqan, y asherqan mana nunacuna cayangan
Ora Jesusta entreguecunanpag.

Disipuluncunawan Jesus micuyan Pascua miq-
uita

(Mateo 26.17-29; Marcos 14.12-25; Juan 13.21-
30, 1 Corintios 11.23-26)

7 Lebadurannaq tantata micuyénan Pascua fi-
esta junaq chdriptinnam, costumbrincunamanno
wata wata israel nunacuna uUshacunata pishtayaq.
8 Tsenam Pedruta y Juanta Jesus cacharqan,
queno nishpa:

—Qamcuna, ewayé Pascua miquita
micunantsicpaq alistapdcoq —nir.

9Pecunanam tapuyarqan:

—¢Mechotan alistaydmushaq micunantsicpaq? —
nishpa.

10Jesusnam nerqgan:

—TJerusalenman chérirmi, juc nunata cuntuwan,
yacuta apecaqta tariyanqui. Tse nunata qatiyan-
qui asta wayiman yeconganyaq. 11 Tse wayiy-
ogta queno niyanqui: ‘Mayestricunam queno
nin: ¢Meqgan cuartuchotaqshi Pascua miquita mi-
conqa disipuluncunawan?’ 12 Wayiyoqnam ri-
catsiydshunqui rara altuscho jatun cuartu alis-
tashqgata. Tsecho micunantsicpaq alistayanqui.

13 Pecunanam ewar Jesus nengannolla tarirnin,
alistayarqgan Pascua miquita micuyénanpagq.

14 Miqui Oranam apostolnincunawan
Jesus micuydnanpaq tdcuriyarqgan mesaman.
15 Tsechonam Jesus nergan:

—Imanomi munarq0 manaraq jiparnin
que Pascua fiesta miquita gamcunawan
micurinantsicta. 16 Niyagmi: Mananam que
miquita micushagnatsu asta gamcunawan
Diospa mandaquinincho micunécama.

17 Tseno nirninnam, copata tsarircur, Diosta,
“Grasias” nicurir, disipuluncunata queno nerqan:

—Queta llapequicuna uputsinacuyé. 18 Porqui
niyagmi: Binuta mananam yapeqa upushaq-
natsu asta Diospa mandaquinincho llapantsic
cangantsicyaq.

19 Tsepitanam tantata Jesus tsarircur Diosta
“Grasias” nicurir tantata paquirir, disipuluncu-
nata qorqan, queno nishpa:

—Queqa nogapa cuerpliimi. Qamcunapaqre-
curmi entregashqa canga. Tsemi queno imepis
rurayanqui, nogata yarpayamarni.

20 Tsenollam jina senacuriyaptin, binuwan que-
caq copata tsarircur, queno nergan:

—Que copacho quecaq binoga yawarnimi; y
tse yawarniwanmi Dios mushoq contratuta pat-
sacdratsin nunacunawan. Tsemi qamcunapadqre-
cur ramashqa canga. 21 Tseno quecaptinpis,
que mesachomi quecan traisionamaqni nuna.
22 Diospita Shamushqa Nunaga wanonga Dios
dispunishqannomi; peru jallau, tse entregamagqni
nuna!

23 Disipuluncunanam quiquincuna pura
tapunacuyargan queno:

—¢Megantsicraq tse traisioneru cantsic? ——
nishpa.

Pitaq mas mandacoq
24 Tsechonam disipuluncuna pifiatsinacuyarqan:

—¢Megqantsictaq nogantsiccho mandacoq canga?
—nishpa.

25 Tsenam Jesus nergan: “Diosman mana
marcdcoq reqishqa mandacoqcunaga nunacu-
natam allqutsayan; y quiquincunachoqa °‘Alli
mandacoqmi cd’ niyanmi. 26 Qamcunaga manam
pecunanotsu caydnequi. Antis meqequipis mayor
mandacoq queta munarnenda, qollmi shonqum
cayanequi. Y mandacorqa, sirwicognomi
cayanequi. 27 Tsepenqga ¢meqantaq mas
mayor mandacoq canman? éMesacho técaq
cagcu o miquinin sirweq caqcu? Qamcuna
pensayangequinomi tse sirwicoq nunapitaqa
mesacho tdraq caq mas mayor. Tseno
quecaptinpis, noqaga gamcunacho imeca
sirwicoqnomi quecaml.

28 “Qamcuna nogawanmi ima
nacaquinicunachopis cayarqonqui. 29 Tsemi
Papdni noqata mandacundpaq churaman-
gannolla, qamcunatapis mandacuydnequipaq
churayashgequi. 30 Tsenam noqapa
mandaquinicho gamcuna micuyanqui upuyanqui
mesdacho. Tsechonam noqapa nopéacho alli
tdcunacunaman técur, chunca ishque (12) israel
casta nunacunata jusgayanqui.”

Jesucristu willacun disipulun Pedru neganan-

paq caqta
(Mateo 26.31-35; Marcos 14.27-31; Juan 13.36-
38)

31Tseno nirirnam, nergan:

—Simon, Simon, diablum Diosta mafiacushqa,
gamcunapa marciquiniquicunata imeca trigu
wauyaqno probananpaq. 32 Peru gqampaqmi
Diosman  mafiacorq0  mana gelanashpa

nogaman marcacamunequipag. Tsenam
nogqaman yape Imarcicamurnin, disipulu
mayiquicunata yanapécunqui nogaman marcacur
tsaracuyananpagq.

33Tsenam Pedru nergan:

—Téte Jesus, presuyamaptinpis, = wanut-
siyamaptinpis, noqaga qamwanmi ewashag.

34Jesusnam nerqan:

—Pedru, willagmi: Canantdmi manaraq gallu
cantaptin, reqimangequita quima cuti negaman-
qui —nir.

Ichicllanam pishin pruebacuna chdmunan tiem-
pupaq

35 Tsepitanam disipuluncunata Jesus taporgan:

—Puntata gellennaqta, mircapannaqta, llan-
ginnaqta cachayanqaqcho, ¢imequicunataq pish-
erqan? —nir.

Pecunanam niyarqan:

—Manam imacunapis pishergantsu —nishpa.

36Jesusnam nerqgan:

—~Cananga gelleniquicuna y alporjequicuna
captenqa, apay€é. Espadequicuna mana captenga,
ponchiquicunata rantiquicurpis, rantiyé.
37Niyaqmi: Presisanmi Diospa palabran noqapaq
escribirécangan cumplicanan, ‘Jutsasapatanomi
ricayanqa.”™ Tsemi noqgapaq escribirécagcunaqga
llapanpis cumpliquecan.

38 Tsenam disipuluncuna niyargan:

—Teyta Jesus, quecho ishque espadallam
caydpaman —nir.

Jesusnam nerqgan:

* 22:37 1553.12

—iTsellana! —nir.

Jesus callpata tsarin wanunanpaq

(Mateo 26.36-46; Marcos 14.32-42)

39 Tsepita yarqurirnam, Jesus costumbrin-
manno eucorgan Olibus nishgan jircaman.
Disipuluncunanam gatiyargan. 40 Tseman
chérirnam, nerqgan:

—Qamcuna Diosman mafacuyé diablu
tenteta munaydshuptiqui, jutsaman mana
ishquiyénequipagq.

41 Tseno nirirnam, ichic mas washanincuna-
man ewecur, gonquriquicur, Diosman japallan
mafiacorgan queno nirnin:

42 —Papédlla, gam munarnendga, que jipar
nacandpaq quecaqcunapita salbecamé; peru
nogqa munashgdnoqa ama calldtsuntsu, sinoqa
gam munashgequino queculldtsun —nir.

43 Tsenam sielupita juc anjel yurircur,
Jesusta baloratsergan. 44 Tsenam shonquncho
tselayapa nanatsicurnin, masraq mafiacorgan
asta yawarnoraq sudorninpis patsaman
shutonganyag.

45 Mafiacurirnam cutirergan disipuluncuna cag-
man, y tarirergan punuquicayaqtam. Llaquishqa
y utishqga cayaptinmi, puni limpu bensiyarqgan.
46 Tsenam Jesus nerqan:

—¢Imanirtaq punucuyanqui? Riyacur Diosman
mafiacuyé diablu tenteta munayéshuptiqui, jut-
saman mana ishquiyanequipaq.

Jesusta presu tsariyan
(Mateo 26.47-56; Marcos 14.43-50; Juan 18.2-11)

47 Jesus manaraq parlar ushaptinmi, tseman
disipulun Judas chérerqan atscaq nunacunata
pusharishqa. Jesusman witicurnam, qaqgllancho
mutsecorgan. 48 Jesusnam nerqgan:

—Judas, ¢mutsequiwancu Diospita Shamushqa
Nunata traisionarinqui?

49 Tsecuna pasacoqta ricarninnam, disipulun-
cuna queno niyarqan:

—Teyta Jesus, ¢que espadawan wallucachar-
caydmimancu? —nir.

50 Tsenam jucnin caq disipulun mas mandacoq
saserdotipa sirweqninpa derechu caq rinrinta
wallicorgan pintireqpag. 31 Jesusnam nergan:

—iTsellana! jAma imanayétsu!

Tsepitanam nunapa rinrinta cutircatsir,
cachacératsergan. 52 Tsenam saserdoticunapa
mandacoqnincunata, templucho wardiacunapa
mayornincunata, y waquin autoridacuna Jesusta
presu apaydnanpaq ewashqacunata Jesus queno
nerqan:

—¢Imanirtaq suwa captino espadequicunawan
garutiquicunawan shaydmorqonqui? 53 Noqaqa
waran waranmi templucho qamcunawan que-
carqd. Tsechoqa ¢imanirtaq tsariydmarqequitsu?
Cananmi si, 6ra chdramushga diablupa muneninta
rurar, tsariyiménequipaqg.

Jesusta Pedru negan
(Mateo 26.57-58, 69-75; Marcos 14.53-54, 66-72;
Juan 18.12-18, 25-27)
>4 Tsenam Jesusta presu tsaricur, apayargan
mayor caq saserdotipa wayinman. Pedrunam
carullapa qaterqan. 55 Tse wayipa patiu

chopinchonam quecayarqan nunacuna ninata
sendircur qofiucurnin. Tsenam Pedrupis
pecunaman witerqgan tsecho qofiticoq. 36 Ninapa
actsinwannam saserdotipa sirweqnin warmi

Pedruta riquecorqan. Tsenam alli ricapécur
nerqan:

—Que nunapis tage nunawanmi purishqa.

57Peru Pedrunam negarnin nergan:

—Warmi, manam peta reqiciitsu —nishpa.

58 Tsepitanam jucna Pedruta ricarirnin nergan:

—Qampis tage nunawanmi purishqanqui —
nishpa.

Pedrunam nerqgan:

—Manam, téte. Manam pewan purishqgatsu.

59Juc Oratanonam jina juc nunana nergan:

—Rasonpam que nunagqa qatirashqa. jAri, pepis
Galilea nunataq!

60 Tsenam Pedru nergan:

—Qamgqa, ¢imatachi parlanquipis?  jManam
caylpistsu!

Tseno manaraq parlar ushaptinmi,
gallu cantarerqan. 61 Tsenam Pedruman
Jesus tumecur, ricarerqan. Pedrunam
yarparcurcorqan Jesus queno nenganta:
“Manaraq gallu cantaptinmi, quima cuti
negamanqui.” 62 Tsenam tsepita yarquricur
allapa pésacur, llaquicur, wagaquicorgan.

Jesusta maltratarnin nunacuna burlacuyan
(Mateo 26.67-68; Marcos 14.65)
63 Tsenam Jesusta presu apaqg nunacuna

burlacurnin, magqgayarqan. 64 'Y nawinta
tsaparcurnam, tapuyarqan:

—:M4, adibiné, pi lagyashongequitapis! —
nishpa.

65 Tsenomi mas llutancunata nirnin, burlacu-
yarqan.

Jesucristu llapan autoridacunapa nopancho
(Mateo 26.59-66; Marcos 14.55-64; Juan 18.19-
24)

66 Patsa wardriptinnam, autoridacuna, manda-
coq caq saserdoticunay ley yachatsicogcuna Corti
Supremaman apayarqan. Pecunanam tsecho
tapupdyarqan:

67—Ma4, canan niydmeé: ¢Dios Acrashqancu gam
canqui? —nishpa.

Tsenam Jesus nerqan:

—Niyapteqpis, ¥ manam creyiydmanquitsu;
68 gamcunata tapuyapteqpis, manam
yasquiydmanquitsu. %9 Peru cananpita witsepam
Diospita Shamushqa Nuna técurenqa puedeq
Diospa derechu caq ladunman.*

70 Tsenam llapan tsecho quecagcuna tapucur-
cuyarqgan:

—Tsepenga ¢rasonpacu Diospa tsurin canqui? —
nir.

Jesusnam yasquerqgan:

—iQuiquiquicunam niyanqui noqa pe cangata!

71Pecunanam niyarqgan:

—cImapagnataq ~ testigucunata  munantsic?
iQuiquintsicnataq wiyecantsic shiminwan
nimangantsicta!

* 22:69 Sal110.1

Jesusta apayan gobernador Pilatuman
(Mateo 27.1-2, 11-14; Marcos 15.1-5; Juan 18.28-
38)

1 Tsepitanam llapan autoridacuna gobernador
Pilatuman Jesusta apayargan. 2 Tsechonam Je-
suspa contran parlar queno niyarqgan:

—Que nunatam tariyarqd marca mayintsic-
cunata queno llutanta willapdquicagta: ‘Nogqam
Dios Acrashqan rey cd’ nishpam, michicun man-
dacoq cesarta impuestucunata paganantsicta.

3Tsenam, Jesusta Pilatu queno taporqgan:

—¢Qamcu canqui israel nunacunapa reynin? —
nir.

Jesusnam nerqan:

—iQammi nicanqui! —nishpa.

4 Tsenam mandacoq caq saserdoticunata y lla-
pan nunacunata Pilatu nerqan:

—Manam ni ima jutsantapis taritsu que nuna-
cho —nir.

5 Tseno niptinnam, jina masraq bullacurcu-
yargan queno nishpa:

—Yachatsicuptinmi, nunacuna pifiarnin autori-
dacunapa contran shdricurcuyan. Jinantin Judea
probinsiachomi tseno yachatsicorqon. Galileapi-
tam qallamushqa, y canannam quecho siguerqon
yachatsicur.

Jesusta Pilatu Herodisman apatsin
6 Tseno niyaptinnam, Pilatu tapucorqgan:
—¢Queqa Galilea nunacu? —nishpa.
7 “Aumi” niyaptinnam, Galileacho mandacoq
Herodisman Jesusta apatsergan jusgananpad.

Tsepinmi Jerusalencho Herodis quecarqan.
8 Jesusta chaératsiyaptinnam, Herodis allapa
cushicorgan. Unepitam Jesusta reqita
munargan, pepaq allapa parlaqta wiyashqa
car. Porqui shuyecargan nopancho ima
milagrullatapis ruranqanta riquetam. ° Pemi
imecacunatapis Jesusta tapupecorqan. Peru
manam Jesus yasquerqantsu. 10 Tsecho
quecaq mandacoq caq saserdoticuna y ley
yachatsicogcunanam  tuquilayapa  Jesuspa

contran parlar acusecuyargan. 11 Tsenam
Herodis soldaduncunawan allqutsarnin
burlacuyarqgan. Tsepitanam chipapaq

mantuta aqgshurcatsir, gobernador Pilatuman
cutiratserqan. 12 Tse junaqmi Herodiswan Pilatu
amishtayarqan. Puntataqa chiquinacuyarqanmi.

t]esusta wanutsiydnanpaq Pilatu qoycun nunacu-
nata

(Mateo 27.15-26; Marcos 15.6-15; Juan 18.39-
19.16)
13 Tsepitanam mandacoq caq saserdoticunata,
autoridacunata y nunacunata gayaratsirnin,
14 Pilatu queno nergan:

—Que nunatam  gamcuna  nogaman
apayamorqonqui ‘Nunacunatam bullaman
churecan’ nir. Peru nopequicunacho tapuparnin,
manam ni ima jutsanta acusayangequinoga
taritsu. 15 Herodispis jutsanta mana tarirmi,
nogaman cutiratsimorgqon. iQue nunaga
wanunanpaqno manam ni ima mana allita
rurashqatsu! 16 Tsemi canan astecatsirlla,
cacharishagq.

17 Pascua fiestachomi costumbrincunamanno
cachariyénan caq juc presuta.,

18 Tsechonam nunacuna juc shimilla gayaripa
niyarqgan:

—iQue nunaga wanutsun! iBarrabasta
cachariqueqa! —nishpa.

19 Barrabastaqa gobiernupa contran
nunacunata pelyatsiptinmi, y wanutsicushqa
captinmi, llawirécatsiyarqan. 20 Tsenam Jesusta
cacharita munarnin, nunacunata Pilatu yape
parlaparqan. 21 Peru nunacunanam masraq
gayaricurcuyargan queno nishpa:

—iCruscho wanutsun! jCruscho wanutsun! —
nishpa.

22 Tsenam quima cutichona Pilatu queno
nerqan:

—¢Ima mana allitataq rurashqa? Wanunan-
pagnoga manam ni ima jutsantapis taritsu. Tsemi
astacacharcatsirninlla cacharishag.

2324 Peru nunacunanam  qayariparaq
niyarqan cruscho wanutsinanpaq. Mandacoq
caq saserdoticuna 'y nunacuna tseno
bullacurcuyaptinnam, mafiacuyanganno Pilatu
rurargan. 25 Tsemi pelyatsiconganpita, y
wanutsiconqanpita  llawirécaq =~ Barrabasta
cacharergan. Jesustanam pecunata gqoycorgan
munayanganno wanutsiydnanpagq.

Jesusta apayan wanucunan jircaman
(Mateo 27.32-44; Marcos 15.21-32; Juan 19.17-
27)
26 Jesusta crusificaq apecarninnam,
toparcayamorqan chacrapita shamicaq Simon

jutiyog nunawan. Péga carqan Cirene
marcapitam. Tse nunatam mandayarqgan crusta
catarcur, Jesuspa gqepanta apananpag.

27 Atscaq nunacunam Jesuspa gepanta ewa-
yarqan. Warmicunandqga allapa llaquiquiwan
pepaq waqarninmi ewayarqan. 28 Tsenam pecu-
naman tumecur Jesus nergan:

—Jerusalen marcapeq warmicuna, nogapagqa
ama  wagayeétsu. Quiquiquicunapaq y
wamrequicunapaq wagayéqa. 29 Porqui
chdmongam  junagcuna nunacuna  queno
niyananpagq: ‘iCushiquicho cayitsun mana wachacoq
golloq warmicuna, y mana llullu chicheqcuna.
30 Tsepinmi mantsaquewan jircacunata
nunacuna niyanga, ‘Juclla jandcunaman jeqamur
niticarcalliyimé mana jipalliydndpaq’”™ nishpa.
31 Si noqa, cawecaq montino quecapti, queno
ruraydman; israel nunacunandqa tsaquishqa
montinolla quecar, ¢imanoraq jipayanga?

32 Jesustawanmi llutan ruraq ishcaq nunacu-
natapis apayarqan crusificaydnanpaq. 33 Calabera
niyashgan sitiuman chératsirnam, Jesusta crus-
man clabayarqan, ishcan mana alli ruragcunat-
apis tsenolla, jucta derechu ladunman, jucnin-
tana itsoq ladunman. 34 Jesusnam nerqan:

—Papdlld, que nunacunata perdonequi.
Manam musyayantsu ima rurayangantapis. ,

Tsepitanam soldaducuna Jesuspa ropanta
apacuydnanpaq sortiyayargan. 35 Tsechonam
nunacuna shécar ricarécayarqan. Y autoridacu-
nanam Jesusta burlaparnin niyarqan:

* 23:30 0s10.8

—Juccunataqa salbashqam. Ma rasonpa, Dios
Acrashgan carnenqa, y pepita shamushqga car-
nenga, canan quiquinpis salbacutsun.

36 Soldaducunapis witicurmi, Jesusta burlapar
puchqoq binuta uputsita munar, queno niyargan:

37 —jIsrael nunacunapa reynin carnendga,
quiquiqui salbaquil!

38 Cruspa puntanchomi juc letreru queno es-
cribirécarqan: “Quemi israel nunacunapa reynin”
nishpa.  Griegupa, romanupa y hebreupa parlen-
inchomi escribishqa carqan.,

39 Tsenam tsecho clabarécaq jucnin mana alli

ruraq nunapis Jesuspita burlacurnin, queno
nerqan:

—~Qamchi Dios Acrashqan canqui. M4, tseno
carqa, quiquiqui salbacuricur nogacunatapis sal-
baraydmé.

40 Peru jucnin cagnam mana alli ruraq mayinta
pifiaparnin, queno nerqgan:

—¢Manacu Diosta mantsacunqui condenashqa
quecarninpis? 4! Nogantsicqa mana alli ruren-
intsicpitam quecho jipecantsic. Peru que nunaqa
manam ni ima mana allitapis rurashqgatsu.

42Jesustanam queno nerqgan:

—Tétalla, noqalldta yarpecamanqui yo man-
daquiniquicho quecar.

43Jesusnam nergan:

—Rasontam neq: Canantdmi nogawan canqui
paraiso nishqan shumaq cawaqui marcacho.

Jesus cruscho wanun
(Mateo 27.45-56;, Marcos 15.33-41; Juan 19.28-
30)

44 Tse oOram pullan junagpita asta lastresca-
mayaq patsa pasepa pagasydcurcorqan. 45 Intipis
manam atsicyargantsu. Templu rurincho
cortinapis tse Oram ishqueman rachirerqan.
46 Jesusnam gayaricorgan queno nishpa:

—iDioslla, gamtam almallata qoycoq!

Tseno nirirnam wanurergan.

47 Soldaducunapa capitanninnam tsecuna

pasacoqta riquecur Diosta alabarnin, queno
nerqan:

—Rasonpam que nunaqa alli ruraq cashqa.

48 Tseman ellucashga llapan nunacunanam
tsecuna  pasaconganta  riquecur, allapa
llaquiquiwan pechuncunatapis cutarraq
cuticuyargan. 49 Jesusta reqeq nunacunanam
y Galileapita gatimushqa warmicunanam
carullapita llapanta ricarar quecayarqan.

Jesusta pampayan

(Mateo 27.57-61; Marcos 15.42-47; Juan 19.38-
42)

50 Tsechomi carqan juc nuna Dios
munashgqanno cawaq, Jose jutiyoq. Pemi
Judeacho quecaq Arimatea marcapita carqgan.
Pepis cargan israel nunacunapa autoridaninmi.
Que nunam allapa alli carnin, allicunallata ruraq.
51 Autorida mayincuna Jesusta wanutsiydnanpaq
parlayaptinpis, péga manam munarqantsu.
Tse nunaga Teyta Diospa mandaquinintam
shuyararqan. 52 Pemi Pilatuman ewar,
mafiarqan Jesuspa ayanta pampecunanpadg.
53 Tsenam Jesuspa ayanta cruspita yarpdratsir,
finu sabanaswan piturcur, apargan gagacho

uchcushqga sepulturaman pampaq. Tsechoqa
manaran pitapis pampayarqganraqtsu. >4 Tse
junaqga biernis dispira tardinam carqan, y
gallecorgannam jamacuyénan junag.

55 Galileapita Jesusta gatir shamushqa warmi-
cunanam ewayargan Josepa gepanta. Pecunam
ricayarqan Jesuspa sepulturanta y imano pam-
payanganta. 56 Tsepita wayincunaman cutirir-
nam, shumaq pucutaq perfumita prebiniyarqgan
Jesuspa ayanta llushiydnanpaq. Peru ley manda-

cushganno, jamaqui junaq captinnam, jamacu-
yarqan.

24

Jesus cawarimun

(Mateo 28.1-10; Marcos 16.1-8; Juan 20.1-10)

1 Domingu qoyanam prebiniyangan pucutaq
perfumita aparcur, Jesus pamparanganman
ewayarqan. Waquin warmicunanam
yanaqgdyarqan., 2 Chdrirnam, taririyarqan
tsaparaq qaqataqa juc laduchona quecaqta.
3 Ruriman yecurirnam, Teyta Jesuspa ayantaqa
tariyarqgantsu. 4 Tsenam imano quetapis
puediyargantsu. Tseno quecayaptinnam,
ishcaq nunacuna chipapécaq bestishqa juclla
yuripicuyargan. 5 Tsenam mantsaquewan tse
warmicuna goncuriquicuyargan urcuncunapis
patsaman chanqanyag. Tse nunacunanam
niyarqgan:

—¢Imanirtaq cawecaq nunata ashiyanqui
wanushqacuna pampardyangancho? ¢ Manam
quechonatsu; cawarimushganam. ¢{Manacu
yarpdyanqui qamcunawan Galilea marcacho



SAN LUCAS 24:7 CXXXVi SAN LUCAS 24:16

quecar, queno nishpa willaydshongequita?
7 ‘Presisanmi Diospita Shamushqa Nunata
jutsasapacunaman entregayinan cruscho
wanutsiydnanpaq. Y wanushqganpitam quima
junaqllata cawarimonga’ nir.

8  Tseta wiyarirninnam, warmicuna
yarpdriyarqgan Jesus tseno willacushqganta.
9 Tsepita cutirirnam, chunca juc (11)
apostolcunata y tsecho llapan quecaqcunata
willayarqgan sepulturacho ricayanqanta
y wiyayanganta. 10 Tse apostolcunata
willagcunaga cayarqan Maria Magdalenam,
Juanam, Santiagupa mamadanin Mariam vy
mas warmicunam. 11 willacuyanganta
wiyarirninnam, apostolnincuna bufunadapaq
churar creyiyarqantsu.

12 Imano captinpis, Pedroga sharcurmi coripa
ewardan Jesus pamparashganman. Sepultura-
man chérirnam, pucticur qgawecorgan y ricarergan
Jesus wancurashqgan sabanasllatana. Tseta ri-
carirnam, yarpacachar wayiman mantsacashqa
cuticorqgan.

Jesus yuripun Emaus marcaman ewaqcunata
(Marcos 16.12-13)

13 Tse tardinam, ishcaq gatiragqnincuna eu-
quicayargan Emaus nishgan marcaman. Tse
marcaqa Jerusalenpita pitsqa quilometruchomi
cargan. 14 Euquicarninnam, Jerusalencho llapan
pasacushgancunata parlayargan. 15 Tseno par-
lar cdyitsinacur ewecayaptinnam, Jesus yurircur
pecunawan juntu ewarqan. 16 Peru riquecarpis,

manam reqiyargantsu Jesus canqanta. 17 Tsenam
Jesus taporqan:

—¢Imata parlartaq euquicayanqui? —nir.

Pecunanam llaquishqga shécuriyarqan.
18 Tsenam Cleofas jutiyoq cagna nerqan:

—~Qamllachi Jerusalencho quecar, ¢que junag-
cuna imapis pasaconganta musyanquitsu?

19Jesusnam nerqan:

—¢Imataq pasacushqga?

Pecunanam niyarqan:

—Juc nunam carqan Nazaret marcapita
Jesus jutiyoq. Pemi cargan Diosnintsicpa
profetan.  Rureninwanpis y parleninwanpis
allapa puedeqmi cargan Diospa y nunacunapa
nopancho. 20 Petam saserdoticunapa man-
dacognincuna y autoridacuna entregayarqan
condenar cruscho wanutsiydnanpaq. 21 “Imanomi
nogacuna peman marcdcuyarqd, ‘pechi israel
nunacunata libraméshun’ nishpa. Peru tseno
marcéquicayaptipis, quima junagqnam peta
wanutsiyangan. 22 Manam tsepis tsellatsu.
Nogacunawan pureq warmicunam canan
qoya qoyalla Jesus pamparashganman ewar,
espantaquipaqta willacaydmushqa. 23 Jesuspa
ayanta mana tarirninmi, wayiman cutiydmorgqon.
Y niydmarqon anjelcunash pecunata yuripur,

‘Jesusqa cawanmi’ niyarqonag. 24 Tseno
willaydmaptinnam, waquin yanagqicuna
ewayarqon sepulturaman, y warmicuna
willacuyanqgannollash tariyarqonag. Peru

Jesustaga manash ricayarqonaqtsu” nir.
25Tsenam Jesus nergan:

—iQamcunaqa imalaya upataq y rumi shon-
qutaq cayanqui Diospa profetancuna willacuyan-
ganta mana creyicuyanequipag! 26 ¢Manacu Dios
Acrashqan tseno sufrir jipanan presisarqan, ma-
naraq glorianman cuticur! —nir.

27 Tseno nirnam, pecunata cdyitserqan Diospa
palabran escribirécaq pepaq willaconqganta. Moi-
ses escribishganpita qallecur, asta Diospa pro-
fetancuna escribiyashqanyaq quiquinpaq par-
lecanganta cdyitsirnin.

28 Emaus marcaman yecurécayaptinnam, Jesusqa
ninipa pasacoqno carqan. 29 Peru pecunanam
mafiepa queno niyargan:

—Noqgacunawan quedacushun. Allapa tardi-
nam, patsapis paqasyarinnam.

Tsenam Jesus pecunawan quedacorgan.
30 Micuydnanpag mesaman tdcuriyaptinnam,
tantata Jesus tsarircur, Diosman mafacurir,
paquiricur pecunata qorerqan. 31 Tse Oram
nawincuna quichacdreq cuenta reqiriyargan
Jesus cashqanta. Tsenam juclla tsincarerqan.
32Pecunanam parlayargan:

—TJesus captinchi, nénichoqa shonquntsic al-
lapa cushicorqon, Diospa palabranta willapar
cayitsimashqa —nir.

33 Tsenam jinallacho Jerusalenman
cuticuyarqan. Chérirnam,  taririyargan
chunca juc (11) apostolcunata y waquin
gatiragnincunatawan ellucashqa quecayaqta.
34Tse ellucashqacunanam niyargan:

—Rasonpam Teyta Jesusqa cawarimushqa. Si-
montam yuripushgqa.

35 Tsenam Emauspita ishcan cuteqcunapis
willacuyarqan nénicho ima pasayanganta, y
tantata paquengan ora reqiriyanganta.

Jesus yuripun disipuluncunata
(Mateo 28.16-20; Marcos 16.14-18; Juan 20.19-
23)

36 Tseno parlecayaptinmi, chopincunaman
yurircur Jesus napacurergan queno nishpa:

—Alli pasaquicho cayé —nir.

37 Tsenam limpu mantsaquecuyarqan “ijQueqa
almatsun o imam!” nishpa. 38 Jesusnam nerqan:

—¢Imanirtaq mantsacdyanqui? ¢Imanirtaq mana
creyiyanquitsu noga cangita? 39 Que maquita,
chaquita ricayé. Yataydmé, noga cangata
musyaydnequipaq. Almapaga manam etsan ni
tullun cantsu. Ricaydmangequinomi nogapaga can
—nir.

40 Tseno nirmi, riquetsicorgan maquincunata
y chaquincunata. 4! Tsenam cushiquiwan y
mantsaquewan creyiyarqanraqgtsu pe cashganta.
Jesusnam nerqan:

—¢Micurindpaq imallapis caydpushunquicu? —
nir.

42 Tsenam pescadu cancashqgata .y abejapa
mishquinta, qoriyargan. 43 Chasquirirninnam,
nopancunacho micorgan.

44 Tsepitanam nerqan:

—Queno pasamanantaga, qamcunawan que-
carmi, willayarqaq Diospa profetancuna, Moises
escribishgan leycuna, y salmu libruchopis noqa-
paq escribirécangan cumplicdnan cashqanta.

45 Tsepitanam Diospa palabranta pecunata alli
cdyitserqan. 46 Tsemi nergan:

—Quenomi  Diospa palabran noqapaq
escribirécan: ‘Dios Acrashqantam wanutsiyanga.
Y quima junaqllatam cawarimonga.” 47 Y nogapa
juticho Jerusalenpita qallecur jinantin nasion-
cunapa ewar, nunacunata willapdyétsun jutsa
rurayangancunata jaqiriyaptin perdonashqa
caydnanpaq. 48 Qamcunam llapanta ricashqa
carnin, testigoqa cayanqui. 49 Qamcunamanmi
cachamushaq Papéni dnicushqan Santu Espirituta.
Tsemi quecdyé Jerusalenllachoraq asta Diospa
podernin chdmogqta chasquiyanqequiyagq.

Jesus sieluman cuticun
(Marcos 16.19-20)

50 Tsepitanam disipuluncunata pushargan
Betania jircaman. Tsechonam maquinta raraman
pallarcur, pecunata bendisicorqan. 51 Tseno
bendisicarninnam, pecunapita  pallaricar,
sieluman eucorqan. 52 Pecunanam qongquricur
adorarirnin, Jerusalenman allapa cushishqa
cuticuyarqan. 53 Imepis tse templullachomi Diosta
alabarnin, cacuyarqgan. /Tseno catsun.,

